
I თემა 

ტურიზმი და საერთშორისო ბიზნესი, ტურიზმი როგორც საერთაშორისო ბიზნესი 

მოგზაურობისა და ტურიზმის ინდუსტრია მსოფლიოში ყველაზე დიდი და 

მრავალფეროვანი ინდუსტრიაა. ბევრი ქვეყნისთვის ის წარმოადგენს 

შემოსავლების, დასაქმების, კერძო სექტორის ზრდისა და ინფრასტრუქტურის 

განვითარების ძირითად წყაროს. ტურიზმის ინდუსტრიის წახალისება და 

ხელშეწყობა მიმდინარეობს მთელს მსოფლიოში, განსაკუთრებით კი 

განვითარებად ქვეყნებში, რომლებშიც ეკონომიკის სხვა დარგები, როგორიცაა 

მრეწველობა ან ბუნებრივი რესურსების ექსპორტი ნაკლებად პერსპექტიულია.  

მოგზაურობის მიზეზები ძალზე კომპლექსური და მრავალფეროვანია. 

ტურიზმის ინდუსტრიის მკვეთრ ზრდას შედარებით ხანმოკლე პერიოდში ხელი 

შეუწყო ბევრმა სხვადასხვა ფაქტორმა. ტრანსპორტით გადაადგილება მსოფლიოს 

სხვადასხვა ნაწილებში, რომელიც ერთ დროს ძალზედ შორეულ პერსპექტივას 

წარმოადგენდა, ხელმისაწვდომი გახდა ბევრი ქვეყნის მაცხოვრებლისათვის. 

დიდი ქალაქებისა და საკურორტო ადგილების უმრავლესობაში, ასევე 

აეროპორტებისა და დიდი ბაზრობების მიმდებარე ტერიტორიებზე მრავლადაა 

ღამის გასათევი ადგილები და რესტორნები სხვადასხვა ფინანსური 

შესაძლებლობების მქონე პირებისთვის. ტურისტული სააგენტოებისა და 

ტუროპერატორების პროფესიონალური მომსახურება, საჯარო სექტორის, 

ტურისტული ოფისების მარკეტინგული ძალისხმევა, მოწინავე ტექნოლოგიები - 

დღეს ეს ყოველივე მოგზაურობას უსაფრთხოს, კომფორტულსა და სასიამოვნოს 

ხდის. 

 

ტურიზმი, როგროც საერთაშორისო ბიზნესი 

მე-20 საუკუნის ბოლო ათწლეულებში და ოცდამეერთე საუკუნეში 

საერთაშორისო ბიზნესის ზრდამ ისეთი მასშტაბი მიიღო, რომ მრავალი მეცნიერ-

ეკონომისტის აზრით ეჭვს აღარ იწვევს გლობალიზაციის ერის დადგომა. 



ერთერთი მიდგომით გლობალიზაცია — ესაა განუწყვეტლივ მიმდინარე, 

ბაზრების, სუვერენული სახელმწიფოებისა და ტექნოლოგიების ინვესტიციების 

ზრდის მდგრადი პროცესი, რომელიც საშუალებას აძლევს ცალკეულ პირებს, 

კორპორაციულ და სუვერენულ სახელმწიფოებს უფრო სწრაფად, ვიდრე ოდესმე 

ყოფილა, მინიმალური დანახარჯებით დაამყარონ ღრმა კონტაქტები მთელი 

მსოფლიოს მასშტაბით განთავსებულ პარტნიორებთან. 

ზოგადად, ,,ბიზნესი― წარმოადგენს რისკის პირობებში მოგების ან სხვა რაიმე 

შემოსავლის მისაღებად განხორციელებულ საქმიანობას. თუ ეს საქმიანობა 

ხორციელდება ორი ან მეტი ქვეყნის პარტნიორის მიერ, ან საქმიანი ოპერაციები 

სრულდება ერთი ან რამდენიმე ქვეყნის სახელმწიფო საზღვრის გადაკვეთით, 

წარმოიშობა საერთაშორისო ბიზნესი.  საერთაშორისო ბიზნესის კლასიკურ 

მაგალითს წარმოადგენს: სხვა ქვეყანაში ან ქვეყნებში საქონლის გატანა გასაყიდად; 

ერთ ქვეყანაში ნედლეულის და მასალების შესყიდვა და მეორე ქვეყანაში 

(ეროვნულ ქვეყანაში) შემოტანა მოსახმარად ან შემდგომი გადამუშავების მიზნით; 

ერთი ქვეყნიდან მეორეში არამატერიალური ღირებულების (ნოუ-ჰაუ, პატენტი 

და ა.შ.) გატანა მისი რეალიზაციის მიზნით და პირიქით; ერთი ქვეყნიდან 

კაპიტალის გატანა მეორე ქვეყანაში პროდუქციისა და მომსახურების 

საწარმოებლად. 

ეკონომიკურ ლიტერატურაში გამოყოფენ მთელ რიგ ფაქტორებს, რომლებმაც 

გავლენა იქონია მსოფლიო ეკონომიკისა და მსოფლიოს ქვეყნების ინტეგრაციის 

გაძლიერებაზე. ამ ფაქტორებიდან უმთავრესია სოციალისტური სისტემის დაშლა 

80-იანი წლების ბოლოს, ამის შემდგომ პერიოდში მნიშვნელოვნად გააქტიურდა 

საერთაშორისო ბიზნესი (სამეწარმეო საქმიანობა) ღია ბაზრებზე, შემცირდა 

სახელმწიფოების ჩარევა ეკონომიკაში და დაჩქარდა პრივატიზაციის პროცესი. 

შემდეგ ფაქტორს წარმოადგენს ტექნოლოგიის სრულყოფის სფეროში მიღწეული 

პროგრესი, რომელმაც ხელი შეუწყო ინტეგრაციის გაღრმავებას. მსოფლიო 

ეკონომიკაზე მოწინავე ტექნოლოგიის გავლენის კარგ მაგალითს ინტერნეტის 

მსოფლიო ქსელის შექმნა წარმოადგენს. გარდა ამისა, ეკონომიკის 



გლობალიზაციაში დიდი როლი ითამაშა ისეთმა ტექნოლოგიურმა სიახლეებმა, 

როგორიცაა ფიჭვური ტელეფონი, პერსონალური კომპიუტერები, 

თანამგზავრული კავშირები და ა.შ. ყველაფერმა ამან დააჩქარა კაპიტალის 

მსოფლიო ბაზრის ფორმირების პროცესი, ელექტრონული კომერციის 

განვითარება, მომარაგების ჯაჭვის შექმნა, აგრეთვე საერთაშორისო ვაჭრობისა და 

საერთაშორისო ინვესტიციების მოცულობის უპრეცედენტო ზრდა. 

აღნიშნული ძირითადი მოცემულობიდან გამომდინარე, არსებობს მთელი 

რიგი საბაზრო მიზეზები, რომლებიც აიძულებენ კომპანიებს გახდნენ უფრო 

გლობალურები როგორც განვითარების საერთო კურსის, ისე ყოველდღიური 

პრაქტიკული სქმიანობის კუთხით. ასეთ სტრატეგიულ მიზეზებს 

(უპირატესობებს, იმპერატივებს) მიეკუთვნება: კომპნიის საკვანძო 

უპირატესობების (კომპეტენციების) გამოყენება, რესურსების შეძენა უფრო 

დაბალი ფასით, კომპანიის ახალ ბაზრებზე შეღწევა, თავის დარგში უფრო 

ეფექტიანი კონკურენციის გაწევა. 

დღეისათვის, ტურიზმი მსოფლიოს დიდი ნაწილის ყველაზე მასშტაბური 

ეკონომიკური აქტივობის მატარებელია. ქვეყნების უმრავლესობისათვის ის შედის 

ხუთ უმსხვილეს საექსპორტო სექტორში. ტურიზმი მოიცავს ადამიანთა, 

საქონლისა და მომსახურების ყველაზე მასშტაბურ გადაადგილებას და 

შესაბამისად, ის გლობალიზაციის ყველაზე უფრო ხილული გამოვლინებაა. 

განსაკუთრებული ინტერესი არსებობს საერთაშორისო ტურიზმის მიმართ, 

რადგანაც ტურიზმის ეს ფორმა მნიშვნელოვან როლს თამაშობს ქვეყნებს შორის 

სავაჭრო და ფულადი ნაკადების მოძრაობაში. 

საერთაშორისო ტურიზმი განსხვავდება ადგილობრივი ტურიზმისგან და 

ადგილი აქვს მაშინ, როდესაც მგზავრი გადაკვეთს ქვეყნის საზღვარს. თუმცა, 

ყველა საერთაშორისო მგზავრი არ არის ვიზიტორი.  მგზავრი არის ვიზიტორი 

მხოლოდ მაშინ, თუ მგზავრობისას ის შორდება თავის ჩვეულ გარემოს. 

მაგალითად, თუ ადამიანები, რომლებსაც სამსახურში სიარულისას უხდებათ 

საზღვრის გადაკვეთა, ვერ ჩაითვლებიან ტურისტებად. 



 

საერთაშორისო ტურიზმის განვითრების დინამიკა 

როგორც ადგილობრივი ტურიზმი (მოგზაურობა ქვეყნის შიგნით ორ 

ადგილს შორის), ასევე საერთაშორისო ტურიზმი, როდესაც ადამიანი 

მოგზაურობს იმ ქვეყანაში, რომლის რეზიდენტიც ის არ არის, საკმაოდ 

მნიშვნელოვნად გაიზარდა დროის შედარებით მოკლე პერიოდში. ჯერ კიდევ 

1960-იან წლებამდე მუშათა კლასის ბრიტანელს არ შეეძლო ემოგზაურა ისეთ 

ადგილებში, სადაც მგზავრობას მატარებლით ნახევარ დღეზე მეტი სჭირდებოდა. 

1964 წლამდე იაპონელებს ულება არ ქონდათ ემოგზაურათ საზღვარგარეთ 

პირადი სიამოვნებისათვის, ხოლო შემდეგ, მოგზაურობის რაოდენობა იყო 

შეზღუდული - წელიწადში მხოლოდ ერთხელ. 

ტურიზმის მსოფლიო ორგანიზაციის გათვლებით ადგილობრივი ტურიზი 

მსოფლიოს მასშტაბით ბევრად აჭარბებს საერთაშორისო ტურიზმს. ზოგიერთ 

ქვეყანაში, ხშირად, ადგილობრივი ტურიზმი გეოგრაფიული მიზეზების გამო 

დომინირებს. კანადისა და შეერთებული შტატების მოსახლეობა ქვეყნების 

სიდიდის გამო ნაკლებად მიისწრაფიან უცხო ქვეყნებში მოგზაურობისაკენ, ისინი 

უპირატესობას შიდა ტურიზმს ანიჭებენ. მაგალითად, 1994 წელს აშშ-ის 

რეზიდენტების შიდა ტურისტულმა ჩასვლებმა (მოგზაურობამ ქვეყნის შიგნით) 

1.3 მილიარდი შეადგინა,  ხოლო ქვეყნიდან გასვლებმა (მოგზაურობა ქვეყნის 

გარეთ)  46 მილიონი (აშშ-ის მოგზაურობის მონაცემების ცენტრი, 1995, გვ.5). 

სხვა ქვეყნებში, რომელთა გეოგრაფიული მდებარეობაც უფრო მეტად 

უწყობს ხელს ქვეყნის საზღვრებს გარეთ მოგზაურობას, საერთაშორისო ტურიზმი 

უფრო მნიშვნელოვანია, ვიდრე ადგილობრივი ტურიზმი. ზომიერ სარტყელსა და 

ტროპიკულ სარტყელში მცხოვრებ მოსახლეობას განსხვავებული სამოგზაურო 

მოდელები აქვთ. ზოგჯერ, ეროვნული სანახაობები და ტურისტული ადგილები 

ქვეყნის მოქალაქეებისათვის საკმარისია. ფრანგები, რომელთა გეოგრაფიული 

მდებარეობა საერთაშორისო მოგზაურობას დიდ ბარიერებს არ უქმნის, 



არდადეგებისა და შვეულებების პერიოდში ათჯერ მეტ დროს ატარებენ ქვეყნის 

ტერიტორიაზე ვიდრე სხვა ქვეყნებში.  

შიდა ტურიზმის მასშტაბების მიუხედავად, გლობალური ინდუსტრია  

საერთაშორისო მოგზაურობის მასშტაბების ზრდით გამოირჩევა. ქვეყნების 

უმეტესობა, რომლების მოქალაქეებიც მიემგზავრებიან საზღვარგარეთ, რეკლამას 

უკეთებს საკუთარ ქვეყანას, რათა ის მიმზიდველი გახადოს სხვა ქვეყნების 

მოქალაქეებისთვის. ეს პოლიტიკა დაფუძნებულია იმ ფაქტზე, რომ ტექნოლოგია, 

რომელიც მოგზაურობას შესაძლებელს ხდის, აძლიერებს მოგზაურობის სურვილს 

და საერთაშორისო ტურიზმი წარმოადგენს უცხოური ვალუტის გამყარების და 

საერთაშორისო ვაჭრობის გაუმჯობესების საშუალებას. 

საერთაშორისო ტურიზმმა განსაკუთრებით ფართო მასშტაბები XX საუკუნის 

ბოლო პერიოდში  და XXI საუკუნის დასაწყისში მიიღო. 1950 წელს 25 მილიონმა 

ადამინმა გადაკვეთა საერთაშორისო საზღვრები. 1960 წელს დაახლოებით 70 

მილიონიანი საერთაშორისო მიმოსვლა დაფიქსირდა. 1970 წლისათვის ეს რიცხვი 

160 მილიონამდე გაიზარდა. 1980 წელს საერთაშორისო მიმოსვლამ 280 მილიონს 

გადააჭარბა. შემდგომი 15 წლის მანძილზე აღნიშნული რაოდენობა გაორმაგდა და 

1995 წლისათვის მთლიანმა საერთაშორისო მიმოსვლამ 563 მილიონს გადააჭარბა. 

2012 წელს საერთაშორისო ჩამოსვლებმა პირველად მიაღწია ისტორიულ ნიშნულს 

და 1 მილიარდს გადააჭარბა (1,035). განვითარებადმა ეკონომიკებმა დაიკავეს 

ლიდერი პოზიციები. ზრდის ტემპი არც მას შემდეგ შენელებულა და 2016 წელს 

საერთაშორისო ტურისტულმა ჩასვლებმა 1,23 მილიარდი შეადგინა. ტურიზმის 

მსოფლიო ორგანიზაციის პროგნოზით ზრდის ტემპი კვლავაც გაიზრდება და 2030 

წლისათვის საერთაშორისო ტურისტების რაოდენობა 1,8 მილიარდს მიაღწევს. 

უნდა აღინიშნოს, რომ ზრდის ასეთი მაღალი ტემპები დიდწილად 

განვითრებად ქვეყნებში ტურიზმის სწრაფი ზრდითაა განპირობებული. 

ტურიზმის მსოფლიო ორგანიზაციის მონაცემების თანახმად, 2012 წელს, 

განვითრებად ქვეყნებში საერთაშორისო ტურისტული ჩასვლების საშუალო 



წლიურმა ზრდამ 5,6%-ს მიაღწია, მაშინ, როცა განვითარებულ ქვეყნებში 

შესაბამისი მაჩვენებელი 1,8%-ს არ აღემატებოდა. 

აღსანიშნავია, რომ საერთაშორისო ვიზიტორების ნახევარზე მეტი (51%) 

ევროპაზე მოდის. მნიშვნელოვანია აღინიშნოს, რომ გლობალური მასშტაბით, 

საერთაშორისო ტურისტული მიმოსვლის (შემომყვანი ტურიზმი და გამყვანი 

ტურიზმი) დიდი ნაწილი ქვეყნების შედარებით მცირე რაოდენობაზე მოდის. ათ 

ყველაზე პოპულარული ქვეყანის წილი საერთაშორისო ტურისტულ ჩასვლებში 

დაახლოებით 50%-ია. აღნიშნული 10 ქვეყნიდან ექვსი ცენტრალურ და დასავლეთ 

ევროპაში მდებარეობს. ეს შეიძლება აიხსნას მათი ერთმანეთთან გეოგრაფიული 

სიახლოვით. ტურიზმიდან შემოსავლების სტატისტიკა ტურისტული ჩასვლების 

სტატისტიკის მსგავსია. პირველ ათ ქვეყანაზე მოდის ტურიზმიდან მსოფლიო 

მასშტაბით მიღებული შემოსავლების დაახლოებით 55%.  

 

ტურიზმზე მოქმედი გარე ფაქტორები 

ტურიზმის ინდუსტრიაზე უფრო ფართო წარმოდგენის შექმნისა და მისი სწორად 

დაგეგმვისათვის საჭიროა იმ გარე ფაქტორების ცოდნა, რომლებსაც შეუძლიათ 

ტურიზმის განვითარებაზე მნიშვნელოვანი ზეგავლენა მოახდინონ. ასეთ 

ფაქტორებს მიეკუთვნებიან: სოციო-დემოგრაფიული ცვლილებები, 

ტექნოლოგიური პროგრესი, პოლიტიკური ცვლილებები, მდგრადი ტურიზმი და 

გარემოს დაცვის საკითხები, უსაფრთხოება და ჯანმრთელობა და სხვა.  

 

დემოგრაფიული ცვლილებები - მნიშვნელოვანი ფაქტორია მსოფლიო 

მოსახლეობის დემოგრაფიული სურათის ცვლილება. მსოფლიო მოსახლეობის 

მკვეთრ ზრდასთან ერთად, გათვალისწინებული უნდა იყოს ტურისტული 

პროდუქტებისა და მომსახურების განვითარება და მათი სტრუქტურა. 

გამოიკვეთება მოგზაურთა 3 ჯგუფი, რომელთაც მათთვის მკვეთრად 

დამახასიათებელი მოთხოვნები და ინტერესები გააჩნიათ. ყველაზე დიდი ჯგუფს 

წარმოადგენს 18-დან 34 წლამდე მოსახლეობა, ისინი მოგზაურობენ მარტო ან 



ჯგუფებად, მეგობრებთან ერთად. ეს ასაკობრივი ჯგუფი დომინირებს აზიის 

გამყვან ტურიზმში და ეს ტენდენცია მომავალშიც შენარჩუნდება.  

დასავლეთის განვითარებულ ქვეყნებისა და იაპონიის გამყვან ტურიზმში 

ყველაზე სწრაფად მზარდ სეგმენტს 50 წელს გადაცილებულ ადამიანთა ჯგუფი 

წარმოადგენს. ბევრი მათგანი პენსიაში ადრე გასული ვიზიტორია. მათ გააჩნიათ 

როგორც ფინანსური რესურსები, ასევე ბევრი თავისუფალი დრო სამოგზაუროდ. 

თუმცა, მათი დანახარჯები მოგზაურობისას დამოკიდებული იქნება მათ საპენსიო 

შემოსავალზე. ამ ჯგუფისგან მოსალოდნელია უფრო ხანგრძლივი მოგზაურობები 

და შესაბამისად, მეტი დანახარჯები, რამდენადაც ისინი მიისწრაფვიან ისეთი 

ადგილებისაკენ, რომლებიც სასარგებლოა ჯანმრთელობისთვის და ამასთან 

მდიდარია ინტელექტუალური და კულტურული სანახაობებით.  

და ბოლოს, აღსანიშნავია ასევე მოგზაურთა მესამე ჯგუფი, რომელიც 

უპირატესობას ოჯახთან და შვილებთან ერთად მოგზაურობას ანიჭებს. ამ ჯგუფი 

მოთხოვნილებების დასაკმაყოფილებლად საჭიროა ისეთი სანახაობები, 

მომსახურებები და განთავსების ადგილები, რომლებიც ოჯახის წევრების 

განსხვავებულ მოთხოვნებს დააკმაყოფილებს. ოჯახის სტრუქტურა ასევე 

განსხვავებული იქნება მომავალში, რადგანაც მუდმივად იზრდება დასაქმებული 

ქალების, ერთშვილიანი და უშვილო წყვილებისა და არატრადიციული ოჯახების 

რიცხვი. ეს ყველაფერი გასათვალისწინებელია ტურიზმის დაგეგმვისას. 

ტექნოლოგიური წინსვლა - ტექნოლოგიები დიდ გავლენას ახდენს 

მოგზაურობაზე და შესაბამისი სერვისების მიმწოდებლებსა და მომხმარებლებზე. 

განსაკუთრებით მნიშვნელოვანია მისი გავლენა ტრანსპორტზე, სადისტრიბუციო 

სისტემებსა და მომხმარებლების ინფორმირებაზე. ავიაციის განვითარებამ 

შესაძლებელი გახადა ასეულობით კილომეტრის საკმაოდ სწრაფად დაფარვა. 

იაპონიაში, საფრანგეთსა და რამდენიმე ქვეყანაში უკვე იყენებენ სწრაფ 

მატარებლებს, რომლებიც საათში 300 კილომეტრზე მეტს ფარავენ. ასეთ 

მატარებლებს შეუძლიათ გარკვეულწილად ჩაანაცვლონ საჰაერო მიმოსვლა, 

განსაკუთრებით აეროპორტების მზარდი გადატვირთვისა და ფრენების 

გადადების სიხშირის გათვალისწინებით.  



გარდა დადებითი ეფექტისა, ტექნოლოგიებმა შესაძლოა ერთგვარი საფრთხე 

შეუქმნას ტურიზმის განვითარებას. რამდენადაც ტექნოლოგიების განვითარება 

აუმჯობესებს ტურისტულ სერვისებსა და პროდუქტის მიწოდებას, 

ტექნოლოგიების განვითარებამ შესაძლოა გამოიწვიოს სამუშო ადგილების 

შემცირება, რაც უარყოფით ზეგავლენას მოახდენს ადგილობრივ ეკონომიკაზე.  

ავიაკომპანიების მიერ კომპიუტერიზებული რეზერვაციის სისტემების (CRS) 

გამოყენებამ და ონლაინ მომსახურებების ზრდამ ძირფესვიანად შეცვალა 

სამოგზაურო პაკეტებისა გაყიდვისა და დისტრიბუციის საშუალებები. 

გლობალური სადისტრიბუციო სისტემების  (GDS) ხელმისაწვდომობამ 

საშუალება მისცა კერძო პირებს თვითონ გააკეთონ ის, რაც ტრადიციულად 

ტურაგენტების საქმე იყო - ინდივიდუალურად შეარჩიონ და დაგეგმონ მათთვის 

სასურველი მოგზაურობის პაკეტი.  

პოლიტიკური ცვლილებები - პოლიტიკური ცვლილებები ძლიერ გავლენას 

ახდენს ტურიზმზე. საბჭოთა კავშირის დაშლამ და აღმოსავლეთ და ცენტრალურ 

ევროპაში დამოუკიდებელი სახელმწიფოების ჩამოყალიბებამ, ამ ქვეყნების 

გადასვლამ საბაზრო ეკონომიკაზე მნიშვნელოვანი ზეგავლენა მოახდინა ამ 

რეგიონში ტურიზმის განვითარებაზე. აღსანიშნავია ჩინეთის ფაქტორიც, 

რომელსაც მილიარდზე მეტი მოსახლეობით დიდი პოტენციალი გააჩნია 

განსაკუთრებით გამყვანი ტურიზმის მიმართულებით. ეს ფაქტი იწვევს 

ეკონომისტების, ბიზნეს სექტორისა და ტურისტების მიზიდვით 

დაინტერესებული ქვეყნების პოლიტიკოსების დიდ ინტერესს.  

მდგრადი ტურიზმი და გარემოს დაცვა - მსოფლიოს ბევრ ქვეყანაში, სადაც 

ტურიზმის ინდუსტრიის განვითარებამ სიმწიფის სტადიას მიაღწია, დღის 

წესრიგში დადგა მისი მდგრადობის საკითხი. ტერმინი „მდგრადი ტურიზმი― 

შედარებით ბოლოდროინდელია და მისი სხვადასხვაგვარი ინტერპრეტაცია და 

მნიშვნელობა არსებობს. მდგრადი ტურიზმი უკავშირდება რეგიონის 

კონკურენტუნარიანობის შენარჩუნებას; როგორც პირველად, ასევე განმეორებით 

ჩასვლის მსურველთა მოზიდვა, კულტურული თვითმყობადობის შენარჩუნება და 

გარემოს დაცვასთან ერთად ჰარმონიულად განვითაარება.  



თითქმის 1 მილიარდი საერთაშორისო ტურისტი, რომელთა დიდი ნაწილი 

სანაპიროებზე, მთის კურორტებზე, ისტორიულ ადგილებსა და კულტურულ 

ცენტრებზე მოდის, გარკვეულ კვალს ტოვებს ამ ადგილებზე. ტურისტულ 

ნაკადებზე გარკვეული შეზღუდვების დადგენა ერთ-ერთი საშუალებაა ტურიზმის 

უარყოფითი ზეგავლენის შესამცირებლად.   

გარემოს დაცვასთან დაკავშირებული ისეთი პრობლემები, როგორებიცაა 

გლობალური კიმატური ცვლილებები, ოზონის შრის შემცირება, ტოქსიკური 

ნარჩენები, როგორც ჩანს კვლავაც მნიშვნელოვან საკითხებად დარჩება. ტურიზმის 

ინდუსტრიის წინაშე დგას ამოცანა, ერთმანეთს შეუთავსოს ეკონომიკური 

განვითარება და ბუნებრივი რესურსების დაცვა.  

თვით ეკოტურიზმიც კი არ გამორიცხავს გარკვეულ ზიანს. უბრალოდ 

ტურისტების არსებობაც კი შესაძლოა საზიანო იყოს ისეთი განსაკუთრებით 

მგრძნობიარე ადგილებისათვის, როგორებიცაა ანტარქტიდა, ტროპიკული ტყეები 

ან ზოგიერთი კუნძულოვანი ადგილი. 

ტურიზმის მსოფლიო ორგანიზაციამ, სხვა საერთაშორისო და რეგიონულ  

ორგანიზაციებთან ერთად (World Travel; TourismCouncil;  the Pacific Asia Travel 

Association და სხვა) შეიმუშავა პოლიტიკა, კოდექსები და გზამკვლევები 

ბუნებრივი რესურსების დაცვასთან და კონსერვაციასთან დაკავშირებით. 

ტურისტული ინდუსტრიის ყველა სეგმენტი ჩაერთო გარემოსდაცვით მოძრაობა.  

უსაფრთხოება და ჯანმრთელობა - საერთაშორისო ტურისტებისთვის მეტად 

მნიშვნელოვანია უსაფრთხოება და ჯანმრთელობა. ისეთი ინფექციური 

დაავადებების ხელახალმა გავრცელებამ გზოგიერთ განვითარებად ქვეყნებში, 

როგორებიცაა ქოლერა და მალარია, ასევე შიდსის გავრცელებამ გლობალური 

მასშტაბით, მოგზაურებში უფრო მეტ ინტერესს იწვევს  სანიტარული ნორმების 

დაცვის კუთხით იმ ადგილებში, რომლებსაც ისინი სტუმრობენ. რაც შეეხება 

უსაფრთხოებას, ის ყოველთვის წარმოადგენდა საერთაშორისო ტურისტების 

მიზიდვის უმნიშვნელოვანეს წინაპირობას. როგორც გამოკითხვამ აჩვენა 

დასვენების მიზნით მოგზაურთა 66 პროცენტი მიიჩნევდა რომ კრიმინალური 



სიტუაცია მნიშვნელოვან გავლენას ახდენდა დასვენების ადგილის შერჩევაზე. 

მიუხედავად იმისა, რომ ტურისტების დაზიანების შემთხვევები გაცილებით 

უფრო ნაკლებია, ჩვეულებრივ სიტუაციებში დაზიანების შემთხვევებთან 

შედარებით, ტურისტებთან დაკავშირებული რაიმე სახის უბედური შემთხვევები 

ყოველთვის სენსაციურ ცნობებად ვრცელდება მსოფლიო მედიაში. შესაბამისად, 

ტურიზმის მასშტაბების ზდასთან ერთად,  უსაფრთხოება უფრო და უფრო 

მნიშვნელოვანი ხდება.  

 

 

 

  



II თემა 

რეგულაციები საერთაშორისო ტურიზმში 

ტურიზმის მართვა და რეგულაცია 

მიუხედავად იმისა, რომ ტურიზმის ცნება, როგორც წესი გართობასა და 

თავისუფლებასთან ასოცირდება, რეალობა ისაა, რომ ის მუდმივად 

რეგულირდება სხვადასხვა მასშტაბით და სხვადასხვა დონეზე. იქნება ეს 

ინდივიდის გადაადგილება ქვეყნის საზღვარზე თუ სხვადასხვა ბიზნეს ან 

არასამთავრობო ორგანიზაციების საერთაშორისო აქტივობები, საერთაშორისო 

ტურიზმის მომსახურებები მთელი რიგი სამთავრობო რეგულაციების საგანს 

წარმოადგენს. საერთაშორისო სამოგზაურო და ტურისტული მომსახურებებით 

ვაჭრობის ბარიერების განხილვისას, საჭიროა რამდენიმე საკითხის გამოყოფა: 

- როგორც წესი, მთავრობის ყურადღება უფრო მეტად 

ფოკუსირებულია შემომყვან ტურიზმზე და არა უფრო ზოგად 

მიდგომაზე, რომელიც  ადამიანთა მობილობის შეზღუდვების 

შემცირებისაკენ იქნება მიმართული; 

- როგორც წესი, მთავრობები არ აფასებენ კანონებისა და 

რეგულაციების უშუალო გავლენას ტურიზმისა და მოგზაურობის 

მომსახურებებზე; 

- სახელმწიფოების საერთაშორისო ვაჭრობის, უსაფრთხოებისა და 

დიპლომატიური პოლიტიკა ხშირად წინააღმდეგობაში მოდის და 

გადაფარავს ტურიზმის პოლიტიკას. ეს განსაუთრებით ეხება 

განვითარებულ ქვეყნებში შექმნილ სიტუაციას 9/11 ტერორისტული 

აქტის შემდეგ.  

- თანამშრომლობა საერთაშორისო ორგანიზაციებს შორის ტურისტულ 

საკითხებზე ძალზედ შეზღუდულია. 

საერთაშორისო ბიზნესის რეგულირებაში ერთ-ერთ უმნიშვნელოვანეს 

საკამათო საკითხს სახელმწიფოს ცვალებადი ბუნება წარმოადგენს. მიუხედავად 

იმისა, რომ ბოლო ორასი წლის მანძილზე საერთაშორისო ურთიერთობების 



ქვაკუთხედს სახელმწიფო წარმოადგენს, არსებობენ ადამიანები, რომლებიც 

ამტკიცებენ, რომ ჩვენ პოსტ-სუვერენულ პერიოდში შევდივართ, რომელიც 

მრავალშრიანი მმართველობით ხასიათდება. ეს გულისხმობს იმას, რომ 

სახელმწიფო ხელისუფლება, ძალაუფლება და ლეგიტიმურობა მკაცრადაა 

ტერიტორიულად შეზღუდული, ხოლო ძირითადი კულტურული, ეკონომიკური 

და ფინანსური საკითხების მართვა ეროვნული სახელმწიფოებიდან სულ უფრო 

მეტად გადადის რეგიონული და მრავალმხრივი ორგანიზაციების ხელში. 

შესაბამისად, ძირითადი საკითხების მართვა ლოკალურიდან (ტერიტორიულად 

შემოფარგლული სახელმწიფოებიდან, როგორც ეს წარსულში იყო), რეგიონულ 

დონეზე გადავა.  

საერთაშორისო ბიზნეს ურთიერთობებში სულ უფრო მნიშვნელოვან როლს 

თამაშობენ ზესახელმწიფოებრივი სახელმწიფოები (მაგალითად, ევროკავშირი). 

თუმცა, იმის თქმა, რომ სახელმწიფოს ცნება აღარ არსებობს რასაკვირველია ჯერ 

ძალზედ ადრეა.  

ტურიზმთან დაკავშირებული შეზღუდვები შესაძლებელია დაიყოს 

სატარიფო და არასატარიფო ზომების მიხედვით. ტურიზმთან დაკავშირებული 

არასატარიფო ბარიერები მოიცავს ქვეყანაში შესვლის შეზღუდვებს გარკვეული 

ქვეყნის მოქალაქეებისათვის, შემოწმების პროცედურებს, ვიზის მისაღებად 

საჭირო განაცხადის შეტანის ღირებულებას, დამსაქმებლების მიერ სამივლინებო 

ხარჯების ანაზღაურებასთან დაკავშირებულ შეზღუდვებს, შეზღუდვები 

საკრედიტო ბარათების გამოყენებაზე, დეპოზიტზე თანხის ქონის აუცილებლობა 

გამგზავრებამდე და სხვა. სატარიფო ბარიერები მოიცავს იმპორტის გადასახადებს, 

აეროპორტის გადასახადებს და სუბსიდიებს. მიუხედავად იმისა, რომ სატარიფო 

ბარიერები ტურიზმში შესაძლოა შეამციროს ცალკეულმა ორმხრივმა 

შეთანხმებებმა, ისტორიულად ტარიფების შემცირება გაცილებით უფრო 

ფართომასშტაბიანი, მრავალმხრივი შეთანხმებების საგანს წარმოადგენდა 

(როგორც ვაჭრობის მსოფლიო ორგანიზაციის შემთხვევაში იყო).  



ტურიზმის მსოფლიო ორგანიზაციისა და გაერთიანებული ერების 

ორგანიზაციის მიერ მოგზაურობის უფლებისა და ტურისტული გადადგილების 

თავისუფლების ღია მხარდაჭერის მიუხედავად, არცერთ საერთაშორისო კანონში 

არაა უცხო ქვეყანაში შესვლის უფლების შესახებ.  

მიუხედავად იმისა, რომ ბევრმა სახელმწიფომ გააფორმა ორმხრივი და 

მრავალმხრივი შეთანხმებები, რომლებიც წევრ ქვეყნებს შორის მობილობას 

უწყობს ხელს, ქვეყანაში შესვლის კონტროლი მაინც სახელმწიფოს პრეროგატივად 

რჩება. ამასთან, ასეთი სიტუაცია გარკვეულ პოლიტიკურ თავსატეხს უჩენს 

პოლიტიკის შემმუშავებლებს, რამდენადაც გლობალიზაციის ეკონომიკური თუ 

პოლიტიკური იმპერატიული მოთხოვნები, უსაფრთხოებაზე მზარდი ზრუნვის 

გარემოშიც კი, საქონლის, მომსახურების, კაპიტალისა და ადამიანთა 

გადაადგილებისათვის უფრო ადვილად შეღწევად საზღვრებს მოითხოვს.  

არსებობს მთელი რიგი პირდაპირი და არაპირდაპირი ზომები, რომლებიც 

ხელს უწყობს ან ზღუდავს ასეთ მობილობას როგორც მიმღებ, ასევე გენერატორ 

ქვეყნებში. ერთ-ერთ ყველაზე მნიშვნელოვან ზომას მთვრობების მიერ 

პასპორტებისა და სამოგზაურო დოკუმენტების გაცემა წარმოადგენს. იმისათვის, 

რომ მოგზაურებმა უცხო ქვეყანაში შეაღწიონ, მათ პასპორტები ან სხვა 

დოკუმენტები სჭირდებათ, რომელთა გაცემაც მხოლოდ ამ ქვეყნების 

პრეროგატივაა. აღნიშნულ საკითხთან დაკავშირებულ ფინანსურ თუ 

ბიუროკრატიულ ზომებს მნიშვნელოვანი გავლენის მოხდენა შეუძლია 

მოგზაურობის ინტენსივობაზე.  

არსებობს არაერთი მრავალმხრივი შეთანხმება (ხელი მოეწერა 1985 წლის 14 

ივნისს  შენგენში,  ლუქსემბურგის  მცირე სოფელში, 

სადაც ლუქსემბურგის,  გერმანიისა და საფრანგეთის საზღვრები იკვეთება), 

რომლებიც ამარტივებს საზღვრის გადაკვეთას შეთანხმების წევრი ქვეყნების 

ერთიან სირცეში. სადავო არაა, რომ ერთ-ერთი ყველაზე ცნობილ ასეთ 

მრავალმხრივ შეთანხმებას შენგენის ხელშეკრულება წარმოადგენს. 

ხელშეკრულებაში მოცემულია საზღვრის გადაკვეთასა და გაკონტროლებასთან 

https://ka.wikipedia.org/wiki/1985
https://ka.wikipedia.org/wiki/14_%E1%83%98%E1%83%95%E1%83%9C%E1%83%98%E1%83%A1%E1%83%98
https://ka.wikipedia.org/wiki/14_%E1%83%98%E1%83%95%E1%83%9C%E1%83%98%E1%83%A1%E1%83%98
https://ka.wikipedia.org/wiki/%E1%83%A8%E1%83%94%E1%83%9C%E1%83%92%E1%83%94%E1%83%9C%E1%83%98
https://ka.wikipedia.org/wiki/%E1%83%9A%E1%83%A3%E1%83%A5%E1%83%A1%E1%83%94%E1%83%9B%E1%83%91%E1%83%A3%E1%83%A0%E1%83%92%E1%83%98
https://ka.wikipedia.org/wiki/14_%E1%83%98%E1%83%95%E1%83%9C%E1%83%98%E1%83%A1%E1%83%98
https://ka.wikipedia.org/wiki/14_%E1%83%98%E1%83%95%E1%83%9C%E1%83%98%E1%83%A1%E1%83%98
https://ka.wikipedia.org/wiki/14_%E1%83%98%E1%83%95%E1%83%9C%E1%83%98%E1%83%A1%E1%83%98
https://ka.wikipedia.org/wiki/14_%E1%83%98%E1%83%95%E1%83%9C%E1%83%98%E1%83%A1%E1%83%98
https://ka.wikipedia.org/wiki/14_%E1%83%98%E1%83%95%E1%83%9C%E1%83%98%E1%83%A1%E1%83%98


დაკავშირებული მთელი რიგი ღონისძიებები. შენგენის ხელშეკრულება იმ 

მხრივაცაა მნიშვნელოვანი, რომ ის აძლიერებს კავშირს ადამიანთა მობილობასა 

და საქონლის, მომსახურებისა და კაპიტალის გადაადგილებას შორის.  

 

 

 

მომსახურებით ვაჭრობის საერთაშორისო შეთანხმება (GATS) 

მომსახურების წილი მსოფლიო ვაჭრობაში ბოლო 20 წლის განმავლობაში 

სულ უფრო იზრდება. მხოლოდ ბიზნეს მომსახურების ექსპორტის წილი 2001 

წლისათვის 734 მილიარდი აშშ დოლარი იყო, მთლიანი მსოფლიო წარმოების 24% 

(მსოფლიო ბანკის 2002 წლის მონაცემებით). 2011 წელს ამერიკის ეკონომიკამ 

თავისი სამუშაო ძალის 86%  სწორედ მომსახურების სფეროში დაასაქმა. 

მომსახურების სექტორის ასეთი მკვეთრი ზრდა, რასაკვირველია, 

გარკვეულწილად ტურიზმის მასშტაბების მკვეთრი ზრდითაცაა განპირობებული.  

მაშინ, როდესაც განვითარებული ეკონომიკები და რეგიონები დომინირებენ 

მომსახურების სფეროში, განვითარებადი ქვეყნების ჩართულობის ხარისხი სულ 

უფრო იზრდება. 1990 წლიდან, განვითარებადი ქვეყნებიდან მომსახურების 

ექსპორტის ზრდის მაჩვენებელი 50%-ით უფრო მაღალი იყო, ვიდრე 

განვითარებული საბაზრო ეკონომიკის მქონე ქვეყნების იგივე მაჩვენებელი - 

წლიური 10.5%-იანი ზრდა 6.9%-თან შედარებით. განვითარებად ქვეყნებზე 

მოდის მომსახურების მსოფლიო ექსპორტის დაახლოებით მეოთხედი ნაწილი, ეს 

მაჩვენებელი, როგორც მოსალოდნელია მომავალში კიდევ გაიზრდება. 

მომსახურების ექსპორტის რეალური მაჩვენებლები სავარაუდოდ ოფიციალურ 

სტატისტიკურ მაჩვენებლებზე მაღალია გამომდინარე იქედან, რომ ზუსტი 

მონაცემების შეგროვება გარკვეულ სირთულეებთან არის დაკავშირებული და 

სავაჭრო სფეროს მაკონტროლებელი ორგანოები და მთლიანად მთავრობები არ 

ანიჭებენ შესაბამის მნიშვნელობას მომსახურების ექსპორტს. 



ვაჭრობაში არსებული სხვადასხა სახის  ბარიერები უფრო მეტად 

ორიენტირებულია საქონელზე, ვიდრე მომსახურებაზე. შემადგენლობაზე, 

ტრანსპორტსა და შეფუთვაზე დაწესებული მოთხოვნები და უპირატესობები, 

ჯანდაცვის ნორმები უფრო შეეხება საქონელს, მაგრამ შესაძლოა ამ მოთხოვნების 

გამო შეიქმნას ისეთი სიტუაცია, რომ მომსახურების მწარმოებელთათვის 

კონკრეტულ ქვეყანაში საქმიანობა იყოს დაუშვებელი. თუ ამერიკელი 

ფსიქოთერაპევტი გადაწყვეტს საკუთარი კაბინეტის გახსნას სინგაპურში, სანამ ის 

საქმიანობას დაიწყებს და შეხება ექნება პაციენტებთან, საჭირო იქნება მისი 

კვალიფიკაციის შეფასება, ადგილობრივ სამედიცინო კოლეგიაში 

დარეგისტრირება. მიუხედავად გარკვეული რეგულაციებისა, ბევრი 

განსხვავებული მომსახურებით ვაჭრობა წარმატებულად  მიმდინარეობს ქვეყნებს 

შორის. მოგზაურობის, ვაჭრობის, ინვესტიციებისა და ტურიზმის სადაზღვევო 

პოლიტიკის შემუშავება და გამოყენება საზღვრებს გარეთ არის ერთ-ერთი 

მაგალითი ერთი ინდუსტრიის მიერ საერთაშორისო არენაზე 

დივერსიფიცირებული მომსახურების მიწოდებისა. ასევე, საგანმანათლებლო 

ტურიზმი მსოფლიო მასშტაბით გახდა ფინანსურად მიმზიდველი სფერო, 

მსოფლიოს სხვადასხვა კუთხიდან პერსპექტიულ სტუდენტებს აქვთ საშუალება 

აირჩიონ საინტერესო კურსები საზღვარგარეთის ქვეყნების სხვადასხვა 

უნივერსიტეტებში. 

1995 წლის ურუგვაის რაუნდის ჩატარებამდე GATT (გენერალური შეთანხმება 

ტარიფებისა და ვაჭრობის შესახებ)  მხოლოდ საქონლით ვაჭრობას 

არეგულირებდა. იმ პერიოდისთვის გაზიარებული შეხედულებით, მომსახურების 

უმრავლესობა არასავაჭრო იყო. მოგვიანებით ეს შეხედულება ეჭვქვეშ დადგა, 

რადგან, ჯერ ერთი, ტექნოლოგიური პროგრესის გამო, მრავალი სახის 

მომსახურების გაწევა გახდა შესაძლებელი მომხმარებლისა და მიმწოდებლის 

ფიზიკური სიახლოვის გარეშეც. მეორე მხრივ, 1970-80-იან წლებში სახელმწიფოს 

მარეგულირებელი ზემოქმედება მომსახურების მრავალ დარგში შესუსტდა და ეს 

დარგები ჩაერთნენ საერთაშორისო კონკურენციაში. ისეთი დარგების 

მარეგულირებელმა რეფორმამ, როგორებიცაა ტრანსპორტი და 



ტელეკომუნიკაციები, თავის მხრივ, ბიძგი მისცა მომსახურების სხვა დარგების 

განვითარებასაც, რადგან მათი მეშვეობით ხდება მრავალი სხვა სახის 

მომსახურების მომხმარებლებისა და მიმწოდებლების ერთმანეთთან დაკავშირება. 

საკმაოდ ვრცელი ეკონომიკური ლიტერატურა ეთმობა მომსახურების ბუნების 

განსაზღვრას. ეკონომისტები ცდილობენ გაარკვიონ, საქონელსა და მომსახურებას 

შორის განსხვავებებს რა მნიშვნელობა შეიძლება ჰქონდეს ვაჭრობის 

ნეოკლასიკური თეორიის დებულებებისთვის. ზოგადი პრინციპიდან 

გამომდინარე, არ არსებობს რაიმე მიზეზი იმისა, რომ სპეციალიზაციისა და 

ვაჭრობიდან მიღებული მოგების მოსაზრება არ გავრცელდეს მომსახურებაზეც. 

მეორე მხრივ,  შეფარდებითი უპირატესობის წყაროები განსხვავებული უნდა იყოს 

საქონლისა და მომსახურებისათვის. ბუნებრივი რესურსებით უზრუნველყოფის 

დონე ნაკლებად მნიშვნელოვანია მომსახურებისათვის, სამაგიეროდ, ტექნოლოგია 

და ცოდნა ძალიან საჭიროა. მიუხედავად ამისა, ამგვარი განსხვავებები ზოგ 

მეცნიერს გაზვიადებად მიაჩნია. მაგალითად, ქვეყანა სადაც ლამაზი ხედებია, 

კარგად განავითარებს მომსახურების ისეთ სახეს, როგორიცაა ტურიზმი. 

 მომსახურებით ვაჭრობაში არსებული ბარიერები ხშირად მომსახურების 

მიწოდების სახეს უკავშირდება. კომერციული საწარმოს მეშვეობით მომსახურების 

მიწოდების შემთხვევაში პირდაპირ უცხოური ინვესტიციებზე დაწესებული 

შეზღუდვები დაბრკოლებას შეუქმნის მომსახურების მიწოდებას. მომსახურების 

მიწოდების კიდევ ერთი ფორმაა ადამიანების გადაადგილება, შესაბამისად, 

საიმიგრაციო კანონები, გავლენას მოახდენს მომსახურებით ვაჭრობაზე. 

ზოგიერთი მომსახურების გაწევა კი საზღვრებს მიღმა მონაცემებისა და ფულის 

გადაადგილებას საჭიროებს (მაგალითად, ბუღალტრული და სადაზღვევო 

მომსახურება), ამიტომ სავალუტო და კაპიტალის ნაკადებზე დაწესებული 

კონტროლი იქნება მომსახურებით ვაჭრობის ბარიერი. 

 ურუგვაიში გამართულ მოლაპარაკებებზე, მსოფლიო სავაჭრო 

ორგანიზაციის მიერ მიღებული იქნა  გენერალური შეთანხმება მომსახურებებით 



ვაჭრობის შესახებ (GATS - General Agreement on Trade in Services ), რომლის 

მიხედვითაც რეგულირდება ეს სფერო.  

 მომსახურებით ვაჭრობის შესახებ გენერალური შეთანხმება მოიცავს 

მომსახურებით საერთაშორისო ვაჭრობას, გარდა იმ მომსახურებებისა, რომელთა 

მიწოდება ხორციელდება მთავრობის მიერ (ანუ ის მომსახურებები, რომლებიც 

მიწოდებულია არაკომერციულ საფუძველზე და არ უწევს კონკურენციას კერძო 

სექტორებს). 

GATT-ს მიხედვით მიმწოდებლებსა და კლიენტებს შორის საერთაშორისო 

დონეზე არსებული ურთიერთობები იყოფა ოთხ ჯგუფად: 

1. საზღვარგარეთ მიწოდება მოიცავს მომსახურების გადინებას ერთი 

ქვეყნიდან მეორეში (მაგალითად, საბანკო ან არქიტექტორის 

მომსახურება, რომლის მიწოდება ხდება სატელეკომუნიკაციო 

სისტემებით). 

2. საზღვარგარეთ მოხმარება - გულისხმობს სიტუაციებს, როდესაც 

კლიენტი სხვა ქვეყანაში გადის მომსახურების მისაღებად 

(მაგალითად, ტურიზმი, გემის შეკეთება ან საჰაერო ტრანსპორტის 

მწყობრში მოყვანა). 

3. კომერციული წარმომადგენლობა - გულისხმობს, რომ მომსახურების 

მიმწოდებელი ერთი ქვეყანა აფუძნებს წარმომადგენლობას მეორე 

ქვეყანაში (მაგალითად მანქანის გაქირავება). 

4. ადამიანების დროებითი გადააგილება მომსახურების 

მიმწოდებლები გადაადგილდებიან ქვეყნებს შორის (მაგალითად, 

მასწავლებლები, ბუღალტრები, ექიმები...) . 

 გენერალური შეთანხმება მომსახურებებით ვაჭრობის შესახებ ეფუძნება 

შემდეგ პრინციპებს: უპირატესი ხელშეწყობის რეჟიმი1, ეროვნული რეჟიმი2, 

                                                           
1
 upiratesi xelSewyobis reJimi krZalavs diskriminacias saerTaSoriso vaWrobaSi 
sxvadasxva wevri qveynis warmomadgenel pirebs Soris. 



გამჭვირვალობა3 და ბაზარზე შეღწევა4. აქედან მხოლოდ გამჭვირვალობა და 

უპირატესი ხელშეწყობის რეჟიმი ვრცელდება GATS-ის შეთანხმებით 

გათვალისწინებული მომსახურების  ყველა სექტორზე, ხოლო ბაზარზე შეღწევა და 

ეროვნული რეჟიმი წარმოადგენს მოლაპარაკებების შედეგად ჩამოყალიბებულ 

ვალდებულებებს. GATS  მოიცავს თორმეტ სექტორს: 

 ბიზნეს მომსახურება; 

 საკომუნიკაციო მომსახურება‘ 

 სამშენებლო და საინჟინრო მომსახურება; 

 სადისტრიბუციო მომსახურება; 

 საგანმანათლებლო მომსახურება; 

 გარემოს დაცვასთან დაკავშირებული მომსახურებები; 

 ფინანსური მომსახურება; 

 ჯანდაცვასთან დაკავშირებული მომსახურება; 

 ტურისტული და სამოგზაურო მომსახურება; 

 რეკრეაციულ, კულტურულ და სპორტულ აქტივობებთან 

დაკავშირებული მომსახურებები; 

 სატრანსპორტო მომსახურება 

 სხვა დანარჩენი მომსახურებები. 

ეს სექტორები იყოფა 155 ქვესექტორად.  

GATS-ის  II მუხლი მოითხოვს, რომ უპირატესი ხელშეწყობის რეჟიმი 

უპირობოდ იყოს გამოყენებული მომსახურების მიმართ ყველა ქვეყანაში. ამასთან, 

მუხლი II.2. ნებას რთავს ქვეყნებს შეიმუშავონ გამონაკლისები, რომლებიც 

მოცემული იქნება დანართში, იმ პირობით, რომ გამონაკლისების არსებობისთვის 

აუცილებელი წინაპირობები, რომლებიც დანართშია ჩამოყალიბებული, იქნება 

დაცული. ეს წინაპირობებია: გამონაკლისი, რომელიც მოქმედებს 5 წელზე მეტი 
                                                                                                                                                                                     
2
 erovnuli reJimi warmoadgens saerTaSoriso vaWrobaSi diskriminaciis acilebis 
meqanizms. kerZod, is emsaxureba adgilobrivi warmoebisa da importul produqtebs 
Soris diskriminaciis gamoricxvas. 
3
 gamWvirvaloba gulisxmobs kanonebisa da wesebis sicxadesa da sajaroobas. 

4
 bazarze SeRweva gulisxmobs valdebulebas, rom ar iqneba gamoyenebuli 
raodenobrivi SezRudvebi. 



ხნის განმავლობაში, უნდა დაექვემდებაროს გადახედვას მომსახურებით ვაჭრობის 

საბჭოს მიერ, რათა შემოწმდეს, კვლავ არსებობს თუ არა ის გარემოებები, რომელთა 

გათვალისწინებითაც მოხდა გამონაკლისის დაშვება. ასევე, არც ერთი 

გამონაკლისი არ შეიძლება მოქმედებდეს 10 წელზე მეტხანს და უნდა 

განიხილებოდეს მოლაპარაკებების ყოველ შემდგომ რაუნდზე.         

2011 წლის დეკემბერში მინისტრთა მერვე კონფრენციაზე მიღწეულ იქნა 

შეთანხმება, რომ ვაჭრობის მსოფლიო ორგანიზაციის წევრ ქვეყნებს უფლება აქვთ 

გადაუხვიონ უპირატესი ხელშეწყობის რეჟიმის ვალდებულებას იმ მიზნით, რომ 

ყველაზე ნაკლებად განვითარებული ქვეყნების მომსახურების ექსპორტიორებს 

მიანიჭონ პრეფერენციული რეჟიმი. 

გამჭვირვალობის შესახებ მოთხოვნები მოცემულია III მუხლში. წევრი ქვეყნები 

ვალდებული არიან დაუყოვნებლივ გამოაქვეყნონ ყველა შესაბამისი კანონი და 

წესი, რომლებიც გავლენას ახდენენ მომსახურებით ვაჭრობაზე, მათ შორის ისინიც, 

რომლებიც დაწესებულია რეგიონული ან ადგილობრივი ხელისუფლების მიერ. 

ქვეყნებს, ასევე, უნდა ჰქონდეთ საინფორმაციო პუნქტები, რომლებიც ხელს 

შეუწყობენ ინფორმაციის მოპოვებასა და გაცვლას. 

XXII და XXIII მუხლები უფლებას აძლევენ ვმო-ს ნებისმიერ წევრს მოითხოვოს 

კონსულტაციები სხვა წევრთან მომსახურებით ვაჭრობასთან დაკავშირებულ 

ნებისმიერ საკითხზე. სავადო საკითხის ამ გზით მოუგვარებლობის შემთხვევაში, 

ის შეიძლება წარედგინოს მომსახურებით ვაჭრობის საბჭოს ან დავების 

მოგვარების ორგანოს. 

დანართები სპეციფიკური სექტორების შესახებ ეხება ფიზიკური პირების 

გადაადგილებას, საჰაერო ტრანსპორტის მომსახურებას, ფინანსურ მომსახურებას 

და ტელეკომუნიკაციების სექტორს. 

დანართი ფიზიკურ პირთა გადაადგილების შესახებ ითვალისწინებს ქვეყანაში 

კონკრეტული მომსახურების მიწოდების მიზნით დროებითი საქმიანობის 

უფლებების შესახებ ინდივიდუალურ მოლაპარაკებებს. დანართში აღნიშნულია, 

რომ GATS არ ეხება პირებს, რომლებიც ეძებენ მუდმივ სამუშაოს, ასევე, არ 



ვრცელდება მოქალაქეობის, მუდმივი საცხოვრებლის ან სამუშაოს მიღების 

პირობებზე. 

დანართში საჰაერო სატრანსპორტო მომსახურების შესახებ აღნიშნულია, რომ 

GATS არ ითვალისწინებს საჰაერო მოძრაობის უფლებებს და მასთან უშუალოდ 

დაკავშირებულ საქმიანობებს. GATS მოიცავს თვითმფრინავების შეკეთებისა და 

შენახვის მომსახურებას, საჰაერო სატრანსპორტო მომსახურების მარკეტინგს და 

კომპიუტერული რეზერვაციის საკითხებს. 

დანართი ფინანსური მომსახურების შესახებ განსაზღვრავს ფინანსურ 

მომსახურებებს, რომლებიც მოიცავენ სადაზღვევო და საბანკო სექტორს და 

დაკავშირებულია ფასიანი ქაღალდების გამოცემასა და ვაჭრობასთან. იგი 

გამორიცხავს ცენტრალური ბანკის საქმიანობას და იმ სფეროებს, რომლებიც 

დაკავშირებულია სოციალურ და საპენსიო სფეროსთან. 

დანართი ტელეკომუნიკაციების შესახებ ეხება სახელმწიფო 

ტელეკომუნიკაციების გადამცემი ქსელების მომსახურებაში შეღწევას და მათ 

გამოყენებას. მთავრობა ვალდებულია უზრუნველყოს, რომ მომსახურების ყველა 

მიმწოდებელს იმ სექტორებში, სადაც ქვეყანამ დააწესა სპეციფიკური 

ვალდებულება, ჰქონდეს საქმიანობის ობიექტურ და არადისკრიმინაციულ 

საფუძველზე განხორციელების უფლება. 

დოჰას რაუნდის ფარგლებში განსაკუთრებული ყურადღება დაეთმო ყველაზე 

ნაკლებად განვითარებული ქვეყნებისთვის მომსახურებით ვაჭრობის სფეროში 

პრეფერენციული რეჟიმის მინიჭებას. ეს მიზნად ისახავდა: 

• მათი მომსახურების დარგების ეფექტიანობის ამაღლებას; 

• სადისტრიბუციო არხებისა და საინფორმაციო ქსელების 

ხელმისაწვდომობის ამაღლებას; 

• ექსპორტის თვალსაზრისით საინტერესო მიწოდების სახეებსა და 

სექტორებში ბაზრების ლიბერალიზაციას.   

 



 

 

 

  



III თემა 

საჰაერო პოლიტიკა,  გლობალური ავიაციის ქსელები და საერთაშორისო 

ნაკადების რეგულაცია 

საჰაერო სევისების ლიბერალიზმი 

როგორც წინა თავებში ავღნიშნეთ, ტურიზმის, განსაკუთრებით კი 

საერთაშორისო ტურიზმის განვითარებაში გადამწვეტი როლი ტექნოლოგიებისა 

და სატრანსპორტო საშუალებების განვითარებამ ითამაშა. სატრანსპორტო 

საშუალებებიდან ყველაზე მეტად ავიაციის განვითარება უნდა აღინიშნოს.   

ავიაციის განვითარება, თავის მხრივ, ლიბერალიზმის ოთხ ძირითად 

პრინციპს ეფუძნება, ესენია: პერსონალური თავისუფლება (რომელიც 

გადაადგილების თავისუფლებასთან ასოცირდება); თანასწორობა (სოციალური 

მიდგომა, რომ ფრენა მხოლოდ მდიდართა პრივილეგიას არ უნდა 

წარმოადგენდეს); ეკონომიკური თავისუფლება (ინდივიდების უფლება, თვითონ 

გააკეთონ არჩევანი, მათ შორის ეკონომიკურ საკითხებთან დაკავშირებით) და 

ინტერნაციონალიზმი (სხვა ქვეყნების წარმომადგენლებთან შეხვედრის, ვაჭრობის 

და ერთ საზოგადოებრივ სივრცეში თანაარსებობის შესაძლებლობა). თითოეული 

მათგანი მჭიდროდ უკავშირდება ავიაციისა და აეროპორტების ქსელების 

გაფართოებას. 

პერსონალური თავისუფლება - გადაადგილების თავისუფლება - პერსონალური 

თავისუფლება ავიაციის გაფართოების ყველაზე აშკარა არგუმენტს წარმოადგენს. 

გადაადგილების თავისუფლება უმნიშველოვანესია ყველა სახის 

თავისუფლებიდან. „ადამიანთა უფლებების უნივერსალურ დეკლარაციაში― 

მოცემულია, რომ ყველას აქვს თითოეული ქვეყნის საზღვრებში გადაადგილებისა 

და ცხოვრების თავისუფლება. ასევე, ქვეყნის (მათ შორის საკუთარი ქვეყნის) 

დატოვების და ამ ქვეყანაში დაბრუნების უფლება. გარდა ამისა, ევროკავშირი 

აღიარებს ადამიანების, მომსახურების, საქონლისა და კაპიტალის თავისუფალი 

გადაადგილების ფუნდამენტურ უფლებას.  



თუ თავისუფლების „პოზიტიურ― ახსნას მოვიშველიებთ, თავისუფლების 

ფუნდამენტური ბუნება მთვარობებისაგან მოითხოვს მოგზაურობისათვის საჭირო 

საშუალებების ხელშეწყობას. თავისუფლების „ნეგატიურ― ახსნაში კი შეგვიძლიათ 

ვიგულისხმოთ, რომ მთავრობა უბრალოდ არ აფერხებს ინდივიდების 

გადაადგილების თავისუფლებას. აეროპორტების გაფართოების სხვადასხვა 

საშუალებებით შეზღუდვა ეროვნულ დონეზე შესაძლებელია არ გულისხმობდეს 

ადამიანთა გადაადგილების თავისუფლების  შეზღუდვას, მაგრამ არაპირდაპირ 

გავლენას ნამდვილად ახდენს მასზე.  

სოციალური თავისუფლება - თავისუფალი საბაზრო ეკონომიკის პირობებში, 

ნებისმიერი შეზღუდული რესურსების გადანაწილების მართვა საფასო 

მექანიზმის საშუალებითაა შესაძლებელი. თუ მიწოდება შეზღუდულია, 

შეზღუდული რესურსის ფასი იმატებს და დაბალი გადახდისუნარიანი 

მომხმარებელის მოხმარება მკვეთრად მცირდება. ეს განსაკუთრებით ეხება 

საჰაერო მგზავრობას, რომელიც ფასის მიმართ მაღალი ელასტიკურობით 

გამოირჩევა. ნახაზზე მოცემულია ადამიანთა რაოდენობა, რომლებსაც არ 

უმოგზაურიათ და ვინც ორჯერ მაინც იმოგზაურა სხვადასხვა შემოსავლების 

ჯგუფებისათვის. დიდ ბრიტანეთში, იმ ადამიანების ორ მესამედს, რომელთა 

ოჯახის შემოსავალიც 8 200 ფუნტ სტერლინგზე ნაკლებია საერთოდ არ 

უმოგზაურია 2010  წლის მანძილზე; იმ ადამიანების ნახევარზე მეტმა, რომელთა 

ოჯახის შემოსავალიც 26 ათას ფუნტ სტერლინგს აჭარბებს ორჯერ ან მეტჯერ 

იმოგზაურა.  

 



 

 

სამთავრობო შეზღუდვებს აეროპორტების გაფართოებაზე ისეთივე გავლენის 

მოხდენა შეუძლია მოგზაურობაზე, როგორც კვოტებს, რადგანაც ის ზრდის ფასებს 

საჰაერო მგზავრობაზე და ამცირებს მოთხოვნას. 

ეკონომიკური თავისუფლება  - მრავალი კვლევა აჩვენებს, რომ ეკონომიკურად 

თავისუფალ ქვეყნებში გაცილებით უფრო კონკურენტული ბიზნეს-გარემო, 

სტაბილური სამართლებრივი და მონეტარული სისტემა, გამართული შრომისა და 

საქონლის ბაზარი და ვაჭრობისა და ინვესტირებისათვის კარგი 

შესაძლებლობებია. ამავდროულად, ეკონომიკურ თავისუფლებას შეუძლია 

ქვეყანაში კორუფციის დონის შემცირება, ანუ ეკონომიკური თავისუფლება 

კორუფციას კონკურენციის გაზრდის გზით ამცირებს. კორუფციასა და ტურიზმს 

შორის ურთიერთდამოკიდებულების კვლევა აჩვენებს, რომ ტურისტული 

ჩასვლები შედარებით კორუმპირებულ ქვეყნებში მცირდება. შესაბამისად, 

შეგვიძლია დავასკვნათ, რომ ეკონომიკური თავისუფლების მაღალ დონეს 

შეუძლია ტურიზმის ინდუსტრია გაცილებით კონკურენტული გახადოს და 

შეამციროს კორუფციის დონე, რაც თავის მხრივ მეტი ტურისტის მოზიდვას 

უწყობს ხელს. ეს ყველაფერი კი დადებითად აისახება აეროპორტების ქსელის 

გაფართოებასა და საჰაერო სერვისების წარმოებაზე. 

ინტერნაციონალიზმი - მართალია ინტერნაციონალიზმი არ წარმოადგენს 

ლიბერალიზმის ძირითად პრინციპს, მაგრამ უნივერსალიზმმა, ჰუმანიზმმა და 

პაციფიზმმა, რომლებიც ლიბერალური აზროვნების შედეგს წარმოადგენს, 

ლიბერალიზმის მიმდევრებს თავი საერთშორისო საზოგადოების წევრად 

აგრძნობინა. ლიბერალიზმის მიმდევრების სურვილს საერთაშორისო 

მმართველობითი სტრუქტურების საერთშორისო მასშტაბით გავრცელება 

წარმოადგენს. თუმცა, ზოგჯერ ძნელია იყო ინტერნაციონალისტი საკუთარი 

ქვეყნის ინტერესებიდან გამომდინარე, განსაკუთრებით მაშინ, თუ ქვეყანას სურს 

გავლენიანი იყოს. ინტერნაციონალიზმის იდეის გაფართოება და გავრცელება 

აეროპორტების გაფართოების დამატებით სტიმულს წარმოადგენს.  

აეროპორტებისა და ავიაკომპანიების ქსელის მასშტაბები ამა თუ იმ ქვეყანაში 

განსაზღვრავს ამ ქვეყნების დაკავშირებადობის დონეს. „საჰაერო ტრანსპორტის 

საერთაშორისო ასოციაციის― მიხედვით დაკავშირებადობის დონის მიხედვით 

ქვეყნების პირველი ხუთეულში შედის აშშ, დიდი ბრიტანეთი, იაპონია, გერმანია 

და ჩინეთი. ქვეყნის სატრანსპორტო დაკავშირებადობის დონე მნიშვნელოვანია 

როგორც ჩვეულებრივი რეზიდენტებისათვის, ასევე პოლიტიკოსებისა და 

ბიზნესის სფეროს წარმომადგელებისათვის, რომლებსაც ხშირად უწევთ სხვა 

ქვეყნებში გამგზავრება შეხვედრებსა თუ სხვადასხვა სახის ღონისძიებებზე 

დასასწრებად, ასევე გარემოზე ზეგავლენის თვალსაზრისით. რაც უფრო მეტი 

არაპირდაპირი ფრენა სრულდება, მით უფრო მაღალი იქნება მავნე 

ნივთიერებების გამოყოფა ჰაერში.   

 

„ღია ცის― ხელშეკრულება 

თვითმფრინავებისა და ავიაკომპანიების შექმნა და განვითარება მეორე მსოფლიო 

ომის შემდეგ ბევრი ქვეყნის ეროვნულ სიამაყედ იქცა. ეს სფერო სხვა 

დარგებისაგან არა მხოლოდ იმით განსხვავდება, რომ საერთაშორისო კომპონენტი 

მასში დიდი დოზითაა წარმოდგენილი, არამედ იმითაც, რომ ავიაკომპანიების 

უმრავლესობა მთლიანად ან ნაწილობივ სახელმწიფო მფლობელობაში იყო. 



საერთაშორისო კონკურენციის ზრდის პარალელურად ქვეყნებმა სხვადასხვა 

დონის პროტექციონისტული ღონისძიებების გატარება დაიწყეს და ეს სფერო 

ერთ-ერთ მკაცრად რეგულირებად დარგად იქცა.  

თუმცა, 1980-იანი წლების შემდეგ ბევრი რამ შეიცვალა. საბაზრო ეკონომიკის 

განვითარებამ, გლობალიზაციის პროცესის გაღრმავებამ, გაზრდილმა მოთხოვნამ 

საერთაშორისო მგზავრობაზე და სხვა ფაქტორებმა დღის წესრიგში დააყენა 

საჰაერო მგზავრობის ლიბერალიზაციის საკითხი.  

„ღია ცები― (Open Skies) წარმოადგენს საერთაშორისო პოლიტიკის კონცეფციას, 

რომელიც საერთაშორისო ავიაციის ინდუსტრიაში წესებისა და რეგულაციების 

ლიბერალიზაციისაკენაა მიმართული (განსაკუთრებით ეს ეხება კომერციულ 

ავიაციას) და მიზნად ისახავს ავიაინდუსტრიისათვის თავისუფალი საბაზრო 

გარემოს შექმნას.  

 „ღია ცის― ხელშეკრულება წარმოადგენს ორმხრივ (ზოგ შემთხვევაში 

მრავალმხრივ) შეთნხმებას, რომელსაც ქვეყნები იყენებენ ავიაკომპანიების 

უფლებების განსაზღვრისათვის, რომლებსაც ისინი საერთაშორისო მგზავრებისა 

და ტვირთების გადაზიდვისათვის იყენებენ. ეს შეთანხმებები მომხმარებლებზე, 

კონკურენიაზე და ზრდაზე ორიენტირებულია. ისინი ხელს უწყობენ 

საერთშორისო სამგზავრო და სატვირთო ფრენების გაფართოებას კომერციული 

ავიაკომპანიების მიერ მარშრუტებთან, ფრენის სიხშირესთან, ფასებთან და სხვა 

მსგავს საკითხებთან დაკავშირებულ გადაწყვეტილებებში სამთავრობო ჩარევის 

შემცირების საშუალებით. შესაბამისად, ავიაკომპანიებს შეუძლიათ შედარებით 

მისაღები, მოხერხებული და ეფექტიანი საჰაერო სერვისების შეთვაზება 

მომხმარებლებისათვის. რაც, თვის მხრივ, ხელს უწყობს მოგზაურობისა და 

ვაჭრობის ზრდას, ხარისხიანი სამუშაო ადგილების შექმნას და ეკონომიკურ 

ზრდას. ღია ცის ხეშეკრულებები ზრდის ავიაკომპანიების მარკეტინგულ 

შესაძლებლობებს, ხელს უწყობს ჩარტერულ ფრენებთან დაკავშირებული 

რეგულაციების ლიბერალიზაციას, აუმჯობესებს ავიაკომპანიების ოპერაციების 

მოქნილობის დონეს და ავალდებულებს მთავრობებს მეტი ძალისხმევა მიმართონ 

დაცულობისა და უსაფრთხოების მაღალი სტანდარტების მისაღწევად.  



აშშ-მა, „ღია ცის― ხელშეკრულებების გაფორმება 1979 წელს დაიწყო. 1982 

წლისათვის მას 23 ორმხრივი ხელშეკრულება ჰქონდა გაფორმებული, ძირითადად 

მცირე ზომის ქვეყნებთან. ამას მოჰყვა 1990 წელს ხელშეკრულებების გაფორმება 

ევროპის ცალკეულ ქვეყნებთან. დღეისათვის, აშშ-ს 120 პარტნიორთან აქვს 

გაფორმებული ხელშეკრულება „ღია ცის― შესახებ (მათ შორის საქართველოსთან). 

მას ხელშეკრულებები გაფორმებული აქვს როგორც მსხვილ, წამყვან 

ეკონომიკებთან, ასევე მცირე ზომის ქვეყნებთან, როგორიცაა, მაგალითად 

ეკვატორული გვინეა. ამჟამად, აშშ-დან საერთაშორისო ფრენების 70 % ღია ცის 

პარტნიორ ქვეყნებში ხორციელდება.  

აშშ-ში ჩატარებული კვლევების მიხედვით, საჰაერო სერვისების სრული 

ლიბერალიზაცია ღია ცის შეთანხმებების მიხედვით გამოიწვევს საჰაერო 

ტრანსპორტის ინდუსტრიის  16%-იან ზრდას და შექმნის 9 მილიო სამუშაო 

ადგილს ავიაციასა და მასთან დაკავშირებულ დარგებში. საქართველომ „ღია ცის― 

ხელშეკრულება აშშ-თან 2007 წელს, ხოლო ევროკავშირთან 2010 წელს გააფორმა.  

საერთაშორისო საავიაციო კომპანიები და მათ შორის ავიაკომპანიები, 

უმეტესწილად მოქმედებდენ იმით, რაც პირდაპირ იყო გაწერილი კანონში, მათ 

პრინციპი ეფუძნებოდა ე.წ „numerous clausus‖-ის პრინციპს, ანუ როგორც იტყვიან 

„იმოქმედე მხოლოდ კანონით დადგენილი პრინციპებით და არ შეცვალო მათი 

შინაარსი―. ცხადია ქვეყნებს შორის ურთიერთობა მხოლოდ კანონით დადგენილი 

წესით წარმოუდგენელი იყო და რიგ ბარიერებს ქმნიდა, სწორედ 

ზემოხსენებულის გამოძახილი იყო ჩიკაგოს 1944 წლის კონფერენცია, სადაც 

გაჟღერდა იდეა თავისუფალი საჰაერო მიმოსლის შესახებ ე.წ ―Freedoms of the air‖ 

რომლის მიზანიც უმეტესწილად კომერციული ხასიათის იყო. 

„თავისუფალი მიმოსვლის შეთანხმება― თავისთავში მოიცავს სხვადასხვა საჰაერო 

მიმოსვლის უფლებებს და ვალდებულებებს სახელმწიფოებს შორის. ჩიკაგოში 

გამართულ კონფერენციაზე გაჟღერდა ორ ძირითად შეთანხმებაზე მუშაობის 

სურვილი, პირველი ეს იყო „საერთაშორისო საჰაერო სერვისების ტრანზიტული 

მოძრაობის― შეთანხმება და მეორე ეს იყო „საერთაშორისო სატრანსპორტო 

შეთანხმება―. ამ უკანასკნელ პროცესებზე მიღწეული შეთანხმების დასრულების 



შემდგომ დამკვიდრდა თავისუფალი მიმოსვლის 9 წესი, რომელთაგანაც პირველი 

5 წესი სავალდებულო ხასიათის იყო, ხოლო დანარჩენი 4 კი ქვეყნებს შორის 

მოლაპარაკებებების საგანს წარმოადგენდა. მაგალითად, შეთანხმების პირველი და 

მეორე წესი ადგენდა რეგულირების ტექნიკურ ნაწილს - „ტრანზიტული ქვეყნები 

გარანტიას იძლევიან უზრუნველყონ თავისუფალი მიმოსვლა―; შეთანხმების 

მესამე მეოთხე და მეხუთე წესი ადგენდა ქვეყნების კომერციულ ინტერესებს - 

„გარკვეული დეტალები ქვეყნებს შორის დამატებით უნდა შეთანხმდეს―; რაც 

შეეხება წესის მეექვსე მეშვიდე მერვე და მეცხრე ნაწილებს, მათ „ეგრეთ წოდებულ 

წესებს― უწოდებენ მათი არავასავალდებულო ხასიათიდან გამომდინარე, 

ვინაიდან ისინი არ წარმოადგენენ ოფიციალურად რაიმე შეთანხმების ნაწილს, 

მათი არსებობა მხოლოდ და მხოლოდ სახელმწიფოთა შორის მოლაპარაკებების 

გამართვის შესაძლებლობას იძლევა. 

ვინაიდან ზემოაღნიშნული შეთანხმებები უფრო კომერციულ ასპექტებს 

მოიცავდა, გაჩნდა იდეა, რომ ეს ყველაფერი სამხედრო კუთხითაც დახვეწილიყო 

და სწორედაც, რომ 1955 წელს ჟენევის სამიტზე გაჟღერდა მორიგი ინიციატივა 

„ღია ცის გეგმის― შესახებ, რომელიც ამერიკის პრეზიდენტს დუაიტ (დევიდ) 

ეიზენჰაუერს (ამავდროულად ამერიკის არმიის გენერალი) ეკუთვნის. ამერიკის 

პრეზიდენტი გამოვიდა ინიციატივით, რომ შეერთებულ შტატებსა და საბჭოთა 

კავშირს, გაეცვალათ რუკები, სადაც მითითებული იყო თითოეული სამხედრო 

ინსტალაციის ზუსტი ადგილმდებარეობა. რუკების გაცვლით, თითოეულ ერს 

მიეცემოდა უფლება, განეხორციელებინა ინსტალაციების საჰაერო 

მეთვალყურეობა, რათა დარწმუნებულიყო თითოეული მათგანი, რომ სხვა 

ქვეყნები ასრულებენ შეიარაღების კონტროლის ნებისმიერ შეთანხმებას, რომელიც 

შეიძლება მიღწეულიყო. მიუხედავად იმისა, რომ ფრანგებმა და ბრიტანელებმა 

გამოხატეს ინტერესი ამ იდეის გარშემო, საბჭოთა კავშირმა უარყო ასეთი გეგმა და 

მას „ჯაშუშური შეთქმულება― უწოდა. 

„ღია ცის შეთანხმებამ― მისი აქტუალურობა გასული საუკუნის 90-იან წლებში 

კვლავ ჰპოვა, ჯორჯ (ჰერბერტ უოკერ) ბუშმა ამერიკის 41-ე პრეზიდენტმა, 1989 

წელს წარმოადგინა ათწლეულების წინ გაჟღერებული იდეის დახვეწილი 



ვარიანტი, თუმცა იდეიამ განვითარება 1992 წელს ჰპოვა, რისი მიზეზიც საბჭოთა 

კავშირის დაშლა გახლდათ. 1992 წელს ფინეთში, კერძოდ კი ქალაქ ჰელსინკში 34-

მა ქვეყანამ გამოთქვა სურვილი ჩართულიყო ღია ცის შეთანხმებაში, მათ რიგებში 

საქართველოც გახლდათ. 

„ღია ცის― შეთანხმება ძალაში 2002 წელს შევიდა და იგი გულისხმობდა საჰაერო 

სივრცის საერთაშორისო სამართლებრივ რეჟიმის აღიარებას წევრი 

ქვეყნებისათვის. ასევე, იგი აწესებდა შეუარაღებელი სადამკვირვებლო ფრენების 

რეჟიმს, იგი ზუსტად განსაზღვრავდა ფრენების კვოტებს, სხვადასხვა 

სახელმწიფოსთვის სხვადასხვა რაოდენობის მიხედვით. ღია ცის შეთანხმება 

შესაძლებელია მივიჩნიოთ ერთ-ერთი ყველაზე ფართო მასშტაბის საერთაშორისო 

ძალისხმევად, რომელიც ხელს უწყობს სამხედრო ძალებისა და აქტივობების 

ღიაობასა და გამჭვირვალობას. მიუხედავად მისი მასშტაბისა და მოქნილობისა, 

2020 წლის 22 მაისს ამერიკის შეერთებულმა შტატებმა შეტყობინება გაუგზავნა 

წევრ ქვეყნებს შეთანხმებიდან გამოსვლის შესახებ, ხოლო მიზეზად რუსეთის მიერ 

ხელშეკრულების არაერთხელ დარღვევა მოიხსენია, მათ შორის იყო საქართველოს 

ოკუპირებული ტერიტორიების გასწვრივ სადამკვირვებლო ფრენებისთვის 

შემზღუდავი ზოლის დაწესება, ასევე რუსეთის მიერ დისტანციის დაწესება 

კალინგრადის ოლქთან და აშშ და კანადისთვის 2019 წელსმოთხოვნილ 

სადამკვირვებლო ფრენებზე არაერთი უარი. 

აშშ-ს საპასუხოდ რუსეთმა 2021 წლის იანვარში განაცხადა რომ აშშ-ს ბრალდებები 

უსაფუძვლოა და პირიქით დაადანაშაულა ამერიკა რიგ დარღვევებში. საბოლოოდ 

კი 2021 წლის 7 ივნისს რუსეთში მიიღებულ იქნა კანონი, რომლითაც 

ჩამოყალიბებული იყო რუსეთის მიერ „ღია ცის შეთანხმების" დატოვება. 

 

საჰაერო მიმოსვლის ინდუსტრიის დინამიკა მსოფლიოში და საქართველოში 

დღეს მსოფლიო ეკონომიკაში საჰაერო ინდუსტრია გიგანტად იქცა, 

რომელსაც  წლის განმავლობაში, 2.5 მილიარდ მგზავრზე მეტი გადაჰყავს. 



ბოლო წლებში მგზავრობის რაოდენობის ზრდას განსაკუთრებით ხელს უწყობს 

დაბალბიუჯეტიანი ავიაგადაზიდვების  ბიზნესპრაქტიკა, რომელიც ეფუძნება 

ავია ინდუსტრიაში შემდეგ ბიზნეს სტრატეგიებს: 

 ერთ სამგზავრო კლასზე (ბიუჯეტურ სეგმენტზე) მუშაობა 

 საჰაერო ფლოტის შენახვის ხარჯების შემცირების მიზნით, ერთი ტიპის 

თვითმფრინავებით დაკომპლექტება. 

 მეორეხარისხოვანი პრიორიტეტის აეროპორტებით სარგებლობა; 

 აეროპორტებში  რეისების სწრაფი განხორციელება 

 შეზღუდული სერვისი (დამატებითი სერვისების გარეშე, როგორიცაა კვება 

ბორტზე, ბარგის გადატანა და სხვა) 

 პერსონალის მიერ მრავალი ფუნქციის შეთავსება; 

 სადისტრიბუციო არხებად ინტერნეტის(დაჯავშნის ) გამოყენება; 

აღნიშნული მიმართულების ბიზნესპრაქტიკის გამოყენებით ბიუჯეტურმა 

ავიაგადამზიდავები წარმატებით უწევენ კონკურენციას ტრადიციულ მთავარ 

გადამზიდავებს,. 

ავიახაზებმა ნამდვილი რევოლუცია მოახდინეს შორ მანძილზე მოგზაურობის 

სფეროში, თვითმფრინავით მგზავრობა გაფართოვდა, ტურისტებს და 

ბიზნესმენებს შესაძლებლობა მიეცათ, ბევრად ნაკლებ დროში და ხელთ 

არსებული ფინანსების გაცილებით ნაკლები დანახარჯებით მიაღწიონ 

დანიშნულების ადგილებამდე, ვიდრე ოდესმე. დღეს,  აზია მსოფლიოში საჰაერო 

მგზავრობის ყველაზე სწრაფად მზარდ ცენტრად იქცა. 

საჰაერო მგზავრობის ძირითადი ხიბლი სისწრაფეა, მაგრამ, მას უარყოფითი 

ასპექტებიც ახლავს თან. . ეს ასპექტებია ფრენის შიში და მანძილი და დრო 

აეროპრორტამდე და აეროპორტიდან დანიშნულების ადგილამდე. ხშირად  ეს 

დრო უფრო მეტია, ვიდრე საჰაერო მარშრუტის დრო. 

Air Transport World (ATW) მსოფლიო ავიახაზების  შესახებ ყოველწლიურ, 

შემაჯამებელ მოხსენებას, აქვეყნებს (www.atwonline.com), სადაც  მსოფლიოს 25 

ავიახაზის  შესახებ ასახავს ფინანსურ სტატისტიკას და იძლევა ინფორმაციას 

http://www.atwonline.com/


მსოფლიოს ავიახაზების შესახებ, რომელთა შორისაა ავიახაზები: Africa, 

Asia/Pacific, Canada, Europe, Latin America/Caribean, U.S. Majors, U.S. Nationals, U.S. 

Cargo Carriers, U>S. Regional/ Specialty Carriers  და World Airline Fleets. 

მსოფლიოს  საჰაერო ტრანსპორტის  შესახებ მასალებს ენტონ ედია თვეში ერთხელ 

აქვეყნებს. 

 

ცხრილი. მსოფლიოს უმსხვილესი ავიაკომპანიების რეიტინგები[1] 

ცხრილო #1 

  ავიახაზების რეიტინგი მგზავრებიდან მიღებული შემოსავალი მლ.$ 

1 Air France- KLM $23.314 

2 Lufthansa 22.598 

3 Delta 18.522 

4 American 15.037 

5 United 11.910 

6 British Airways 10.548 

7 Southwest 9.892 

8 Qantas 9.336 

9 Continental 9.244 

10 ANA 9.117 

11 Emirates 8.981 

12 Air Canada 8.099 

13 Singapore 7.633 



14 China Southern 7.322 

15 U>S> Airways 6.752 

16 Air China 6.245 

17 Cathay Pacific 5.921 

18 Thai Airways 5.599 

19 Iberia 4.765 

20 Korean Air 4.686 

 

რუსეთ-უკრაინის ომის გამო საქართველოში 2022 წელს შეინიშნებოდა ტურისტთა 

შემოდინება.2022 წელს საქართველოს ტერიტორიაზე დაფიქსირდა 

საერთაშორისო არარეზიდენტი მოგზაურების 5.4 მილიონი შემოსვლა, რაც 2.9-

ჯერ მეტია წინა წლის ანალოგიურ მაჩვენებელზე.ტურისტებთან ერთად, რა თქმა 

უნდა, გაიზარდა გაიზარდა ტრანსპორტირების გამოყენების მოხმარებაც. 

განსაკუთრებით უცხოეთიდან შემოსული ტურისტები სარგებლობენ საჰაერო 

ტრანპორტით, ხოლო ქვეყნის შიგნით როგორც საავტომობილო, სარკინიგზო და 

ასევე საჰაერო გზებით.[2] 

2022 წელს საქართველოს საჰაერო ტრანსპორტით გადაყვანილია 178.1 ათასი 

მგზავრი, ხოლო მგზავრთბრუნვის მოცულობამ 412.2 მლნ. მგზავრ-კილომეტრი 

შეადგინა. აღნიშნულ პერიოდში გადაყვანილი მგზავრების რაოდენობა 94.9 

პროცენტით, ხოლო მგზავრთბრუნვის მოცულობა 138.3 პროცენტით აღემატება 

გასული წლის შესაბამის მაჩვენებლებს.[3] 

 

დიაგრამა №1 



 

წყარო: საჰაერო-ტრანსპორტის-ძირითადი-მაჩვენებლები—2022.pdf (geostat.ge) 

განვიხილოთ მოცემულ დიაგრამა.მგზავრთა რაოდენობა და მგზავრთბრუნვა 

მაქსიმალურ ნიშნულს აღწევს 2019 წელს. 2012 წლიდან მოყოლებული 2019 

წლამდე არც თუ ისე ცუდი მდგომარეობა ფიქსირდება. კოვიდ პანდემიის 

გამოჩენამ ეს მაჩვენებელი ძალიან შეამცირა. საქართველოში ამ დროს აიკრძალა 

საჰაერო ფრენა და შესაბამისად გვაქვს 2020-2021 წლებში ასეთი მაჩვენებელი. 2022 

წელს უკვე მოიმატა წინა წელთან შედარებით. რაც კოვიდ პანდემიის შემცირებამ 

განაპირობა. 

  

https://www.geostat.ge/media/51722/%E1%83%A1%E1%83%90%E1%83%B0%E1%83%90%E1%83%94%E1%83%A0%E1%83%9D-%E1%83%A2%E1%83%A0%E1%83%90%E1%83%9C%E1%83%A1%E1%83%9E%E1%83%9D%E1%83%A0%E1%83%A2%E1%83%98%E1%83%A1-%E1%83%AB%E1%83%98%E1%83%A0%E1%83%98%E1%83%97%E1%83%90%E1%83%93%E1%83%98-%E1%83%9B%E1%83%90%E1%83%A9%E1%83%95%E1%83%94%E1%83%9C%E1%83%94%E1%83%91%E1%83%9A%E1%83%94%E1%83%91%E1%83%98---2022.pdf
https://geoeconomics.ge/wp-content/uploads/2023/03/1-3.png


დიაგრამა №2 

 

წყარო: საჰაერო-ტრანსპორტის-ძირითადი-მაჩვენებლები—2022.pdf (geostat.ge) 

როგორც უკვე ვახსენეთ, აქაც დასტურდება კოვიდ პანდემიის ზეგავლენა. 2020 

წელს ვხედავთ რო მკვეთრი ვარდნა გვაქვს. კარგი კი 2022 წლის მაჩვენებელია. 

2021-2022 წლებში საკმაოდ მაღალი მაჩვენებელია ცვლილებასთან მიმართებაში. 

მსგავსი არ გვქონია 2018 წლამდე. ეს ვარდნის შემდეგ საკმაოდ კარგი რიცხვია. 

2022 წელს საქართველოს საჰაერო ტრანსპორტით გადატანილია 667.0 ათასი ტონა 

ტვირთი, ხოლო ტვირთბრუნვის მოცულობა 1 238.0 მლნ. ტონა-კილომეტრს 

შეადგენს. გასულ წელთან შედარებით, გადატანილი ტვირთის მოცულობა 53.7 

პროცენტით, ხოლო ტვირთბრუნვის მოცულობა 52.3 პროცენტით გაიზარდა.[3] 

მიუხედავად პანდემიისა საჰაერო სატვირთო გადაზიდვა არ შემცირებულა. 

პირიქით ის უფრო მეტად გაიზარდა.ეს გამოწვეულია იმითაც, რომ ადამიანები 

კოვოდის დროს ძალიან ბევრ ნივთს უცხოური საიტებიდან იწერდნენ და 

ჩამოჰქონდათ.მოდით ვნახოთ ეს რიცხვები უფრო დაზუსტებით დიაგრამაზე და 

ნათლად აისახოს ეს დინამიკა. 

  

https://www.geostat.ge/media/51722/%E1%83%A1%E1%83%90%E1%83%B0%E1%83%90%E1%83%94%E1%83%A0%E1%83%9D-%E1%83%A2%E1%83%A0%E1%83%90%E1%83%9C%E1%83%A1%E1%83%9E%E1%83%9D%E1%83%A0%E1%83%A2%E1%83%98%E1%83%A1-%E1%83%AB%E1%83%98%E1%83%A0%E1%83%98%E1%83%97%E1%83%90%E1%83%93%E1%83%98-%E1%83%9B%E1%83%90%E1%83%A9%E1%83%95%E1%83%94%E1%83%9C%E1%83%94%E1%83%91%E1%83%9A%E1%83%94%E1%83%91%E1%83%98---2022.pdf
https://geoeconomics.ge/wp-content/uploads/2023/03/2-2.png


დიაგრამა №3 

 

წყარო: საჰაერო-ტრანსპორტის-ძირითადი-მაჩვენებლები—2022.pdf (geostat.ge) 

2022 წელს საქართველოში საჰაერო სატვირთო გადაზიდვების ლიდერი კვლავ 

თურქული სატვირთო ავიაკომპანია Turkish Cargo-ა. 

AviaNews-ის მიერ ეკონომიკისა და მდგრადი განვითარების სამინისტროს სსიპ 

სამოქალაქო ავიაციის სააგენტოდან გამოთხოვილი ინფორმაციის მიხედვით 

ირკვევა, რომ 2022 წლის განმავლობაში Turkish Cargo-მ თბილისის საერთაშორისო 

აეროპორტის გავლით 4 191,245 ტონა ტვირთი გადაზიდა. 

საჰაერო ტვირთების ტრანსპორტირების კუთხით საქართველოს ავიაბაზარზე 

მეორე პოზიციაზეა ლუქსემბურგის 

სატვირთო ავიაგადამზიდავი Cargolux Airlines-ი. იანვარ-

დეკემბერში ავიაკომპანია საქართველოს საჰაერო სატვირთო ტვირთების 

ბაზარზე 2 361,610 ტონა ტვირთს მოემსახურა. 

ასევე, საქართველოში საჰაერო სატვირთო გადაზიდვების ლიდერი კომპანიაა 

და TOP-5-ში მესამე პოზიციაზეა, ახალი ქართული სატვირთო კომპანია 

Georgian Airlines-ი, რომელმაც თბილისის საერთაშორისო აეროპორტის გავლით 

2022 წლის განმავლობაში 1 831,164 ტონა ტვირთი გაატარა. 

12 თვის სტატისტიკური მაჩვენებლებით თბილისის საერთაშორისო აეროპორტის 

მეშვეობით გატარებული ტვირთნაკადით მეოთხე პოზიციაზეა ჩარტერული 

ავიაკომპანია FlyPRO, რომელმაც საანგარიშო პერიოდში თბილისის 

საერთაშორისო აეროპორტის გავლით 688,253 ტონა ტვირთი გადაზიდა. 

რეიტინგში მეხუთე ადგილზეა ესპანური ავიაგადამზიდავი Swiftair-ი, რომელიც 

2022 წლის განმავლობაში საქართველოს სატვირთო გადაზიდვებს 

ბაზარზე 486,334 ტონა ტვირთს მოემსახურა. 

https://www.geostat.ge/media/51722/%E1%83%A1%E1%83%90%E1%83%B0%E1%83%90%E1%83%94%E1%83%A0%E1%83%9D-%E1%83%A2%E1%83%A0%E1%83%90%E1%83%9C%E1%83%A1%E1%83%9E%E1%83%9D%E1%83%A0%E1%83%A2%E1%83%98%E1%83%A1-%E1%83%AB%E1%83%98%E1%83%A0%E1%83%98%E1%83%97%E1%83%90%E1%83%93%E1%83%98-%E1%83%9B%E1%83%90%E1%83%A9%E1%83%95%E1%83%94%E1%83%9C%E1%83%94%E1%83%91%E1%83%9A%E1%83%94%E1%83%91%E1%83%98---2022.pdf
https://geoeconomics.ge/wp-content/uploads/2023/03/3-2.png


მაშ ასე, გადაზიდული ტვირთების მიხედვით TOP-5 სატვირთო ავიაკომპანიის 

რეიტინგი ასე გამოიყურება: 

Turkish Cargo; Cargolux Airlines; Georgian Airlines;FlyPRO; Swiftair.[4] 

საქართველოს საავიაციო ბაზარი ბოლო რამდენიმე წლის განმავლობაში 

მნიშვნელოვანი ზრდის ტემპით გამოირჩეოდა. საქართველოში სამი 

საერთაშორისო და ორი შიდა აეროპორტი ფუნქციონირებს, რომლებიც სრულად 

შეესაბამება საერთაშორისო სამოქალაქო ავიაციის ორგანიზაციის სტანდარტებს. 

საქართველოს საავიაციო ბაზარი უმეტეს წილად საერთაშორისოა; ფრენების 

უმეტესი ნაწილი თბილისის აეროპორტზე მოდის. 

თბილისისა და ბათუმის საერთაშორისო აეროპორტებს 2011 წლიდან მართავს 

თურქული კომპანია TAV Airports Holding Co.. 2011 წელს ოფიციალურად გაიხსნა 

მესტიის თამარ მეფის სახელობის აეროპორტი, ხოლო 2012 წლის სექტემბერში 

ქუთაისის დავით აღმაშენებლის სახელობის საერთაშორისო აეროპორტი. 

აღნიშნულ აეროპორტში პირველი ავიარეისი უნგრულმა ავიაკომპანიამ Wizz Air-

ma კიევის მიმართულებით შეასრულა. საქართველოს ავიაბაზარზე ფრენებს 

ახორციელებდნენ შემდეგი დაბალბიუჯეტიანი ავიაკომპანიები, რომლებსაც 

სატარიფო სქემებში გათვალისწინებული აქვთ დაბალი ტარიფები: Wizz Air, Air 

Arabia,  Pegasus, FlyDubai, Pobeda Airlines, Air Baltic, Buta Airways, Salam Air, Flynas, 

Ukraine International Airlines, Skyup Airlines. საქართველოში არსებულ 

აეროპორტებს 2017 წელს ამბროლაურში კიდევ ერთი ადგილობრივი აეროპორტი 

დაემატა. საქართველოს სხვადასხვა რეგიონებში უმოქმედო აეროდრომების, 

ვერტოდრომებისა და ასაფრენ-დასაფრენი ზოლების შესწავლა და შეფასება მათი 

სამომავლო ექსპლუატაციის მიზნით. 

თბილისისა და ბათუმის საერთაშორისო აეროპორტების გამტარუნარიანობა 3,000 

და 600 მგზავრი/საათია შესაბამისად, ხოლო ქუთაისის საერთაშორისო 

აეროპორტის 800 მგზავრი/ საათი. რაც შეეხება მესტიის და ამბროლაურის 

აეროპორტებს, მათი დატვირთვა შესაბამისად 50 და 100 მგზავრია საათში. 

ავიახაზები საქართველოს სამოქალაქო ავიაციის სააგენტოს თანახმად, Wizz Air 

Hungary  არის უმსხვილესი კომპანია, რომელიც საქართველოს საავიაციო ბაზარზე 

საქმიანობს და მგზავრების ყველაზე დიდი რაოდენობა ჰყავს. 2018 წელს ამ 

კომპანიის მიერ გადაყვანილი მგზავრების რაოდენობამ 587,179 (11.9%) შეადგინა. 

Turkish Airlines არის სიდიდით მეორე გადამყვანი კომპანია 559,749 (11.3%) 

მგზავრით. მგზავრების რაოდენობით  მას მოსდევს Georgian Airways – 550,831 

(11.1%); Ural Airlines – 294,000 (5.9%); FlyDubai – 250,296 (5.1%); Ukraine 

International Airlines – 223,106 (4.5%);  Aeroflot – 194,675  (3.9%); S7  Airlines – 

183,392 (3.7%);    Pobeda Airlines  – 178,783  (3.6%). 

2018 წელს 56 საერთაშორისო და ორი შიდა ავიაკომპანია სთავაზობდა მგზავრებს 

კომფორტულ ფრენებს საქართველოდან. 



საქართველოში მოქმედი ძირითადი ავიაკომპანიებია: Wizz Air, Turkish Airlines, 

Georgian Airways, Ural Airlines, FlyDubai, Ukraine International Airlines, Aeroflot, S7 

Airlines, Pegasus, EL AL Israel  Airlines, Qatar Airways, Belavia, Yan Air, Azerbaijan 

Airlines, QESHM Air, Zagros Airlines, Air Astana, Luftansa, LOT Polish Airlines და 

სხვა.  2018 წელს ერთი ქართული და ცხრა ახალი საერთაშორისო ავიაკომპანია 

შემოვიდა საქართველოს საავიაციო ბაზარზე, მათ შორისაა: ქართული 

ავიაკომპანია Myway Airlines,  omanis ავიაკომპანია  Salam Air, საუდის არაბეთის 

ავიაკომპანია Flynas, უკრაინული ავიაკომპანია Skyup Airlines, რუმინული 

ავიაკომპანია TAROM,  ქუვეითის ავიაკომპანიები Kuwait Airways  და Jazeera 

Airways, რუსული ავიაკომპანია UVT Aero  და ირანული ავიაკომპანია Iran  Air. 

ჩარტერულ რეისებს ასრულებდნენ ქართული ავიაკომპანია Myway Airlines და 

იორდანიული ავიაკომპანია Fly Jordan.[1] 

ჯერ განვიხილოთ საქართველოს სატრანსპორტო სექტორში განხორციელებული 

რეფორმები. ტრანსპორტის სფეროში ტექნიკური რეგულირების სრულყოფის 

მიზნით და საერთაშორისო ექსპერტების რეკომენდაციების გათვალისწინებით 

საქართველოს ეკონომიკისა და მდგრადი განვითარების სამინისტროს 

საქვეუწყებო დაწესებულების – ერთიანი სატრანსპორტო ადმინისტრაციის 

რეორგანიზაციის შედეგად 2011 წლის 15 აპრილიდან შეიქმნა საქართველოს 

ეკონომიკისა და მდგრადი განვითარების სამინისტროს სისტემაში შემავალი 

საჯარო სამართლის იურიდიული პირები: 

 სახმელეთო ტრანსპორტის სააგენტო; 

 საზღვაო ტრანსპორტის სააგენტო; 

 სამოქალაქო ავიაციის სააგენტო. 

სახმელეთო ტრანსპორტის, საზღვაო ტრანსპორტისა და სამოქალაქო ავიაციის 

სააგენტოების მუშაობის ძირითად მიმართულებებს  ტრანსპორტის სფეროში 

ტექნიკური რეგულირების განხორციელება წარმოადგენს. 

რაც შეეხება სამომავლო გეგმებს, ესენია: 

 ‖ევროგაერთიანებასა და მის წევრ სახელმწიფოებს და საქართველოს შორის 

ერთიანი საჰაერო სივრცის შესახებ‖ შეთანხმებით ნაკისრი 

ვალდებულებების შესრულება. ამასთან, საქართველოს კანონმდებლობის 

ჰარმონიზაცია ევროპის კანონმდებლობასთან და მისი იმპლემენტაციის 

პროცესში სსიპ სამოქალაქო ავიაციის სააგენტოსთვის ხელისშეწყობა; 

 საქართველოს ავიაბაზარზე დაბალტარიფიანი ავიაკომპანიების მოზიდვა 

და ავიაბაზარზე კონკურენტუნარიანი გარემოს ხელისშეწყობა;[5] 

  



IV თემა 

საკრუიზო ინდუსტრიის ტრანსეროვნული და საერთაშორისო ასპექტები 

გარკვეული პერიოდის მანძლზე გემით მოგზაურობა დასვენებისა და 

გართობის მიზნით მოხუც და შეძლებულ მომხმარებელთან ასოცირდებოდა. 

თუმცა, მოგვიანებით, კრუიზით მოგზაურობა  ხელმისაწვდომი და მიმზიდველი 

გახდა ბაზრის გაცილებით უფრო დიდი სეგმენტისათვის. მაგალითად, 

ჩრდილოეთ ამერიკაში დიდი როლი ითამაშა სატელევიზიო სერიალმა 

სიყვარულის ნავი, რომელიც 1977-1986 წლებში გადიოდა, და რომელმაც 

საკრუიზო მოგზაურობა წარმოაჩინა, როგორც თავგადასავლად, რომელიც 

მზესთან, გართობასა და რომანტიზმთან ასოცირდებოდა. საკრუიზო გემებმა 

დახვეწეს მომსახურების სტანდარტები და ის მომხმარებლების გემოვნებას და 

მოთხოვნილებებს შეუსაბამეს - კრუიზების ხანგრძლივობა შემცირდა, საკრუიზო 

ხომალდები ისე მოეწყო, რომ ისინი საკურორტო ადგილებსა და სასტუმროებს 

დაემსგავსა, და შემუშავდა სამოგზაურო პაკეტები (ფრენა-კრუიზი), რომელიც 

მოიცავდა როგორც საკრუიზო მოგზაურობას, ასევე ფრენას საკრუიზო პორტთან 

ახლომდებარე აეროპორტამდე. ფრენისა და კრუიზის კომბინირებით მოგზაურებს 

დამატებითი კომფორტი შესთავაზეს.  

თანამედროვე სამოგზაურო ინდუსტრია, და განსაკუთრებით კი, საკრუიზო 

ინდუსტრია არ იარსებებდა, რომ არ არსებობდეს მომხმარებლების დიდი 

რაოდენობა, ვისაც შეუძლია იმოგზაურონ გართობისა და თავისუფალი დროის 

გატარების მიზნით. საშუალო შემოსავლიანმა მომხმარებლებმა გადამწყვეტი 

როლი ითამაშა მასობრივი ტურიზმის ზრდაში. ბოლო პერიოდში განსაკუთრებით 

გაიზარდა მოთხოვნა საკრუიზო ტურიზმზე. ტურიზმის მსოფლიო ორგანიზაციის 

მონაცემებით1990-იან წლებში საკრუიზო ტურიზმი 7,9%-ით იზრდებოდა, მაშინ, 

როცა მთლიანად სამოგზაურო ინდუსტრია 4,3%-იან ზრდას აჩვენებდა. საკრუიზო 

ტურიზმი 2007 წელს 85 მილიარდ აშშ დოლარიან ინდუსტრიას წარმოადგენდა. 

2014 წელს დააახლოებით 22 მილიონმა ადამიანმა ისარგებლა საკრუიზო გემების 

მომსახურებით.  



ზოგიერთი მკვლევარი მასობრივი ბაზრების საკრუიზო სექტორს სამ 

სეგმენტად ყოფს. პირველი, შედარებით დაბალბიუჯეტიანი სეგმენტი, რომელიც 

მომხმარებლებს გემზე საბაზისო მოწყობილობებს სთავაზობს. ასეთი გემების 

მფლობელი კომპანიები ცდილობენ მომხმარებლებს შესთავაზონ საბაზისო 

მომსახურება.  ზოგიერთი კომპანია ორიენტირებულია ახალგაზრდა 

მოგზაურებზე, რომლებიც შედარებით დაბალფასიან არდადეგებს ეძებენ. 

მაგალითად, ერთ-ერთი ასეთი კომპანიის Easy Cruise საკრუიზო გემები 

ძირითადად ევროპისა და კარიბის ზღვის აუზის თბილ პორტებს სტუმრობენ. 

გემებზე ინტერიერი ძლიან მარტივი და უბრალოა, კაფეებისა და რესტორნების 

მენიუში კი დელიკატესები და ძვირადღირებული კერძები არ მოიპოვება. მეორე 

სეგმენტში საკრუიზო კომპანიების უმრავლესობა ერთიანდება. ამ სეგმენტში 

გაერთიანებული გემებს „მცურავ დანიშულების ადგილებს―, ანუ „მცურავ 

კურორტებს― უწოდებენ. ისინი მომხმარებლებს მრავალფეროვან აღჭურვილობას, 

აქტივობებსა და მომსახურებას სთავაზობს. და ბოლოს, მესამე არის ე.წ „პრემიუმ― 

სეგმენტი, რომელიც გათვლილია ძვირადღირებულ ბაზრებზე და შედარებით 

ხანდაზმულ მომხმარებლებზე. ასეთ გემებში ყველა ოთახი  ლუქსის ტიპისაა. 

ტურიზმის ინდუსტრია იმდენად გაფართოვდა და ისეთი პოპულარობა 

მოიპოვა, რომ პრაქტიკულად, მან კონკურენცია გაუწია მასობრივი ბაზრის 

კურორტებს. კრუიზების პოპულარიზაციის ზრდის პარალელურად, ამ ბიზნესში 

ჩართული კომპანიები საერთშორისო ბიზნესში ჩართულები აღმოჩნდნენ. 

საკრუიზო გემების მფლობელი ზოგი კომპანია გლობალურ კომპანიად იქცა. 

თუმცა, მსხვილმა ოპერატორებმა ასევე შეისყიდეს შედარებით მცირე ზომის 

საკრუიზო ხაზები, რომლებიც მხოლოდ ვიწრო, სპეციალიზირებულ საბაზრო 

ნიშას ფლობს.  

 

კორპორატიული კონსოლიდაცია, ბრენდის დიფერენციაცია და 

განვითრებადი ბაზრები 



საკრუიზო ინდუსტრიაში 1980-იანი წლების შემდეგ მნიშვნელოვანი 

კონსოლიდაცია აღინიშნა. კონსოლიდაციის შედეგად შეიქმნა ორი მსხვილი 

კორპორაციული ერთეული - კორპორაცია კარნივალი (Carnival Corporation) და 

როიალ კარიბიან კრუიზი (Royal Caribbean Cruises). ეს ორი კორპორაცია 

მთლიანობაში მთლიანი ბაზრის 80 პროცენტს ფლობს. საკრუიზო გემების 

ფლობის კონცენტრაცია ბოლო დროინდელი ფართომასშტაბიანი შესყიდვების 

შედეგია. მაგალითად, კორპორაცია კარნივალმა, რომელიც კარნივალის საკრუიზო 

ხაზების მფლობელი იყო, 1989 და 2003 წელს ჰოლანდიის საკრუიზო ხაზები 

შეიძინა. 2000 წელს კი იტალიური საკრუიზო ხაზი.  

მსგავსი შესყიდვების ერთ-ერთ მიზეზს დივერსიფიკაცია წარმოადგენს. 

შთანთქმა და შერწყმა არც ბევრი სხვა სექტორისათვის არის უცხო. ასეთ 

მოვლენებს ადგილი ჰქონდა საავტომობილო, გასართობ, საბანკო და საფინანსო, 

საცალო ვაჭრობისა თუ ტელეკომუნიკაციების ინდუსტრიებში. შესყიდვების 

საშუალებით კორპორაციებს შეუძლიათ ისეთ კომპანიებს დაეუფლონ, რომელთა 

ბრენდის სახელიც კარგი რეპუტაციით სარგებლობს. გარდა ამისა, 

კორპორაციისათვის შესაძლოა გაცილებით ნაკლებ დანახარჯებთან იყოს 

დაკავშირებული არსებული ბიზნესის შესყიდვა, ვიდრე სრულებით ახალი 

პროდუქტის ან მომსახურების ხაზის გახსნა.  

 მიუხედავად კონსოლიდაციისა გლობალურ საკრუიზო ინდსტრიაში, 

ბრენდის ნიშნები და გემების დასახელებები ხშირად შენარჩუნებულია. როდესაც 

კორპორაცია კარნივალმა კომპანია „ჰოლანდ ამერიკა ლაინი― შეისყიდა, ბრენდის 

დასახელება უცვლელი დატოვა და ამ ხაზის ქვეშ მცურავი გემებისათვის სახელი 

არ შეუცვლია. გაყიდვამდე ჰოლანდ ამერიკა, გემზე მომსახურე პერსონალს 

ფილიპინებიდან და ინდონეზიიდან იწვევდა. კორპორაცია კარნივალმა 

შეინარჩუნა აღნიშნული პრაქტიკა.  საწყის ეტაპზე იყო გარკვეული შიში, რომ 

ჰოლანდ ამერიკას გაყიდვის შემდეგ კარნივალიზაცია ემუქრებოდა. კარნივალის 

საკრუიზო ხაზის გემები ხასიათდებოდა, როგორც „გასართობი გემები― და 

საკუთარ მომხმარებლებს სხვადასხვა სახალისო აქტივობას სთვაზობდა. გემების 

ინტერიერი მხიარული ფერებით და ფანტაზიის ნაყოფი ორნამენტებით 



ხასიათდებოდა. მისგან განსხვავებით,  ჰოლანდ ამერიკას გემები ძირითადად 

ასაკოვან, შეძლებულ მომხმარებელზე იყო მორგებული.  

კორპორაციების მიერ სხვადასხვა ბრენდების შესყიდვა შესაძლებელია იყოს 

კორპორაციის სტრატეგიის ნაწილი მოემსახუროს განსხვავებულ ეროვნულ 

ბაზრებს. ზოგიერთი ბრენდი შესაძლოა უფრო მეტად ცნობილი იყოს გარკვეულ 

ქვეყნებში და საერთოდ არ იცნობდნენ სხვა ქვეყნებში. მაგალითად, კორპორაცია 

კარნივალმა 2003 წელს შეისყიდა „აიდა კრუიზი―, რომელიც გერმანულ ბაზარს 

ემსახურებოდა. ბრენდი 1993 წლიდან არსებობდა და კარნივალმა გადაწყვიტა 

ბრენდის იდენტობის მაჩვენებელი ყველა ნიშანი შეენარჩუნებინა. კორპორაცია 

კარნივალის წარმატება დამოკიდებულია კოორდინირებულ მიდგომაზე, 

რომელიც გულისხმობს, რომ თითოეული ბრენდი გარკვეულ სამომხმარებლო 

სეგმენტზეა მიმართული.  

საერთაშორისო ფირმების გაფართოების ბევრი მაგალითი არსებობს და ამ 

მხრივ საკრუიზო ოპერატორები გამონაკლისს არ წარმოადგენს. მათთვის 

ნამდვილად არის პოტენციალი, რადგანაც აზიაში ახალი ბაზრები ვითარდება და 

იზრდება. ზოგიერთი მთავრობის მიერ განხორციელებულმა ღია ბაზრის 

პოლიტიკამ საკრუიზო აქტივობების ზრდა გამოიწვია მსოფლიოს სხვადასხვა 

ნაწილებში. მაგალითად, ინდოეთის საკრუიზო ბაზარი ბოლო პერიოდში 

იმდენად გაიზარდა, რომ ქვეყნის მთავრობამ ეს დარგი პირდაპირი უცხოური 

ინვესტიციებისათვის გახსნა. ეს პროცესი მოიცავდა ინდოეთის ბაზარზე 

უცხოური კომპანიების რეგისტრაციის ან წვდომის რეგულაციების გამარტივებას. 

ამის პარალელურად გატარდა ღონისძიებები სხვა სატრანსპორტო სექტორების, 

განსაკუთრებით ავიაციის ლიბერალიზაციის კუთხით. კორპორაცია კარნივალი 

უკვე ახორციელებს „ჩინეთის წყლების ტესტირებას―. აზია ერთ-ერთი სწრაფად 

მზარდი საკრუიზო რეგიონია მსოფლიოში.  

 

გლობალიზაცია და ტრანსნაციონალიზმი საკრუიზო ინდუსტრიაში 



ბიზნეს სამყაროში გლობალიზაცია ხშირად ასოცირდება კაპიტალის 

თავისუფალ გადაადგილებას საზღვრებზე. ბიზნეს საქმიანობისა და 

ინვესტიციების გლობალიზაციის შედეგად, სულ უფრო მეტ კომპანიას შეუძლია 

წარმოების პროცესის სხვადასხვა ნაწილების სხვადასხვა ადგილებში 

განხორციელება. კომპანიები იყენებენ ისეთ სტრატეგიებს, რომლებიც მოიცავს 

ინვესტიციების გადატანას დაბალხელფასიან ქვეყნებში, ან საწარმოო ჯაჭვების 

სივრცობრივ დაყოფას ხარჯების მინიმიზაციისა და წარმოების ოპტიმიზაციის 

მიზნით. მიუხედავად იმისა, რომ ბევრი ინდუსტრია სულ უფრო მეტად 

ინტერნაციონალური ხდება, საკრუიზო ხაზები და მათი გემები ალბათ ყველაზე 

გლობალურ ერთეულებს წარმოადგენენ. მაგალითად, კარნივალის საკრუიზო 

გემები ძირითადად ჩრდილო ამერიკელ მგზავრებს ემსახურებიან, მისი გემები  

ევროპაში იგება, რეგისტრირებულია პანამაში და ბაჰამის კუნძულებზე და 

რეგულარულად სტუმრობენ კარიბისა და ხმეთაშუა ზღვის აუზის, ალიასკისა და 

მექსიკის პორტებს. გემზე მომსახურე პერსონალი არის როგორც მდიდარი 

ქვეყნებიდან (ჩრდილო ამერიკა და დასავლეთ ევროპა), ასევე ღარიბი ქვეყნებიდან 

(აღმოსავლეთ ევროპა და სამხრეთ-აღმოსავლეთ აზია).  

საკრუიზო გემებზე არსებულ სამუშაო ძალასთნ დაკავშირებით აღსანიშნავია 

ის ფაქტი, რომ თანამშრომლები შესაძლებელია 40 სხვადასხვა ქვეყნის 

წარმოამდგენელბიც კი იყვნენ. საკრუიზო გემი კულტურულად მრავალფეროვანი 

სამუშაო ადგილია. თანამშრომლებს მსოფლიოს სხვადასხვა ნაწილებიდან, 

როგორებიცაა ფილიპინები, ინდონეზია თუ აღმოსავლეთ ევროპის ქვეყნები 

პოლონეთი და რუმინეთი უწევთ ერთად მუშაობა კულტურული და ენობრივი 

განსხვავებების მიუხედავად. საკრუიზო ხაზები, რომლებსაც გლობალურ 

ბაზარზე აქვთ წვდომა, ცდილობენ ოპერაციული ხარჯების შემცირებას ეკიპაჟის 

წევრების ისეთი ქვეყნებიდან დაქირავებით, სადაც სახელფასო განაკვეთები 

შედარებით დაბალია. რასაკვირველია, ასეთი თანამშრომლებისათვის სამუშაო 

პირობები იდეალური ნამდვილად არაა. როგორც წესი, გემზე ისეთ პოზიციებს, 

როგორებიცაა კაპიტანი, ოფიცრები, კრუიზის დირექტორი და სხვადასხვა 

აქტივობებისა და ღონისძიებების კოორდინატორები იკავებენ ჩრდილოეთ 



ამერიკისა და დასავლეთ ევროპის მაცხოვრებლები. მათ ყველაზე მაღალი 

ანაზღაურება აქვთ და ეკიპაჟის წევრთათვის განკუთვნილ საუკეთესო კაბინებს 

იკავებენ. ის პირები, კი ვინც გაცილებით მეტ ფიზიკურ საქმეს ასრულებს, 

როგორიცაა ჭურჭლის რეცხვა, იატაკების წმენდა და სხვა, შედარებით ღარიბი 

ქვეყნებიდან არიან. მათი კონტაქტი მგზავრებთან, როგორც წესი, უფრო მკაცრად 

კონტროლდება.  

მე-19 საუკუნის ბოლოს და მე-20 საუკუნის დასაწყისში  შედარებით ადვილი 

იყო სამგზავრო გემის რომელიმე კონკრეტულ ქვეყანასთან ასოცირება. 

ტრანსატლანტიკური ხაზები ეროვნული პრესტიჟის სიმბოლოს წარმოადგენდნენ.  

ასეთი ნათელი ურთიერთობა გემსა და მისი წარმოშობის ქვეყანას შორის 

თანდათან გაუჩინარდა „გემის დროშის სახელმწიფოს― კონცეფციის დანერგვასთან 

ერთად. მეორე მსოფლიო ომის შემდეგ გემის მფლობელებმა დაიწყეს 

ტრადიციული საზღვაო ქვეყნებიდან სხვა ქვეყნებში გადასვლა მაღალი 

გადასახადების თავიდან აცილების მიზნით. „გემის დროშის სახელმწიფოს― არის 

სახელმწიფო, რომლის დროშითაც დაცურავს გემი და რომლის გემების 

სახელმწიფო რეესტრშიც არის ეს გემი რეგისტრირებული. ასეთი ქვეყნები არ 

არიან დაინტერესებულნი რეგულაციები დაუწესონ იმ გემებს, რომლებსაც 

არეგისტრირებენ. ისეთი ქვეყნები, როგორიცაა პანამის რესპუბლიკა, გემებს 

სთავაზობს საკუთარ დროშას იმ შემოსავლის სანაცვლოდ, რომელსაც ის 

სარეგისტრაციო მოსაკრებელის საფასურად იღებს და რაც მისთვის მყარი 

ვალუტის მნიშვნელოვან წყაროს წარმოადგენს.  პრაქტიკულად, პანამა ყიდის 

გემის მფლობელთა რეგულირების არარსებობას ისეთ ფასად, რაც მას საშუალებას 

აძლევს კონკურენცია გაუწიოს ყველა სხვა ქვეყანას. ზოგიერთმა ევროპულმა 

ქვეყანამ, როგორებიცაა ნორვეგია და ნიდერლანდები, ასეთ ტენდენციას ე.წ. 

„მეორადი რეგისტრების― შემოღებით უპასუხეს, რაც გემების მფლობელებს 

დაახლოებით იგივე სარგებელს სთავაზობენ, რაც „გემის დროშის 

სახელმწიფოები―.  

მიუხედავად იმისა, რომ საკრუიზო ინდუსტრიას ახასიათებს გარკვეული 

თვისებები, რომლებიც არაა დამახასიათებელი სხვა დარგებისათვის, 



გლობალიზაციამ მას საშუალება მისცა მიეღწია ბევრი იგივე მიზნისათვის, რაც 

სხვა სექტორების წარმოამადგენელ ფირმებს გააჩნდათ. სხვადასხვა სახელმწიფოს 

დროშის ქვეშ ცურვის შესაძლებელობა დაახლოებით იგივეა, რაც დერეგულაცია, 

რომელსაც ბევრმა კომპანიებმა კაპიტალის მობილობისა და წარმოების ისეთ 

სახელმწიფოების გადატანის საშუალებით მიაღწიეს, სადაც გადასახადები არის 

დაბალი, სამუშაო ძალა არის ნაკლებად ორგანიზებული და შეზღუდვები 

კორპორაციულ გადაწყვეტილებებზე (მაგალითად, ჰაერისა და წყლის ხარისხის 

სტანდარტების დაწესების საშუალებით) მინიმუმამდეა დაყვანილი.  

საერთაშორისო საკრუიზო ტურიზმი და კორპორატიული სოციალური 

პასუხისმგებლობა - საკრუიზო კომპანიები, სხვა კომპანიების მსგავსად 

პასუხისმგებელნი არიან  აქციონერებისა და დანარჩენი საზოგადოების წინაშე. 

თუმცა, ბოლო წლებში ბევრი მედია საშუალება ავრცელებდა ინფორმაციას 

საკრუიზო გემებისათვის დაწესებულ ჯარიმებზე მათ მიერ საზღვაო წყლების 

დაბინძურების გამო. მრავალეროვნული საწარმოების მიმართ უფრო მეტი 

ყურადღებაა მიმართული ამ მხრივ, გამომდინარე იმ გავლენიდან, რომლის 

მოხდენაც მათ გარემოზე შეუძლიათ ისეთ ადგილებში, სადაც გარემოსდაცვითი 

რეგულაციები თითქმის არ არსებობს. კორპორაციებს უფრო მეტად მოეთხოვებათ 

მოგების მიღება ისეთი გზით, რომელიც შესაბამისობაში იქნება საზოგადოებრივ 

და გარემოსდაცვით ინტერესებთან.  

რიგ შემთხვევებში, საკრუიზო გემებმა უკანონოდ ჩაუშვეს ზღვაში ნარჩენები. 

გარადა ამისა, ბევრი კრიტიკა ისმოდა საკრუიზო გემბზე არასათანადო სამუშაო 

პირობების გამო. ზოგმა საკრუიზო ხაზმა ასეთი კრიტიკის საპასუხოდ შეცვალა 

საკუთარი ღირებულებები და დაიწყო ახალი პროექტების განხორციელება 

„კორპორაციული სოციალური პასუხისმგებლობის― სახელით.  მაგალითად 

კომპანიამ „როიალ კარიბიან ინტერნეშენალ― დანერგა პროგრამა „გადავარჩინოთ 

ტალღები―, რომელიც გამოხატავდა კომპანიის მცდელობას დაეცვათ საზღვაო 

გარემო. ამ პროგრამის შედეგები კომპანიამ სპეციალურ ბროშურაშიც დაბეჭდა. 

თუმცა, საკრუიზო გემების მიერ აღნიშნული პრობლემებისადმი 

დამოკიდებულება შემდგომი ფიქრისა და ყურადღების საგანს უნდა 



წარმოადგენდეს. საკრუიზო ინდუსტრიის რეგულირება ძალზედ ფრაგმენტულია. 

ბევრი ასპექტით, საკრუიზო გემები საერთაშორისო გადაზიდვებში არსებული ე.წ. 

„ჩაურევლობის― გარემოთი სარგებლობენ. დიდწილად, საკრუიზო გემები 

მხოლოდ საკუთარი თავისადმი არიან ანგარიშვალდებულნი. ასეთ შემთხვევაში, 

ჩნდება კითხვა, თუ რამდენად  წარმოადგენს კორპორაციული მმართველობა 

მარეგულირებელი ორგანოს შემცვლელს, რომლებსაც შეუძლიათ უზრუნველყონ 

გარკვეული დონის ანგარიშვალდებულება? არსებული პროგრამები, რომლებიც 

სოციალური პასუხიმგებლობის სახელით ხორციელდება, შესაძლებელია 

ნებისმიერ დროს შეწყდეს კომპანიის გადაწყვეტილებით. რასაკვირველია იმის 

მტკიცება, რომ ასეთი პროგრამები მხოლოდ კორპორაციების სტრატეგიულ 

ინტერესებს ემსახურება არასწორია, მაგრამ ჩნდება კითხვა - ვის შეუძლია იმის 

გარანტიის მოცემა, რომ საკრუიზო გემები გრძელვადიან პერიოდში კვლავ 

გააგრძელებენ „ეთიკური― აქტივობების განხორციელებას? ზოგიერთი მკვლევარის 

აზრით, საკრუიზო გემების გარემოსდაცვითი პრაქტიკა არ გაუმჯობესდება, თუ 

ამაზე მოთხოვნა მომხმარებლის მხრიდან არ იქნება.  

 

  



V თემა 

საერთაშორისო ბიზნესი და ინტერკულტურული კომუნიკაცია ტურიზმში 

გლობალური გარემოს შესაძლებლობების მუდმივმა ზრდამ გააფართოვა ბიზნეს 

აქტივობების პერსპექტივები, მიზნები და ხელი შეუწყო უფრო გლობალური 

ხასიათის მქონე ორგანიზაციის წარმოქმნას, რომელიც დღეს ცნობილია 

ტრანსნაციონალური კორპორაციების (ტნკ) სახელით. ამ ტიპის კომპანიები 

საზღვარგარეთ საქმიანობის დროს არ ცდილობენ უკვე აპრობირებული 

,,შინაური― მეთოდების გამეორებას. როგორც წესი, გადაწყვეტილებები ტნკ-ში 

მიიღება ლოკალურ დონეზე. მათში სამუშაოდ იღებენ იმ ქვეყნის მოქალაქეებს, 

რომელშიც იგი მოქმედებს. პროდუქციის წარმოება და მარკეტინგული 

სტრატეგიის შემუშავება ხდება თითოეული ქვეყნის კულტურული 

თავისებურებების გათვალისწინებით, ანუ ასეთი ტიპის გლობალური 

ორგანიზაციები თავის საქმიანობაში ეფუძნებიან პოლიცენტრულ მიდგომას. 

მაგალითად, ტნკ-ად ითვლება შვეიცარიაში მდებარე კომპანია ნესტლე. იგი 

საქმიანობას აწარმოებს მსოფლიოს პრაქტიკულად ყველა ქვეყანაში და ითვლება 

კვების პროდუქტების მსხვილ მწარმოებლად. ამასთან, მისი მენეჯერები 

გამუდმებით ეწევიან პროდუქციის გასაღების საშუალებებისა და ხასიათის 

კორექციას მომხმარებელთა ნაციონალურ-კულტურული თავისებურებების 

გათვალისწინებით. 

დღეს ბევრი მსხვილი და ფართოდ ცნობილი კომპანია ცდილობს მართვის 

სტრუქტურის გლობალიზაციას და ამ მიზნით აუქმებს ხელოვნურ გეოგრაფიულ 

ბარიერებს. ორგანიზების ასეთმა გლობალურმა ტიპმა მიიღო საზღვრების გარეშე 

მიიღო ,,საზღვრების გარეშე ორგანიზების სახელწოდება―. ამ ტიპის ორგანიზების 

მიზანია გეოცენტრულ მიდგომაზე დამყარებული ბიზნესის მაქსიმალური 

გლობალიზაცია. 

როგორ ხდება ერთ ქვეყანაში გარკვეული დროის მანძილზე მომუშავე კომპანიის 

გლობალურად გარდაქმნა? ჩვეულებრივ, ეს პროცესი სამ ეტაპად მიმდინარეობს. 



ყოველი მომდევნო სტადია მოითხოვს სულ უფრო მეტ გლობალურ ინვესტიციებს 

და შესაბამისად დაკავშირებულია გაზრდილ რისკთან.   

პირველ სტადიაზე მენეჯერები ცდილობენ თავისი კომპანიის საერთაშორისო 

არენაზე გაყვანას, ანუ იწყებენ ექსპორტს საზღვარგარეთ. გარდა ამისა, 

გლობალურ ბაზარზე გასვლის გადაწყვეტილება კომპანიამ შეიძლება მიიღოს 

პროდუქტების იმპორტის გზით, ე.ი. თავის ქვეყანაში დაიწყოს საზღვარგარეთ 

წარმოებული საქონლის და მომსახურების გაყიდვა. მუშაობის დასაწყისში 

კომპანიათა უმეტესობა სწორედ ამ გზით გადის გლობალურ ბაზარზე. მრავალი 

მათგანი, განსაკუთრებით კი მცირე კომპანიები შემდეგშიც იყენებენ ექსპორტ-

იმპორტის ოპერაციებს, როგორც გლობალიზაციის პროცესის მთავარ მიდგომას. 

მეორე სტადიაზე მენეჯერები აკეთებენ დიდ კაპიტალურ დაბანდებებს, იწყებენ 

პორდუქტის გაყიდვას საზღვარგარეთ ან აწარმოებენ უცხოეთის ფაბრიკებში და 

ქარხნებში, თუმცა ამ დროს კომპანიის თანამშრომლების მუდმივი ყოფნა 

საზღვარგარეთ არაა აუცილებელი. ამის ნაცვლად, კომპანიები თანამშრომლებს 

რეგულარულად აგზავნიან მივლინებებში. ამ დროს ისინი ხვდებიან იქაურ 

მომხმარებლებს, ქირაობენ უცხოელ აგენტებს და ბროკერებს, რომლებიც 

წარადგენენ კომპანიის ასორტიმენტს უცხოეთში. საკუთარი პროდუქციის სხვა 

ქვეყნის საწარმოებში დასამზადებლად საწარმოო დარგის მენეჯერები 

კონტრაქტებს აფორმებენ უცხოურ ფირმებთან. 

მესამე სტადიაზე მენეჯერები მნიშვნელოვან ძალისხმევას ახმარენ თავისი 

ორგენიზაციების უცხოეთის ბაზრებზე გასვლას. არსებობს ამ რთული ამოცანის 

განხორციელების მთელი რიგი საშუალებები. მაგალითად, მმართველ პერსონალს 

შეუძლია ისარგებლოს ლიცენზირების ან ფრანჩაიზინგის მეთოდით, უცხოელი 

პარტნიორების მიერ მათი ორგანიზაციების პროდუქციაზე თავისი საფირმო 

ნიშნის, ტექნოლოგიის ან ტექნიკური მახასიათებლების გამოყენების უფლებაზე, 

რისთვისაც ეს უკანასკნელნი უხდიან მათ მოგების გარკვეულ ნაწილს (როგორც 

წესი, რეალიზაციის მოცულობის გათვალისწინებით). 



უნდა აღინიშნოს რომ, სხვადასხვა ორგანიზაციას გააჩნია განსხვავებული 

ორგანიზაციული კულტურა. ყველა ქვეყანას ასევე აქვს თავისი უნიკალური 

კულტურა. ეროვნული კულტურა წარმოადგენს ფასეულობების ნაკრებს, 

რომელსაც აღიარებს ქვეყნის მოსახლეობის დიდი ნაწილი. იგი აყალიბებს მათ 

ქცევას და აძლევს სამყაროს აღქმის საშუალებას. აქედან, გამომდინარე ბიზნეს 

ოპერაციების მართვის და დაგეგმვის პროცესში აუცილებელია აღნიშნული 

საკითხის სიღრმისეულად გააზრება. ვინაიდან, მას შეუძლია ბიზნესზე 

მოახდინოს როგორც პოზიტიური, ასევე ნეგატიური ზეგავლენა. 

ნაციონალურ კულტურებს შორის განსხვავებების უკეთ გაგების ყველაზე 

მოხერხებული და ფართო სისტემა შეიმუშავა მკვლევარმა გირტ ჰოფსტედმა. მისი 

დასკვნის თანახმად, მენეჯერები და მუშაკები ერთმანეთისგან განსხვავდებიან 

ეროვნული კულტურის 5 მთავარი მახასიათებლით: 

ინდივიდუალიზმი და კოლექტივიზმი - ინდივიდუალიზმის ცნება აღნიშნავს 

სუსტი კავშირების მქონე სოციალურ სტრუქტურას, როდესაც ადამიანები 

ძირითადად ზრუნავენ საკუთარ, ოჯახის და სხვა ახლობლების ინტერესებზე. 

ასეთი ქცევა ხშირად არის თავისუფლების იმ მაღალი ხარისხის შედეგი, რასაც 

ინდივიდუალისტური საზოგადოება ანიჭებს თავის მოქალაქეებს. ამის 

საწინააღმდეგოა კოლექტივიზმი. ეს მოვლენა დამახასიათებელია სოციალური 

სტრუქტურისათვის, რომლის წევრებს შორის დამყარებულია ძლიერი 

ურთიერთკავშირი. აღნიშნული სტრუქტურის დროს ადამიანები მოელიან, რომ 

ჯგუფის სხვა მონაწილენი (ოჯახი ან ორგანიზაცია) იზრუნებენ მათზე და 

დაეხმარებიან წარმოქმნილი პრობლემების გადაჭრაში. 

ძალაუფლების დისტანცია - იმის დასადგენად, თუ როგორ უყურებს 

საზოგადოება დაწესებულებებში და ორგანიზაციებში მართვის ძალაუფლების 

არათანაბარ განაწილებას, ჰოფსტედმა გამოიყენა ტერმინი  - ხელისუფლების 

დისტანცირება. დიდი დისტანციის მქონე საზოგადოება გულისხმობს 

მნიშვნელოვან განსხვავებებს ორგანიზაციაში ცალკეული ადამიანებისთვის 

ძალაუფლების მინიჭების ხარისხში. ამ დროს მუშაკები ძალაუფლების მქონე 

კოლეგებს პატივისცემით ეპყრობიან. დიდი მნიშვნელობა აქვს ტიტულებს, 



თანამდებობას და სოციალურ მდგომარეობას. მცირე დისტანციის მქონე 

საზოგადოებაში - პირიქით, უთანაბრობა დაყვანილია მინიმუმამდე. 

გაურკვევლობის მიუღებლობა - ესაა კულტურული მახასიათებელი, რომელიც 

უჩვენებს თუ რამდენად მისაღებად მიაჩნიათ ადამიანებს რისკის გაწევა და 

არატრადიციული ქცევა. ჰოფსტედის კვლევამ აჩვენა, რომ სხვადასხვა ტიპის 

საზოგადოება ამ გაურკვევლობას განსხვავებულად აღიქვავს. ესეთ 

საზოგადოებაში ადამიანები ძალიან მშვიდად აღიქვავენ რისკს. მათ ასევე 

მისაღებად მიაჩნიათ საკუთარი შეხედულებებისგან განსხვავებული ქცევა და 

შეხედულებების სტილი, რადგან ამაში არავითარ საშიშროებას არ ხედავენ. ასეთი 

ტიპის საზოგადოებაში მოქალაქეები მეტად ზრუნავენ საკუთარ ბედზე და 

მომავალზე, რაც იწვევს მათ დაძაბულობას, სტრესებს და აგრესიულობას. ასეთი 

მუდმივი საფრთხის და გაურკვეველი მდგომარეობის გამო საზოგადოებაში 

ყალიბდება რისკების შესამცირებელი და უსაფრთხოების დაცვის შესაძლო 

მექანიზმები. 

ცხოვრების რაოდენობრივი და ხარისხობრივი მაჩვენებლები - ესაა მეოთხე 

კულტურული პარამეტრი, რომელიც ინდივიდუალიზმის და კოლექტივიზმის 

მსგავსად, წარმოადგენს დიხოტომიას. ზოგ კულტურებში აქცენტი კეთდება 

ცხოვრების რაოდენობრივ მაჩვენებლებზე. ფასდება საკუთარი თავის რწმენა, 

ფულის შოვნისკენ სწრაფვა და მატერიალური ფასეულობების შეძენა. სხვა 

კულტურებში პირველ ადგილზე დგას ცხოვრების ხარისხი. ე.ი. საზოგადოება 

ფაქიზად ეკიდება ადამიანებს შორის ურთიერთობებს და გამოხატავს ზრუნვას 

ირგვლივ მყოფთა მიმართ. 

გრძელვადიანი და მოკლევადიანი ორიენტაცია - ჰოფსტედის მიხედვით, მეხუთე 

კულტურული მახასიათებელია ქვეყნის ორიენტაცია პირადი ცხოვრების და 

სამუშაოს მიმართ. იმ კულტურებში, რომლებისთვისაც დამახასიათებელია 

გრძელვადიანი ორიენტაცია, ადამიანები მიისწრაფიან მომავლისაკენ, აფასებენ 

მომჭირნეობას და მიზნისკენ დაჟინებულ სწრაფვას. იმ კულტურებში კი 

რომლებისთვისაც დამახასიათებელია მოკლევადიანი ორიენტაცია, ყურადღება 

ყველაზე მეტად გამახვილებულია წარსულზე და დღევანდელ დღეზე. ამ 



კულტურებში დიდი პატივით ეპყრობიან ტრადიციებს და სოციალური 

ვალდებულებების შესრულებას. 

 

კულტურის მრავალფეროვნების კონცეფცია და მისი გავლენა ტურიზმის და 

მასპინძლობის ინდუსტრიაზე 

განმარტება - კულტურის მრავალფეროვნების განმარტება შეიძლება მრავალგვარი 

იყოს. ყველაზე ხშირად კულტურულ მრავალფეროვნებაში მოიაზრებენ: 

 ადამიანთა ჯგუფების, საზოგადოებების ან კულტურების 

მრავალფეროვნებას კონკრეტულ რეგიონში ან მთლიანად მსოფლიოში; 

 განსხვავებული წარსულის, თვისებების, ღირებულებების, რწმენის, წეს-

ჩვეულებებისა და ტრადიციების მქონე ინდივიდებისა და ჯგუფების 

ერთობლიობას; 

 რასობრივ, ეთნიკურ, ეროვნულ, რელიგიურ ან ენობრივ განსხვავებებს 

ერთი საზოგადოების, ორგანიზაციის ან ქვეყნის შიგნით; 

მრავალფეროვანი კულტურის მატარებელი ჯგუფები არსებობენ როგორც ერთი 

ქვეყნის საზღვრებში, ასევე მსოფლიოს მასშტაბით. მაგალითად, აშშ-ის 

მოსახლეობა მრავალფეროვანია მათი თვისებების, რელიგიური შეხედულებების, 

რასის, ეთნიკური კუთვნილების, ენის მიხედვით - აფრო-ამერიკელები, 

ადგილობრივი ამერიკელები, ევროპელები, ახლო აღმოსავლეთისა და აზია-

წყნარი ოკეანის წარმომადგენლები, კორეელები და ჩინელი ამერიკელები, რაც 

არასრული ჩამონათვალია. ყველა ამ ჯგუფს გააჩნია საკუთარი იდენტობა და 

ცხოვრების სტილი, ისინი საუბრობენ სხვადასხვა ენებზე და ა.შ. სუბკულტურების 

მრავალფეროვნება გვხვდება ასევე ინდოეთში, ჩინეთში, ავსტრალიაში, ევროპასა 

და კანადაში. ადგილობრივების განსხვავებული ქცევა და ღირებულებები ასახავს 

კულტურის მრავალფეროვნებას. აშშ-ში რეგიონების ერთი მესამედი 

დასახლებულია ხალხის სხვადასხვა, მრავალკულტურული ანუ მრავალეთნიკური  

ჯგუფებით. ამჟამად მრავალკულტურული ჯგუფებით დასახლებულია დიდი 

ინტერნაციონალური ქალაქები, როგორებიცაა ჩიკაგო (მრავალრიცხოვანი აზიელი 



მოსახლეობით), ვაშინგტონი (ლათინო-ამერიკელი მოსახლეობით) და ჰიუსტონი 

(აფრო-ამერიკელი მოსახლეობით). იმიგრაციის შედეგად გაჩნდა 

მულტიეთნიკური ჯგუფებით დასახლებული სწრაფად მზარდი გარეუბნები, ე.წ. 

―უმცირესობათა უმრავლესობების― დასახლებები. ლათინო-ამერიკელებს 

განსაკუთრებით იზიდავს დიდი ქალაქების გარეუბნები ცხოვრების შედარებით 

დაბალი ხარჯებიდან გამომდინარე.   

მოსახლეობის ჯგუფები მნიშვნელოვნად განსხვავებებიან ასევე ფიზიკური 

მახასიათებლების, სოციალური სტატუსისა და ეკონომიკური მდგომარეობის 

მიხედვით. განსხვავებული დემოგრაფიული და სოციო-კულტურული 

მახასიათებლების ადამიანებს მსოფლიოს თითქმის ყველა ქვეყანაში შევხვდებით. 

დიდი განსხვავება ადამიანებს შორის მიუთითებს იმაზე, რომ ისინი არ 

წარმოადგენენ ჰომოგენურ ჯგუფს.  

მნიშვნელოვანი განსხვავება არსებობს ასევე ადამიანებისა და საზოგადოებებს 

შორის მორალის, ეთიკის, თავისუფლების, ლოიალობასა და გარემოსთან 

დამოკიდებულების კუთხით. ამ განსხვავებების ნაწილი ჩნდება მიგრაციის 

შედეგად.  

მაჩვენებლები - კულტურული მრავალფეროვნების გაზომვა ძნელია. 

კულტურული მრავალფეროვნების კარგ ნიშანს წარმოადგენს რასების, ეროვნების, 

რელიგიებისა და ენების რაოდენობა რეგიონში. მაგალითად, თუ საზომად ენების 

რაოდენობას გამოვიყენებთ, ადვილი შესამჩნევი იქნება ის, რომ კულტურული 

მრავალფეროვნება მცირდება. ზოგიერთი ლინგვისტის აზრით 100 წლის შემდეგ, 

დღეს არსებული ენების მხოლოდ 10% იარსებებს. ენების რაოდენობის შემცირების 

გამომწვევ მიზეზს იმიგრაცია და იმპერიალიზმი წარმოადგენს. საერთაშორისო 

ორგანიზაციები, როგორებიცაა UNESCO (გაერთიანებული ერების განათლების, 

მეცნიერებისა და კულტურის ორგანიზაცია) მუშაობენ გაქრობის საფრთხის წინაშე 

მყოფი კულტურების დასაცავად და კულტურული მრავალფეროვნების 

შესანარჩუნებლად და ხელშესაწყობად.  



მნიშვნელობა - რამდენად მნიშვნელოვანია კულტურული მრავალფეროვნება? ის 

უმნიშვნელოვანესია დედამიწაზე კაცობრიობის ხანგრძლივად არსებობისათვის. 

UNESCO მიიჩნევს, რომ განსხვავებული კულტურების, განსაკუთრებით კი ძველი 

კულტურების არსებობა ისეთივე მნიშვნელოვანია კაცობრიობისათვის, როგორც 

ეკოსისტემის მრავალფეროვნების შენარჩუნება სიცოცხლისათვის. თუმცა, 

ზოგიერთი მკვლევარი აღნიშნულ მოსაზრებას ეწინააღმდეგება გარკვეული 

მიზეზების გამო:  

 პირველი, მიიჩნევენ, რომ კულტურული მრავალფეროვნებს 

აუცილებლობის დადასტურება კაცობრიობის არსებობის 

შენარჩუნებისათვის შეუძლებელია. 

  მეორე, არაეთიკურია „ნაკლებად განვითარებული― საზოგადოებების 

უცვლელად შენარჩუნებაზე ზრუნვა, რადგანაც ეს ნიშნავს მათთვის უარის 

თქმას ტექნოლოგიური და სამედიცინო მიღწევების სარგებელსა და 

ხელმისაწვდომობაზე, რაც სამყაროს „განვითარებული― ნაწილისათვის 

ხელმისაწვდომია. 

  და ბოლოს, ბევრ ადამიანს თავისი ძლიერი რელიგიური რწმენიდან 

გამომდინარე ღრმად სწამს, რომ ადამიანებისა და მთლიანად 

კაცობრიობისათვის საუკეთესო გზას წარმოადგენს კულტურული 

მრავალფეროვნების შემცირება და საზოგადოების ერთიანი მოდელის 

ჩამოყალიბება, რომელსაც ყველა დანარჩენი საზოგადოება მოერგება.  

სარგებელი -  ორგანიზაციის შიგნით კულტურული მრავალფეროვნების სწორად 

მართვის შემთხვევაში კომპანიას შეუძლია თანამშრომელთა განსხვავებული 

უნარები და შესაძლებლობები კომპანიის მთავარ აქტივად აქციოს. რაც უფრო 

დიდია კულტურული მრავალფეროვნება ორგანიზაციის შიგნით, მით უფრო 

მდიდარი და წარმატებულია ორგანიზაცია. 

ორგანიზაციაში მრავალფეროვნების მართვისას მნიშვნელოვანია: 

 ტოლერანტობის ხაზგასმა; 



 ჯგუფებსა და ინდივიდებს შორის არსებული განსხვავებების აღიარების, 

მიღებისა და პატივისცემის აუცილებლობის ხაზგასმა; 

 ორგანიზაციაში პროდუქტიული ატმოსფეროს შექმნა; 

 უმცირესობათა დისკრმინაციის აღმოფხვრა; 

 ყველა ადამიანისათვის თანაბარი შანსების, შესაძლებლობების 

უზრუნველყოფა. 

გასათვალისწინებელია, რომ მრავალფეროვნების არაკორექტულ მართვას 

შეუძლია გამოიწვიოს კომუნიკაციის პრობლემები, თანამშრომელთა 

უკმაყოფილება, უნდობლობა და საბოლოო ჯამში მათი ხელმძღვანელობასთან 

დაპირისპირება. 

ორგანიზაციები, რომელთა მენეჯერებს შეუძლიათ მრავალფეროვანი სამუშაო 

ძალის მრავალფეროვანი ცოდნისა და უნარების ეფექტური გამოყენება, არა 

მხოლოდ ინარჩუნებენ სტაბილურობას, არამედ რამდენიმე სტრატეგიულ 

უპირატესობასაც იძენენ ჰომოგენური პერსონალის მქონე კომპანიებთან 

შედარებით. მექანიზმი მარტივი და თვალნათელია: იმისათვის, რომ დღევანდელ 

პირობებში შეინარჩუნო კონკურენტუნარიანობა, მუდმივად საჭიროა ინოვაციური 

მიდგომების და ტექნოლოგიების შეთავაზება. მხოლოდ ინოვაციურობას შეუძლია 

ორგანიზაციის გამოყოფა, გამოკვეთა  ანალოგიური ორგანიზაციების 

სიმრავლიდან; სხვა შემთხვევაში ის ―რიგითი‖ პროდუქტის ან სერვისის 

მწარმოებელი ―რიგითი‖ ორგანიზაცია იქნება და მეტი არაფერი. 

მრავალფეროვნება კვებავს კრეატიულობას, ხოლო კრეატიულობა – 

ინოვაციურობის მთავარი მამოძრავებელია. 

კულტურული განსხვავებებიდან გამომდინარე, იმ კომპანიების მენეჯერებს, 

რომლებიც გლობალური ტურიზმისა და მასპინძლობის სფეროში ოპერირებენ, 

შესაძლოა გარკვეული პრობლემები შეხვდეთ მათი თანამშრომლების მუშაობის 

სტილთან, მოლოდინთან და ეთიკურ ნორმებთან დაკავშირებით. პრობლემები 

შესაძლოა წამოიჭრას კომუნიკაციისა და მუშაობის სტილში ან ეთიკურ ნორმებში 

არსებული განსხვავებების გამო. ხშირ შემთხვევაში კულტურულად 

განსხვავებული ჯგუფების წარმომადგენელთა შორის გაუგებრობას საფუძვლად 



ეთნოცენტრიზმი უდევს, რაც გულისხმობს სხვა კულტურების და ხალხების, 

მხოლოდ საკუთარი კულტურის პოზიციიდან, ცალმხრივად აღქმას, შეფასებას. 

ეთნოცენტიზმი და შეზღუდული ცოდნა სხვა კულტურების შესახებ ხელს უშლის 

კულტურულად განსხვავებული ადამიანების ობიექტურად შეფასებას და მათ 

გაგებას. ასეთ პრობლემებს სერიოზული უარყოფითი შედეგების მოტანა შეუძლია 

სამუშაო გარემოსათვის.  

იმისათვის, რომ სწორად მართო კულტურულად განსხვავებული თანამშრომლები 

და მოიზიდო კულტურულად განსხვავებული მომხმარებელი, საჭიროა 

შეისწავლო თანამშრომელთა და მომხმარებელთა კულტურა და გააცნობიერო თუ 

რატომ იქცევიან ისინი ამა თუ იმ კუთხით.  

ტურიზმისა და მასპინძლობის დარგში კულტურული გაუგებრობა ხშირად იჩენს 

თავს მომხმარებლისათვის მომსახურების მიწოდებისას. მაგალითად, როდესაც 

ევროპელი მოგზაურობს ამერიკაში, მას შესაძლოა არ მოეწონოს თუ წყლის ჭიქას 

ბოლომდე გაუვსებენ ყინულის ნატეხებით, ხოლო ამერიკელი კი, პირიქით, 

იმედგაცრუებული დარჩება თუ მხოლოდ 2-3 ნატეხ ყინულს ჩაუგდებენ. 

კულტურულმა განსხვავებებმა შესაძლოა გავლენა მოახდინოს მომსახურე 

პერსონალზე და შესაბამისად მათ დამოკიდებულებაზე მომხმარებლებისადმი. 

მაგალითად, ამერიკელ მიმტანებს შესაძლოა უარყოფითი დამოკიდებულება 

გაუჩნდეთ ევროპელი ტურისტებისადმი, თუ მათ ისინი მათ გარკვეულ თანხას არ 

აჩუქებენ. ხოლო ევროპის ბევრ ქვეყანაში კი ასეთი პრაქტიკა არაა 

დამკვიდრებული.  

კულტურათაშორისი გაუგებრობების თავიდან აცილება შესაძლებელია თუ 

ტურისტები, ადგილობრივები და დარგის პროფესიონალები გააცნობიერებენ 

განსხვავებებს მათ შორის. რადგანაც მომსახურე პერსონალსა და მომხმარებლებს 

შორის ურთიერთობის ხარისხი გავლენას ახდენს მომხმარებელთა მიერ 

მომსახურების ხარისხის აღქმაზე და საბოლოოდ კი მათი კმაყოფილების დონეზე, 

ტურიზმისა და მასპინძლობის სფეროს წარმომადგენლებმა სულ უფრო მეტი 

ყურადღება უნდა მიაქციონ კულტურული განსხვავებების მართვას პიროვნულ 

ურთიერთობებში მომხმარებლებსა და მიმწოდებლებს შორის. სწორედ 

http://ka.wikipedia.org/wiki/%E1%83%99%E1%83%A3%E1%83%9A%E1%83%A2%E1%83%A3%E1%83%A0%E1%83%90


კულტურული განსხვავებების გაცნობიერება და მათი მართვის სწავლა იქნება 

ტურიზმის სფეროში წარმატების მიღწევის ერთ-ერთი უმნიშვნელოვანესი 

ფაქტორი მომავალში. ქვემოდ მოყვანილ ორ მაგალითში წარმოდგენილია ორი 

ევროპული ორგანიზაციის მიერ განხორციელებული სტრატეგია ჩინელი 

ტურისტების უკეთ დასაკმაყოფილებლად.  

საფრანგეთის ტურიზმის ეროვნულმა სააგენტომ ჩაატარა კვლევა იმის 

გასარკვევად, თუ რა პოტენციალი გააჩნდა საფრანგეთს ჩინელი ტურისტების 

ინტერესების დასაკმაყოფილებლად. კვლევამ აჩვენა, რომ მომდევნო 5 წლის 

მანძილზე ჩინელებისათვის საფრანგეთი იყო ნომერ პირველი ქვეყანა 

რეგიონთაშორისი ტურიზმის კუთხით. გააცნობიერეს რა, რომ საფრანგეთს 

მომდევნო წლებში მრავალრიცხოვანი ჩინელი ტურისტის მასპინძლობა 

მოუწევდა, სააგენტომ გამოსცა წიგნი „როგორ ვუმასპინძლოთ ჩინელებს 

ჯეროვნად― და გააცნო ის ტურიზმთან დაკავშირებულ დარგებში 

ფუნქციონირებად ორგანიზაციებს, რათა უკეთესად აეთვისებინათ და 

დაეკმაყოფილებინათ ბაზრის ეს ახალი სეგმენტი. აღნიშნულ წიგნში მოცემულია 

საკმაოდ ბევრი პრაქტიკული და სასარგებლო რჩევა ტურიზმის 

პროფესიონალებისათვის ჩინელი ტურისტების მოთხოვნათა 

დასაკმაყოფილებლად.  

გააცნობიერა რა მზარდი მოთხოვნა ჩინელი ტურისტების მხრიდან, Accor-მა, 

ევროპის წამყვანმა კომპანიამ სასტუმრო ინდუსტრიაში, დანერგა პროდუქტის 

განვითარების სტრატეგია ევროპულ სასტუმროებში, რაც მოიცავდა სხვადასხვა 

სახის ტრენინგებს სასტუმროების მენეჯერების, შეფ-მზარეულების და სხვა 

თანამშრომლებისათვის, რათა მათ შეძლებოდათ უკეთესად გაეცნობიერებინათ 

და ეპასუხათ ჩინელი მგზავრების განსხვავებული მოთხოვნებისა და 

მოლოდინისათვის. Accor-მა შეიმუშავა სერტიფიცირების სისტემა „ოპტიმალური 

ჩინური მომსახურების სტანდარტი―. ასეთი სტატუსის მქონე სასტუმროებში 

წარმოდგენილია ჩინურად მოლაპარაკე თანამშრომლები, ჩინური ტელეარხები და 

ჟურნალ-გაზეთები, ჩინური საუზმე და სხვა ისეთი მომსახურებები, რომლებზეც 

ჩინელ ტურისტებში არსებობს მოთხოვნა. 



 

ინტერკულტურული კომუნიკაციის პრობლემები 

კულტურული განსხვავებები გავლენას ახდენს განსხვავებული კულტურის 

წარმომადგენელთა კომუნიკაციაზე. კულტურული განსხვავებები აისახება 

როგორც ვერბალურ, ასევე არავერბალურ კომუნიკაციაში.  

ინტერკულტურული კომუნიკაცია ესაა კომუნიკაციის პროცესი, როდესაც 

განსხვავებული კულტურის ადამიანები ცდილობენ გაიგონ, თუ რის შეტყობინება 

უნდა განსხვავებული კულტურის წარმომადგენლებს მისთვის და რას ნიშნავს 

მათი მესიჯები. ინტერკულტურულ კომუნიკაციას ხშირად საერთშორისო 

კომუნიკაციას უწოდებენ.  

ტურიზმში ინტერკულტურულ კომუნიკაციათან შეხება აქვთ ტურისტებს, 

როდესაც მათ ურთიერთობა უწევთ მასპინძელი საზოგადოების 

წარმომადგენლებთან - მასპინძელი საზოგადოება ცდილობს გაიგოს ტურისტთა 

მოთხოვნები და შესთავაზოს მათ შესაბამისი პროდუქტი, ხოლო ტურისტები 

ცდილობენ გააგებინონ მასპინძლებს, თუ რა სჭირდებათ მათ. 

ინტერკულტურული კომუნიკაციის სირთულეს კულტურული განსხვავებები 

იწვევს. კომუნიკაციის პროცესში როგორც ტურისტებს, ასევე მასპინძლებს უწევთ 

კავშირი განსხვავებულ კულტურასთან და კომუნიკაციის განსხვავეულ სტილთან. 

კომუნიკაციის ის სტილი, რომელიც ერთ-ერთი მხარის კულტურისათვის 

სრულებით მისაღებია, შესაძლოა არ შეესაბამებოდეს მეორე მხარის კულტურას. 

რაც უფრო დიდია კულტურათა შორის განსხვავება, მით უფრო მეტი სირთულეა 

ინტერკულტურული კომუნიკაციის პროცესში. ასეთი სირთულეები ხშირად 

იწვევს გაუგებრობას და ზოგჯერ კონფლიქტსაც კი ტურისტსა და მასპინძელს 

შორის. აღნიშნული სირთულეები სხვადასხვა ასპექტში ვლინდება.  

ვერბალური სიგნალები - კულტურული განსხვავებები ენაში დაკავშირებულია 

სხვადასხვა ენებთან, დიალექტებთან, აქცენტებსა თუ ჟარგონებთან, ასევე, 

განსხვავებული ბგერების, წინადადების წყობის, შეკითხვების ტიპის და სხვა 

გამოყენებასთან. სხვადასხვა ენაში (მაგ., ბრიტანულ და ამერიკულ ინგლისურში) 



სხვადასხვა სიტყვები გამოიყენება ერთი და იმავე საგნის აღსანიშნავად, ასევე, 

ერთიდაიგივე სიტყვა შესაძლებელია სხვადასხვა რამეს ნიშნავდეს. აზიაში „არას― 

თქმა არაა მიღებული, განსხვავებულია რეაქცია კრიტიკაზეც, მაგალითად, 

როდესაც ტაილანდელს აკრიტიკებენ, ის ცდილობს თავი გაარიდოს საუბარს, 

ხოლო როცა ამერიკელს აკრიტიკებენ, ის ცდილობს თვი დაიცვას და 

გაიმართლოს.  

აფრო-ამერიკელებისა და ევროამერიკელებისათვის ძალზედ მნიშვნელოვანია 

შესაბამისი სიტყვების სწორად შერჩევა. აღმოსავლეთის კულტურებში კი ხალხს 

შეუძლია კომუნიკაცია სიტყვების გარეშეც. მათ მიაჩნიათ, რომ სიჩუმე 

კომუნიკაციის ფორმაა. ადამიანები თავს კომფორტულად გრძნობენ სიჩუმეში. 

ისინი აქცენტს აკეთებენ სიჩუმეზე, ან რაც შეიძლება ცოტა საუბარზე. იაპონიაშ, 

კორეასა და ჩინეთში ეჭვვის თვალით უყურებენ ისეთ ადამიანს, რომელიც ბევრს 

ლაპარაკობს და ასეთ ადამიანებს პატივს არ სცემენ. ხოლო ამერიკელებს (აშშ) 

მიაჩნიათ, რომ ვინც ჩუმათაა ის სუსტია და საკუთრი შეხედულება არ გააჩნია, 

ხოლო ვინც ხმამაღლა გამოთქვავს საკუთრ აზრებს ის თვდაჯერებული და 

მცოდნეა.  

არაბულ და ლათინო-ამერიკულ კულტურებში ხალხი ხშირად იყენებს 

მეტაფორებს და მათი კომუნიკაციის სტილი საკმაოდ კომპლექსურია, რითაც ის 

განსხვავდება ამერიკული და ევროპული პირდაპირი კომუნიკაციის სტილისაგან.  

არავერბალური სიგნალები - მნიშვნელოვანი განსხვავებები კულტურებს შორის, 

რომლებიც გავლენას ახდენენ ინტერკულტურულ კომუნიკაციაზე არავერბალური 

ხასიათისაა. ასეთებია: სხეულის მოძრაობა, თვალებით კონტაქტი, 

გამომეტყველება, პირადი სივრცისადმი დამოკიდებულება და სხვა.  

კულტურები ასევე განსხვავდებიან იმის მიხედვით, თუ რამდენადაა მათთვის 

მისაღები ფიზიკური კონტაქტი მეორე პიროვნებასთან კომუნიკაციის დროს. მაგ., 

ახლო აღმოსავლეთში, ლათინური ამერიკისა და სამხრეთ ევროპის ქვეყნებში 

მიღებულია ადამიანებთნ შეხება საუბრის დროს. საუბრისას ისინი გაცილებით 

ახლოს დგანან, ვიდრე აზიელები, ჩრდილო ევროპელები ან ჩრდილო 

ამერიკელები, რომლებიც უფრო მეტ დისტანციას იცავენ და სახეშიც პირდაპირ 



ნაკლებად უყურებენ ერთმანეთს. შედარებით ინტენსიური კონტაქტით 

გამოირჩევიან ებრაელები, აღმოსავლეთ ევროპისა და ხმელთშუა ზღვის ქვეყნები, 

ხოლო გერმანელები, ინგლისელები და სხვა ანგლო-საქსური ერები შედარებით 

ნაკლებად ინტენსიურ კონტაქტს ანიჭებენ უპირატესობას. გერმანელები, 

სკანდინავიელები და იაპონელები შესაძლოა ბრაზილიელებსა და იტალიელებს 

ცივები მოეჩვენოთ, რომლებსაც, თავის მხრივ ჩრდილო ევროპელები 

აგრესიულად და ზედმეტად ფამილარულებად თვლიან.  

გარდა ზემოთ აღნიშნულისა, განსხვავება ვლინდება იმაშიც, თუ სხვადასხვა 

კულტურაში ადამიანებს მეორე ადამიანს სხეულის რა ნაწილზე შეუძლიათ 

შეეხონ. მაგ., ტაილანდსა და მალაიზიაში აკრძალულია თავზე შეხება, რადგანაც 

თავი სიწმინდედაა მიჩნეული, ის ადამიანის სულიერი და ინტელექტუალური 

ძალის ცენტრს წარმოადგენს. განსხვავებაა იმაშიც, თუ ვის შეუძლიათ, რომ 

შეეხონ.  ჩინეთში მისაღებია, რომ განსხვავებული სქესის წარმომადგენლებმა 

ხელი ჩამოართვან ერთმანეთს, ხოლო მალაიზიაში - არა.  

განსხვავებაა ასევე თვალით კონტაქტის მხრივაც. ევროპელები და ჩრდილო 

ამერიკელები ადამიანს როცა უსმენენ, მას პირდაპირ თვალებში უყურებენ, ხოლო 

აფრო-ამერიკელები გვერძე იხედებიან. ევროპასა და ამერიკაში თვალებით 

კონტაქტისაგან თვის არიდება უყურადღებობად და უხეშობადაა მიჩნეული. 

ხოლო აზიაში თვალებში ხშირად ყურება უპატივცემულობად, მუქარად ან 

შეურაცხყოფად ითვლება.  

ურთიერთობები - ზოგიერთი კულტურა ძლიერი ავტორიტარიზმით გამოირჩევა. 

ასეთი კულტურის წარმომადგენლებს სწამთ ლიდერების და ავტორიტატორული 

სოციალური ურთიერთობებისა (მაგ. არაბული ქვეყნები). ასეთი კულტურის 

წარმომადგენლებს სწამთ, რომ ზოგი ადამიანი იბადება ლიდერად, ხოლო ზოგი 

იბადება იმისათვის, რომ ასეთ ლიდერებს დაემორჩილონ. ისინი ემორჩილებიან 

მკაცრ საზოგადოებრივ წესებს, უფროსების რჩევას და მოთხოვნებს. ზოგიერთ 

ქვეყანაში კი აქცენტი ინდივიდზე კეთდება; კომუნიკაციის სტილი კი ნაკლებადაა 

ფორმალური და სტატუსზე ორიენტირებული.  



აზიისა და ევროპის ფორმალური კულტურის ქვეყნებში ქცევა მკაცრ სოციალურ 

წესებს, სტატუსსა და უფროსობას ემორჩილება. კომუნიკაციისას ხშირად 

გამოიყენება ტიტულები საზოგადოებაში მათი სტატუსის განსასაზღვრად. ასეთ 

კულტურებს მიეკუთვნება იაპონია, ეგვიპტე, თურქეთი, ირანი და გერმანია.  ამ 

კულტურებში ძალზედ მნიშვნელოვანია განსხვავება სტატუსს შორის და ხშირად 

მათი სამეტყველო ენაც განსხვავებულია. მაგალითად, იაპონიაში გამოიყოფა 

კომუნიკაციის ორი -  საჯარო, ფორმალური და პირადი, არაფორმალური სტილი. 

მეორეს მხრივ, არაფორმალური კულტურის ქვეყნებში, როგორებიცაა ავსტრალია 

და აშშ ნაკლები ყურადღება ექცევა ფორმალურ წესებს და ადამიანებს შორის 

ურთიერთობა უფრო მეტი თავისუფლებით გამოირჩევა.  

 ინტერაქციის სტილი - კულტურები განსხვავდებიან ინტერაქციის სტილით. 

მაგალითად, აფრო-ამერიკელების, იორდანიელების, ირანელებისა და ლათინო 

ამერიკელების სტილი არის დინამიური და დემონსტრაციული. ამისაგან 

განსხვავებით, ევროპელი ამერიკელების სტილი შედარებით მოკრძალებული და 

ემოციებისაგან თვშეკავებულია. ხოლო აზიელები ევროპელებან შედარებით 

კიდევ უფრო მეტი თვშეკავებულობით გამოირჩევიან, რაც ზოგჯერ აღიქმება 

როგორც აგრესიულობა და არაკომუნიკაბელურობა. ზოგჯერ აზიისა და 

აღმოსავლეთის ქვეყნების სიცილი ან გაღიმება უადგილოდ ჩანს, რადგანაც 

იაპონელების ღიმილი ხშირად იმედგაცრუებას აღნიშნავს და არა ბედნიერებას.  

კომუნიკაცია მრავალკულტურულ კონტექსტში შესაძლოა ძალზედ რთული ან 

სულაც შეუძლებელი იყოს, რადგანაც არსებობს ძალზედ მრავალფეროვანი 

კულტურული განზომილებები და მათი კომბინაციები, რაც ართულებს 

ინტერკულტურულ კომუნიკაციას.  

შეუძლებელია სრული ურთიერთგაგების მიღწევა კულტურულად 

განსხვავებული კულტურების წარმომადგენლების მიერ. მრავალფეროვანი 

ლინგვისტური განსხვავებების, ენებს შორის ზუსტი და ეფექტური თარგმანის 

შეუძლებლობისა და სხვა ფაქტორებიდან გამომდინარე სხვადასხვა კულტურის 

ადამიანები გარემოს განსხვავებულად აღიქვამენ.  



ტურიზმში, კულტურულად განსხვავებული ტურისტები და მასპინძელი 

საზოგადოება ხშირად არ ფლობს ინტერკულტურული კომუნიკაციისათვის 

საჭირო ცოდნასა და უნარებს. სიძნელეების შესუსტება ან აღმოფხვრა 

შესაძლებელია ადგილობრივებისა და ტურისტების ცნობიერების ამაღლებით 

განსხვავებული კულტურის თავისებურებებზე. 

 

  



VI თემა 

ტურისტული სასაქონლო ჯაჭვის ინტერნაციონალიზაცია 

ტურიზმის ეკონომიკური განვითარების ანალიზი 

ბევრი რამ იწერება ტურისტული ნაკადების ზრდისა და ინტერნაციონალიზაციის 

შესახებ, განსაკუთრებით საერთაშორისო ორგანიზაციების მიერ, როგორებიცაა 

გაეროს ტურიზმის მსოფლიო ორგანიზაცია და  მოგზაურობისა და ტურიზმის 

მსოფლიო საბჭო. ეს ორგანიზაციები ძირითადად ორიენტირებულნი არიან 

ტურიზმის სექტორში მიმდინარე რაოდენობრივ ცვლილებაზე, განსაკუთრებით 

განვითარებად რეგიონებში (ახლო აღმოსავლეთი, აზია-წყნარი ოკეანის აუზი და 

აფრიკა), ასევე ფართოდ შუქდება თანმდევი ხარისხობრივი და სტრუქტურული 

ცვლილებები. ტურიზმი ყველაზე უკეთ აღიქმება როგორც მრავალდონიანი 

ეკონომიკური საქმიანობა, რომელიც გეოგრაფიულ მასშტაბებს სცდება და არ 

ემორჩილება გეოპოლიტიკურ საზღვრებს. თუმცა ზოგიერთი მკვლევარი იყენებს 

დანიშნულების ადგილზე დაფუძნებულ მიდგომას, რაც უგულებელყოფს 

ანალიზის მეზო და მაკრო დონეს, რომელიც აუცილებელია გლობალური 

ეკონომიკური საქმიანობისა და ტურიზმის განვითარების გასაცნობიერებლად. 

მიუხედავად იმისა, რომ დანიშნულების ადგილზე დაფუძნებული მიდგომა 

გვაძლევს ადგილობრივი ეკონომიკური საქმიანობისა და ადგილობრივ 

ეკონომიკურ აგენტებს შორის ურთიერთქმედების დაწვრილებით ანალიზს, 

აუცილებელია გავაცნობიეროთ  იმ ფირმებს შორის ურთიერთობის მნიშვნელობა, 

რომლებიც გეოგრაფიულ საზღვრებს სცდება. ამიტომ, ამ თავში გამოყენებულია 

სისტემებზე დაფუძნებული მიდგომა სასაქონლო ჯაჭვების ანალიზის 

საშუალებით. აღნიშნული მიდგომა ტურიზმის სექტორში საერთაშორისო 

ბიზნესის ქცევისა და ურთიერთობების განცალკევების საშუალებას წარმოადგენს. 

კონკრეტულად, სასაქონლო ჯაჭვის ანალიზის გამოყენება წარმოადგენს 

გლობალიზაციის პროცესის დაკვირვებას, ამასთან, წარმოებისა და მოხმარების 

დაშორებულ ადგილებს შორის კავშირის გამოვლენას და იმ მოთამაშეთა 

განხილვას, რომლებიც სასაქონლო ჯაჭვში მონაწილეობენ. მოკლედ რომ ვთქვათ, 



სასაქონლო ჯაჭვის კონცეფცია გამოიყენება პროდუქტზე დასაკვირვებლად 

წარმოების, დისტრიბუციისა და მოხმარების სხვადასხვა ეტაპზე. ამ სახის 

ანალიზის ძირითად საზრუნავს წარმოადგენს წარმოების სივრცობრივი 

განაწილება და წარმოებისა და მოხმარების თითოეულ ეტაპზე ჩართული 

ტრანსფორმაციული პროცესები.     

 

სასაქონლო ჯაჭვის ანალიზი და მიდგომები 

ზოგადად, ბიზნესთან დაკავშირებულ კვლევებში სასაქონლო ჯაჭვის გამოყენების 

ორი ძირითადი მიდგომა არსებობდა - პოლიტიკური ეკონომია და კულტურული 

მიდგომა. პოლიტიკური ეკონომიის მიდგომა სასაქონლო ჯაჭვებს კომპლექსური 

საერთაშორისო ეკონომიკური ქმედებების განცალკევების, საწარმოო პროცესებში 

ხარისხობრივი ცვლილებების გამოვლენისა და ფართო ეკონომიკური სისტემის 

მოთამაშეებს შორის კომპლექსური ურთიერთობის ანალიზის მიზნით იყენებს. 

ამის საპირისპიროდ, კულტურული მიდგომა წარმოების, ბრუნვისა და 

მოხმარების დროს საქონელთან დაკავშირებულ მნიშვნელობებს იკვლევს. 

მაგალითად, მკვლევარები ატელჯევიჩი და დურნი აკვირდებოდნენ სუვენირების 

გზას დაწყებული მისი წარმოებიდან ჩინეთში და დამთავრებული მისი 

მოხმარებით იმ ტურისტების მიერ, რომლებიც მას ყიდულობდნენ და 

სუვერინების მიმღები მეგობრებითა და ოჯახებით ახალ ზელანდიაში. ასეთ 

სუვენირებთან დაკავშირებული მნიშვნელობა სხვადასხვა ეტაპებზე მკვეთრად 

იცვლება მაგალითად, დაწყებული ლოკალური, ქალის მფლობელობაში 

არსებული საწარმოდან ჩინეთში, ვინც ქალური ძალა გამოავლინა საკუთარ 

საქმიანობაში და ვისაც შეუძლია დააფინანსოს საკუთარი შვილების განათლება 

მათი დასაქმების უზრუნველსაყოფად ახალ ზელანდიელ ტურისტამდე, ვინც 

სუვენირს იყენებს, როგორც „ადამიანური ურთიერთობებისა და იდენტობის 

რეპრეზანტაციის― სიმბოლოს. კულტურული მიდგომა, მეორე კუთხით, რომელიც 

ფოკუსირებულია  ეთნიკურ საკვებსა და მოდაზე, განიხილავს კულტურული 

ჰომოგენიზაციის გლობალიზაციის თეორიასა და გლობალური კულტურის, ანუ 



„მაკდონალდიზაციის― თეორიას. ისინი გამოხატავენ მომხმარებლების 

ძალაუფლებას, რომლებიც ურთიერთობენ საქონელთან და შედეგად, საქონელს 

საკუთარ მნიშვნელობას ანიჭებენ.  

მისგან განსხვავებით, პოლიტიკური ეკონომიის მიდგომა კონცენტრირებულია 

რესურსების განაწილების პროცესზე, რომელიც ახასიათებს საქონლის წარმოებასა 

და მოხმარებას. ფაქტობრივად, ის გულისხმობს, რომ საქონლის „მარშრუტი― 

ჯაჭვის გასწრივ არის მონაწილე მხარეებს შორის რესურსების ტრანსფერის 

შესახებ პოლიტიკური მოლაპარაკებების მთელი სერიის შედეგი. როგორც ასეთი, 

საქონლის სახით კაპიტალის დისტრიბუცია და კონტროლი და მოთამაშეებისა და 

ინსტიტუტების როლი ამ კუთხით სასაქონლო ჯაჭვის ანალიზის პოლიტიკური 

ეკონომიის მიდგომის ცენტრალურ საკითხებს წარმოადგენს. ეს მოიცავს ტურზმის 

სექტორში ჯაჭვის ანალიზის სხვა ტიპების ბევრ სხვადასხვა მიდგომას, 

როგორებიცაა მიწოდების ჯაჭვები, ღირებულების ჯაჭვები და დისტრიბუციის 

ჯაჭვები. დისტრიბუციის ჯაჭვები არის სხვადასხვა საშუალებები, რომლითაც 

პროდუქტი მომხმარებლებთან აღწევს. დისტრიბუციის ჯაჭვებისაგან 

განსხვავებით, მიწოდების ჯაჭვები ფოკუსირებულია ფირმებსა და მათ 

ურთიერთობაზე მიმწოდებლებთან. მაგალითად, ტურიზმის სექტორში ეს 

მოიცავს ურთიერთობას ტუროპერატორებსა და მათ მიმწოდებლებს შორის 

ტუროპერატორების მიერ დადგენილი გარკვეული ეთიკური კრიტერიუმების 

უზრუნველსაყოფად, რაც საჭიროა ეკონომიკური, გარემოსდაცვითი და 

სოციალური მდგრადობის მისაღწევად ფირმის საზღვრებს მიღმა.  

დისტრიბუციის ჯაჭვისა და მიწოდების ჯაჭვის ანალიზის შეზღუდულ 

მასშტაბებთან შედარებით, ღირებულების ჯაჭვები ადგენს დამატებულ 

ღირებულებას წარმოების, დისტრიბუციისა და მოხმარების სხვადასხვა ეტაპებზე. 

მიუხედავად იმისა, რომ დამატებული ღირებულების განსაზღვრა სასაქონლო 

ანალიზის ჯაჭვის კომპონენტს წარმოადგენს, სასაქონლო ჯაჭვისადმი 

პოლიტიკური ეკონომიის მიდგომა არ ცდილობს მხოლოდ იმის განსაზღვრას, თუ 

სად, როგორ და ვის მიერ ხდება ღირებულების დამატება. ის ასევე მიზნად ისახავს 

იმის გამოვლენას, თუ ვის შეუძლია მონაწილეობის მიღება სასაქონლო ჯაჭვში და 



რატომ; რას წარმოადგენს და სადაა სრულყოფილი მონაწილეობის ბარიერები; და 

როგორ იქმნება ისინი. ასევე, შესაძლებელია განისაზღვროს პრივილეგიებისა და 

ნაკლოვანებების წყაროები.  

 

სასაქონლო ჯაჭვები და ტურიზმი 

წარმოების პროცესების კოორდინაცია ფირმების ინტეგრაციით საერთო 

მფლობელობის ქვეშ ტურიზმის ინდუსტრიაში პოპულარულ ბიზნეს სტრატეგიას 

წარმოადგენს. არსებობს ინტეგრაციის განსხვავებული ტიპები, რაც 

დამოკიდებულია თუ რა სახის წარმოების პროცესები მიმდინარეობს იმ ფირმაში, 

რომელმაც ინტეგრაცია უნდა განიცადოს დედა კომპანიაში მიმდინარე წარმოების 

პროცესებთან შედარებით. ჰორიზონტალური ინტეგრაცია ჩნდება, როდესაც დედა 

კომპანია ყიდულობს ბიზნესს წარმოების ჯაჭვის იგივე დონეზე, მაგალითად, 

ტუროპერატორი კომპანია ყიდულობს სხვა ტუროპერატორებს. ჰორიზონტალური 

ინტეგრაციის შედეგს წარმოედგენს გაზრდილი კონცენტრაცია დარგში.  

მეორე მხრივ, ვერტიკალური ინტეგრაცია ეწოდება წარმოების პროცესების 

დაკავშირებას როგორც აღმავალი, ასევე დაღმავალი ხაზით. ტურიზმში ასეთი 

ინტეგრაციის მაგალითებს წარმოადგენს ტუროპერატორების, სამოგზაურო 

სააგენტოების, ავიაკომპანიებისა და სასტუმროების ინტეგრირება ერთ მსხვილ 

კომპანიად, როგორიცაა, მაგალითად, კორპორაცია Thomas Cook AG, რომელშიც 

გაერთიანებულია 33 ტუროპერატორი, 67 თვითმფრინავი და 2400 სამოგზაურო 

სააგენტო, ასევე, სასტუმროების ქსელი მთელს მსოფლიოში.  

მნიშვნელოვანია აღინიშნოს, რომ ვერტიკალური ინტეგრაციის ნებისმიერ ზრდას 

სივრცობრივი შედეგები მოჰყვება, რადგანაც სასაქონლო ჯაჭვის ყველა ძირითადი 

კვანძი შესაძლებელია ერთ დიდ ტურისტულ კორპორაციაში გაერთიანდეს.  

როგორც ჰორიზონტალური, ასევე ვერტიკალური ინტეგრაცია ხორციელდება იმ 

ფირმებს შორის, რომლებიც წარმოების ერთიდაიგივე სისტემაში 

ფუნქციონირებენ, დიაგონალური ინტეგრაცია, ამის საპირისპიროდ, გულისხმობს 

ახალ შესვლას დარგში არადაკავშირებული სექტორიდან. ტურიზმში 



დიაგონალური ინტეგრაციის მაგალითს წარმოადგენს კომპანია პრეუსაგი 

(Preussag), რომელმაც 1997 წელს შეისყიდა კომპანია ჰაპაგ-ლოიდი (Hapag–Lloyd) 

და ძირითადად სამთომოპოვებით და ლითონისწარმოებით დაკავებული 

ინდუსტრიული კორპორაციიდან მომსახურებაზე ორიენტირებულ ფირმად 

ჩამოყალიბდა, რომელიც ტურიზმსა და გადაზიდვებზე იყო ორიენტირებული. 

ფაქტობრივად, სულ რაღაც სამ წელიწადში კომპანია პრესაუგმა მოახერხა 

გამხდარიყო წამყვანი ევროპული ფირმა ევროპაში, რომლის ბრუნვა 7 მლრდ 

ევროს შეადგენდა, რაც კორპორაციის მთლიანი ბრუნვის თითქმის 50% 

შეადგენდა. ტურიზმის სექტორში დიაგონალური ინტეგრაციის კიდევ ერთ 

მაგალითს წარმოადგენს საკვები პროდუქტების საცალო და საბითუმო მოვაჭრე, 

კომპანია რიუ, რომელმაც გერმანული სამოგზაურო სააგენტოები 1988 და 1994 

წლებში შეისყიდა. თუმცა კომპანიამ რიუ ვერ შევიდა ინტეგრირებული 

ტურისტული კორპორაციების ათეულში 2000 წლამდე, სანამ მან არ შეიძინა კიდევ 

ერთი ტურისტული კომპანია  DER, რითც მან მერვე პოზიცია დაიკავა ევროპაში, 

ხოლო შემდგომში გაიუმჯობესა ეს პოზიცია, როდესაც 2001 წელს კიდევ ერთი 

ინტეგრირებული ტურისტული კორპორაცია LTU Touristik შეისყიდა.  

ვერტიკალური და ჰორიზონტალური ინტეგრაციის შედეგად მივიღეთ სიტუაცია, 

რომელშიც დისტრიბუციის არხებისა და მასშტაბის ეკონომიის ნაკლებობა ქმნის 

დარგში შესვლის მაღალ ბარიერებს. ვერტიკალურმა ინტეგრაციამ ასევე გამოიწვია 

მიმწოდებლებსა და მყიდველებს შორის ურთიერთობის ინტერნალიზაცია, რამაც 

დამოუკიდებელ მიმწოდებლებსა და მყიდველებს ცოტა კლიენტი დაუტვა. ამან, 

თავის მხრივ, ბევრ ბაზარზე მძაფრი კონკურენცია წარმოშვა. მაგალითად, დიდ 

ბრიტანეთში კონკურენცია ფასის მიხედვით მიმდინარეობს. ეს ასევე ხელს უშლის 

ბაზარზე ახალი მოთამაშეების დამკვიდრებას.  

ჰორიზნტალური ინტეგრაციის სარგებელი მოიცავს უფრო ფართო გეოგრაფიულ 

დაფარვას, წვდომას განსხვავებულ საბაზრო სეგმენტებზე, და რაც ყველაზე 

მნიშვნელოვანია ტუროპერატორებისათვის, მასშტაბის ეკონომიასა და სინერგიას. 

მეორე მხრივ, ვერტიკალური ინტეგრაცია კონკურენტებისათვის ბაზარზე 

შესვლის ბარიერების აწევით, მოგების ინტეგრირებითა და ბრენდის მარკეტინგის 



გაუმჯობესებული შესაძლებლობებით კომპანიას ტურისტულ პროდუქტზე სრულ 

კონტროლს სთავაზობს (მიწოდება და დისტრიბუცია).  

მიწოდების ჯაჭვის მენეჯმენტი 

მთლიანობაში რა არის მიწოდების ჯაჭვი? შეგვიძლია ვთქვათ, რომ მიწოდების 

ჯაჭვი უკიდურესად ვრცელი პროცესია. ის იმდენად ფართოა, რომ მისი აღწერა 

მხოლოდ რამდენიმე სიტყვით შეუძლებელია. მიწოდების ჯაჭვები ეს არის 

მოვლენათა მთელი თანმიმდევრობა, ასევე საქონლის გადაადგილების პროცესი. 

Მთავარი მიზეზი მიწოდების ჯაჭვის არის მოცემულ პროდუქტზე მოთხოვნის 

დაკმაყოფილება. შეგვიძლია ვთქვათ, რომ მიწოდების ჯაჭვი არის პროცესში 

ჩართული ორგანიზაციების ქსელი და ხასიათდება ფართო კავშირებით 

მომწოდებლებთან და მიმღებებთან. მათ მიერ განხორციელებული აქტივობები 

ქმნის ღირებულებას, რაც არის პროდუქტი და სერვისი, რომელიც მიეწოდება 

მომხმარებლებს ან საბოლოო მიმღებებს. 

რა თქმა უნდა, ეს პროცესი შედგება ქარხნების, საწარმოებისა და მწარმოებლების 

ქსელისგან, ასევე კონტრაქტორებისგან, რომლებიც ამარაგებენ ნედლეულით და 

კომპონენტებით. და შემდეგ ეს ნედლეული და კომპონენტები გამოიყენება 

საბოლოო პროდუქტის დასამზადებლად, რომელიც აღწევს მომხმარებლამდე. 

მიწოდების ჯაჭვის ძირითადი ელემენტები არის ტრანსპორტირება და შენახვა. 

ისინი ხელს უწყობენ და აადვილებენ მიწოდებას. 

 მიწოდების ჯაჭვში ასევე ჩართულია ლოჯისტიკა. უნდა იცოდეთ, რომ 

ლოჯისტიკა არის ეგრეთ წოდებული დაქვემდებარებული კონცეფცია მიწოდების 

ჯაჭვის. ეს იმიტომ ხდება, რომ ლოჯისტიკა მხოლოდ მცირე ნაწილს 

მოიცავს მიწოდების ჯაჭვის. 

მიწოდების ჯაჭვთან არის დაკავშირებული ორი ძირითადი  საკვანძო 

კომპონენტი: 

 სუბიექტური სტრუქტურა - ეს არის სუბიექტები, რომლებიც 

მონაწილეობენ მიწოდების ჯაჭვში; 



 ნაკადის ობიექტი – ყველა სახის მასალა და პროდუქტი დამუშავებული და 

შემდეგ გადაცემული; 

ასევე უნდა იცოდეთ, რომ მიწოდების ჯაჭვის ფარგლებში ჩვენ გამოვყოფთ შემდეგ 

პროცესებს: 

 

 განვითარება 

 წარმოება, 

 გაყიდვები 

 მომსახურება 

 მარაგები მართვა 

 რესურსების მართვა 

 განაწილება 

 ყველა სახის დამხმარე საქმიანობა. 

 

არსებობს გარკვეული მიდგომები რომელიც გვეხმარება მიწოდების ჯაჭვის 

მენეჯმენტის სისტემის გაგებაში. მიწოდების ჯაჭვის მენეჯმენტის კონცეფცია 

არის მთელი პროდუქციის/მომსახურების სასიცოცხლო ციკლი, რომელშიც 

იგულისხმება პროდუქციის/მომსახურების შემუშავების, წარმოების, 

რეალიზაციის პროცესი და მათი შემდგომი გაყიდვების სერვისი. მკვლევრებმა 

დაადგინეს ექვსი ძირითადი მიმართულება, რომელზეც ორიენტირებულია 

მიწოდების ჯაჭვის მენეჯმენტი, ესენია: წარმოება, მომარაგება, 

ადგილმდებარეობა, ინვენტარი, ტრანსპორტირება და ინფორმაცია. ეს არის 

პროცესი, რომელიც არა მხოლოდ განაწილების ეფექტურობას განსაზღვრავს, 

არამედ იმ პროდუქტის ხარისხსაც, რომელსაც მომხმარებელი ყიდულობს. 

მობილობა, მოქნილობა და უსადენო მოწყობილობები მიწოდების ჯაჭვის 

მართვის მენეჯერებს ხელს უწყობს უფრო კოორდინირებულად და ეფექტურად 

წარმართონ ჯაჭვში მიმდინარე ყველა პროცესი, მიუხედავად იმისა სად 

იმყოფებიან ისინი ფიზიკურად. მიწოდების ჯაჭვის მართვაში დღეს ბევრი 



კომპანია იყენებს ტექნოლოგიებს იმისათვის, რომ შეინარჩუნოს გლობალური 

კონკურენტუნარიანობა და შეძლოს დარჩეს რთული ბიზნესსამყაროს ნაწილად. 

ინოვაციური ტექნოლოგიების გამოყენება უზრუნველყოფს მიწოდების ჯაჭვის 

მართვის ეფექტიანობას, როგორც ადამიანური რესურსის, ფულისა და დროის 

დაზოგვას. პროგრამული უზრუნველყოფა და ღრუბლოვანი გამოთვლის 

ტექნოლოგიები მნიშვნელოვნად უწყობს ხელს მასალებისა და პროდუქტის 

მონიტორინგს და მათი ადგილმდებარეობის განსაზღვრას. ამ მონაცემების 

განახლება მუდმივად ავტომატურად ხდება. აღნიშნული ტექნოლოგიები 

კომპანიებს შესაძლებლობას აძლევს შეცვალოს პროდუქტის წარმოების გრაფიკი 

და მუშაობის პროცესში განსაზღვროს ინვენტარიზაციასთან დაკავშირებული 

საკითხები. უახლესი ტექნოლოგიები ხელს უწყობს ყველა ინდუსტრიაში მოღვაწე 

კომპანიების მიწოდების ჯაჭვის მართვას – ნაკლები დანახარჯებით 

ფუნქციონირებას, ამცირებს წარმოების პროცესში დაშვებულ შეცდომებს და 

აუმჯობესებს მომსახურების ხარისხს. 

ინოვაციური ტექნოლოგიების გამოყენება მთავარი უპირატესობაა მიწოდების 

ჯაჭვის მენეჯერებისთვის, რათა ეფექტურად მართონ მთელი მიწოდების ჯაჭვის 

პროცესი და მოახდინონ მონიტორინგი. ეს ეფექტური მართვის გზაა 

კონკურენტული უპირატესობის მოპოვებისა და მომხმარებლის კმაყოფილების 

გაზრდისათვის. 

პროდუქტის/მომსახურების წარმოება რთული პროცესია და ჯაჭვში შემავალი 

ნებისმიერი შეფერხება იწვევს ხარჯებისა და პროდუქტის/მომსახურების ციკლის 

დროის გაზრდას. ინფორმაცია მიწოდების ჯაჭვის სწრაფი და ეფექტური მართვის 

მთავარი ფაქტორია. ტექნოლოგიურ გადაწყვეტილებებს მნიშვნელოვანი როლი 

ენიჭება მიწოდების სიჩქარის გაზრდასა და მომხმარებლის ინფორმირებაში. 

მომხმარებლები ინფორმირებულნი უნდა იყვნენ მთელი პროცესის განმავლობაში, 

დაწყებული შეკვეთის დადასტურებიდან შეკვეთის შესრულებამდე. მომარაგების 

ჯაჭვის მართვის პროგრამული უზრუნველყოფა შექმნილია მიმწოდებლის ქსელის 

სხვადასხვა საკვანძო პარტნიორთან ინფორმაციის გაცვლის გასაუმჯობესებლად, 

ისეთი შედეგების მისაღწევად, როგორიცაა დროული შესყიდვა, საჭიროების 



შემთხვევაში ინვენტარის შემცირება, წარმოების ეფექტურობის გაზრდა და 

მომხმარებელთა საჭიროების დროულად დაკმაყოფილება. გავეცნოთ რამდენიმე 

მთავარ ინოვაციურ ტექნოლოგიას, რომელიც ცვლის და აუმჯობესებს მიწოდების 

ჯაჭვის მართვის პროცესს და მიღებულია ინდუსტრიის ლიდერების მიერ 

რადიოსიხშირული იდენტიფიკაცია (RFID) – განვითარებული ავტომატური 

სამეთვალყურეო სისტემა, რომელსაც ინვენტარიზაციის მონიტორინგისა და 

პროდუქციის გადაადგილების თვალყურის დევნა და ჩაწერა შეუძლია. ეს ფორმა 

მნიშვნელოვნად ამარტივებს მიწოდების ჯაჭვის მართვას და ამცირებს 

საოპერაციო ხარჯებს. გარდა ამისა, რადიოსიხშირული იდენტიფიკაციის 

ტექნოლოგიის მნიშვნელოვანი შედეგია დროის დაზოგვა, რადგან ის გამორიცხავს 

ხელით სკანირების საჭიროებას და ხელს უწყობს მუშაკების მხრიდან შეცდომების 

შემცირებას. ეს არის პრობლემის გამოსწორების ინოვაციური გზა. დრონი – სულ 

უფრო საინტერესო და ცნობილი ტექნოლოგია ხდება, ეს მფრინავი მანქანა 

მიწოდების ჯაჭვის მენეჯმენტში დიდი ცვლილების შემომტანია. ორი 

სამომხმარებლო საქონლის გიგანტმა – ამაზონმა და ვოლმარტმა ერთ-ერთმა 

პირველებმა აღიარეს დრონის დანიშნულება. ისინი ამ ტექნოლოგიას იყენებენ 

თავიანთ საწყობში და მომხმარებლებთან ურთიერთობისას. ამაზონს აქვს „პრაიმ 

ეარის― მოწყობილობა, რომელიც არის მიწოდების სისტემა დრონის საშუალებით, 

რომელსაც შეუძლია უსაფრთხოდ მიიტანოს პაკეტი მომხმარებელთან 30 წთ 

განმავლობაში. ამანათების სწრაფი მიწოდება კი აუმჯობესებს მიწოდების 

პროცესის უსაფრთხოებას და საერთო ეფექტურობას. „ ჩვენ აღფრთოვანებული 

ვართ Prime Air-ით, ეს არის Amazon-ის მომავალი მიწოდების სისტემა, რომელიც 

მომხმარებელს 30 წთ-ში მიაწოდებს პაკეტს დრონის გამოყენებით, რომელსაც 

ასევე თვითმფრინავებს უწოდებენ. Prime Air-ს აქვს დიდი შესაძლებლობა, რომ 

გააძლიეროს მომსახურება, რომელსაც ვთავაზობთ მილიონობით მომხმარებელს 

სწრაფი ამანათების მიწოდებით, რაც ასევე გაზრდის სატრანსპორტო სისტემის 

საერთო უსაფრთხოებას და ეფექტურობას―, – აცხადებს ამაზონის კომპანია თავის 

ვებგვერდზე. 



დიდი მონაცემები (big data) – რამაც გამოიწვია ციფრული მიწოდების ჯაჭვის 

გაზრდა. მიწოდების ჯაჭვის მენეჯერებს შეუძლიათ დიდი მონაცემების 

დახმარებით (big data) განახორციელონ ბიზნესსაქმიანობის ეფექტურობის 

გაზრდა, რისკების შემცირება და მომსახურების გაუმჯობესება. დიდი 

მონაცემების დახმარებით შეიძლება დადგინდეს მიწოდების ჯაჭვის ძლიერი და 

სუსტი მხარეები, მენეჯერებს შესაძლებლობა აქვთ ნახონ პრობლემები ჯაჭვის 

სხვადასხვა ეტაპზე: მიმწოდებლის, წარმოებისა და განაწილების პროცესში და 

დაუყოვნებლივ დაიწყონ ხარვეზის გამოსწორება, ასევე, მიწოდების ჯაჭვს 

განვითარების დაჩქარებასთან ერთად, ეხმარება კონკურენტული უპირატესობის 

მოპოვებაში. რობოტული პროცესის ავტომატიზაცია (RPA) – მისი მექანიზმი 

ამცირებს ხარჯს. უზრუნველყოფს მნიშვნელოვანი შეცდომებისა და ხარვეზების 

აღმოფხვრას, აჩქარებს პროცესს და ერთმანეთს უკავშირებს სხვადასხვა ტექნიკის 

ფუნქციას. შეუძლია გაანალიზოს მონაცემების დიდი კომპლექტების ნიუანსები, 

ტენდენციები და მომხმარებელთა შესყიდვების აქტივობა. ეს მენეჯერებს 

საშუალებას აძლევს ეფექტურად შეიმუშაონ უფრო ზუსტი პროგნოზები ნაკლები 

დროით და რესურსებით. ხელოვნური ინტელექტი – მხარს უჭერს მიწოდების 

ჯაჭვში ავტომატიზაციის პროცესს. ხელოვნური ინტელექტი მიწოდების ჯაჭვში 

მოიცავს ტექნოლოგიას, რომელიც ცდილობს მიბაძოს ადამიანის მუშაობას და 

ცოდნის მიღებას. ავტომატიზაციის დონე შეიძლება იყოს ნახევრად 

ავტომატიზებული, სრულად ავტომატიზებული ან მიქსი, გარემოებიდან 

გამომდინარე. ხელოვნური ინტელექტის გადაწყვეტილებამ შეიძლება ხელი 

შეუწყოს მიწოდების ჯაჭვის სხვადასხვა პროცესის ავტომატიზაციას, როგორიცაა 

მოთხოვნის პროგნოზი, წარმოების დაგეგმვა ან პროგნოზის შენარჩუნება. 

ნივთების ინტერნეტი (IOT) – ინტერნეტთან დაკავშირებული მოწყობილობების 

სისტემა, რომელიც უზრუნველყოფს მოწყობილობებსა და პროგრამებს შორის 

არსებული მონაცემებისა და კომუნიკაციის ურთიერთდამოკიდებულებას. 

ნივთების ინტერნეტი გამოიყენება მიწოდების ქსელის გადაზიდვის ელემენტში, 

ლოჯისტიკური ჯგუფები უკვე იყენებენ სენსორებს იმისათვის, რომ განსაზღვრონ 

აქტივებისა და კონტეინერების ადგილმდებარეობა, სენსორები უკვე იქნა 



გამოყენებული ტემპერატურის, ბატარეის ხანგრძლივობის და ნებისმიერი 

შესაძლო შეცდომის დასაზვერად. მსოფლიო ეკონომიკური ფორუმის თანახმად, 

2022 წლისთვის, სავარაუდოდ, ინტერნეტი ერთ ტრილიონ სენსორს 

დაუკავშირდება. 

ბლოკჩეინი – მას იყენებს ყველა, ვისაც ინტერნეტთან აქვს წვდომა. ბლოკჩეინის 

ტექნოლოგია საშუალებას იძლევა განხორციელდეს პირდაპირი კონტაქტი 

შუამავლის გარეშე, იგი შეიძლება გამოყენებულ იქნეს ნებისმიერი ღირებული 

ტრანზაქციის მიმართ: ფული, ქონება, საქონელი და ა.შ. ბლოკჩეინის მეშვეობით 

შესაძლებელია თაღლითობის მნიშვნელოვნად შემცირება, რადგან ყველა 

ტრანზაქციის შესახებ ჩანაწერი ფიქსირდება შესაბამის ბლოკში, რომელიც 

საჯაროა და რომლის შეცვლა ან წაშლა შეუძლებელია. ბლოკჩეინი იყენებს 

უსაფრთხო დეცენტრალიზებულ ტრანზაქციების სისტემას, რომელიც 

უზრუნველყოფს მათ უსაფრთხოებას. ბლოკჩეინის სისტემა ძალიან 

მნიშვნელოვანი და მოსახერხებელია, როდესაც არსებობს კიბერშეტევა, 

კიბერტერორიზმი, რადგან მისი სისტემის ჩამოშლა, დეცენტრალიზაციის გამო, 

რთულია. ბლოკჩეინი რევოლუციური ტექნოლოგიაა, რომელიც ბევრ რამეს 

შეცვლის მომავალში. ეს არის ტექნოლოგია, რომელიც ხასიათდება 

განსაკუთრებული ეფექტურობით, იგი აჩქარებს ტრანზაქციებს და ამცირებს 

ხარჯებს. ბლოკჩეინის ტექნოლოგიის ათვისებაში ჩართულია ისეთი გიგანტები, 

როგორებიცაა UBS, Microsoft, IBM, კანადის ბანკი და სხვა. 

ასევე გაზრდილია ბლოკჩეინის, როგორც მომსახურების ან მიწოდების ჯაჭვის, 

განვითარების შესაძლებლობის შეთავაზება, რაც უზრუნველყოფს მომსახურების 

ავტომატიზებას, მიკვლევადობას და უსაფრთხოებას. დღეს ბლოკჩეინის 

ტექნოლოგიის ძირითადი გამოწვევაა არარეგულირებული და 

არაავტორიზებული ტრანზაქციები. ის ინახავს თითოეული ტრანზაქციის 

დეტალებს, ასეთი ჩანაწერის წაშლა ან შეცვლა შეუძლებელია. ამ ეტაპისთვის 

მიმდინარეობს ბლოკჩეინის განვითარების დაფინანსება, მისი მიწოდების ჯაჭვში 

შემდგომი გამოყენების მიზნით. 



 

 

VII თემა 

სათავგადასავლო ტურიზმის ინტერნაციონალიზაცია: ადამიანების მობილობა, 

პროდუქტები და ინვესტიციები 

 

ინოვაციების გავრცელება ტურიზმში და მობილობა 

 

ტურისტული პროდუქტების ინტერნაციონალიზაცია ინოვაციების გავრცელებას 

უკავშირდება. შედარებითი კონკურენციული უპირატესობის მისაღწევად 

ინოვაციების მნიშვნელობის გათვალისწინებით, გასაკვირია ის ფაქტი, რომ 

ტურიზმში ინოვაციების კვლევა დიდი ხნის მანძილზე სათანადოდ არ იყო 

განხორციელებული. ამ კუთხით მხოლოდ სატრანსპორტო სფერო 

(განსაკუთრებით კი, საჰაერო ტრანსპორტი) წარმოადგენს გამონაკლისს. 

ინტერესის არარსებობის მიზეზს ნაწილობრივ წამოადგენდა პოპულარული 

შეხედულება, რომ „ინოვაციები ტურიზმში იშვიათია, ან სულაც არ არსებობს). 

ტურიზმთან დაკავშირებული ინოვაციების გაცნობიერების მხოლოდ რამდენიმე 

მცდელობა არსებობდა და ისინი მოიცავდა ისეთ არადაკავშირებულ საკითხებს, 

როგორებიცაა მომხმარებელთა ლოიალობის სქემების ზრდა, ოლ-ინკლუზივ 

კურორტების განვითრება, ტურისტული პაკეტების, როგორც მარკეტინგული 

კონცეფციის განვითარება, სამოგაზურო ბარათების გავრცელება, 

სასტუმროებისათვის კომპიუტერული ჩექაუთის სისტემების შემუშავება, უფრო 

ბოლო პერიოდში, კი ინოვაციური პროდუქტები, როგორებიცაა, მაგალითად, 

ბანგი ჯამფინგი. ეს ერთმანეთთან ნაკლებად დაკავშირებული, მაგრამ 

მნიშვნელოვანი ფაქტორები მიუთითებენ, რომ ინოვაციებისა და პროდუქტის 

განვითრების ორმაგი კონცეფციები ტურიზმის ინდუსტრიაში  სისტემური 

მიდგომის კუთხით არ განხილულა.  

ფრაგმენტაციის მიუხედავად, ნათელია, რომ სხვა სექტორების მსგავსად, 

ტურიზმის სექტორში არსებული ფირმებისათვის აუცილებელია ინოვაციურობის 



შენარჩუნება, იმისათვის, რომ კონკურენტუნარიანობა შეინარჩუნონ. ეს 

განსაკუთრებით სიმწიფის სტადიაზე მყოფი და პროდუქტის სტანდარტიზაციით 

გამორჩეულ  ბაზრებს ეხება. ამასთან, ხაზგასასმელია თანამშრომელთა როლი 

ინოვაციურ პროცესებში და შესაბამისად, ადამიანური რესურსების მენეჯმენტის 

მნიშვნელობა ტურისტულ ორგანიზაციებში. ტურიზმის სექტორში, ისევე 

როგორც მომსახურების სხვა სექტორებში არსებულ ინოვაციებთან დაკავშირებულ 

შეშფოთებას წარმოადგენს ის, რომ ტურიზმში არსებული ინტელექტუალური 

საკუთრება ინტელექტუალური საკუთრების უფლებების კუთხით ნაკლებადაა 

დაცული. ისინი არ არიან სამართლებრივად საკარისად დაცულები მიბაძვისაგან, 

რადგანაც ასეთ შემთხვევაში პატენტები ხშირად არ ვრცელდება. ამ სფეროში 

მკვლევარების უმრავლესობა თითქმის ერთხმად განიხილავენ საინფორმაციო და 

საკომუნიკაციო ტექნოლოგიების გამოყენებას, როგორებიცაა ელ. კომერციისა და 

ელექტრონული გადაწყვეტილებების ინტეგრაცია დაჯავშნის სისტემებში 

ტურიზმისა და მასპინძლობის სფეროს საწარმოებში. ეს გულისხმობს, რომ ისინი 

უფრო მეტად ყურადღებას ამახვილებენ პროცესის, მენეჯმენტისა და 

ლოჯისტიკის ინოვაციებზე, ვიდრე ახალი ტურისტული პროდუქტების 

დიფუზიაზე/გავცელებაზე. 

ფაქტობრივად, ადამიანების როლი ახალი პროდუქტების გავრცელებაში 

უმნიშვნელოვანესია, სწორედ ისევე, როგორც ის, თუ რამდენად მარტივად 

ითვისებენ ინოვაციებს ამ სფეროში ჩართული მოთამაშეები და პროცესი, თუ 

როგორ ახდენენ ისინი მათ შემდგომ განვითარებას. ძალიან ცოტა რამაა ცნობილი 

იმის შესახებ, თუ რა წაახალისებს მეწარმეებს მიიღონ ახალი პროდუქტები, 

მომხმარებელს ახალი მომსახურებები და აქტივობები შესთავაზონ, უფრო 

ზოგადად კი, ჩაერთონ პროდუქტის განვითარების პროცესში, ეს განსაკუთრებით 

მცირე და საშუალო საწარმოებს ეხება. კიდევ უფრო ცოტა რამაა ცნობილი იმის 

შესახებ, თუ რამ შეუძლია უბიძგოს ადამიანებს დაარსონ ახალი საწარმოები 

ახალი ტურისტული პროდუქტით. კვლევების უმრავლესობა ტურიზმში 

პროდუქტის განვითრების შესახებ ფოკუსირებულია დანიშნულების ადგილის ან 

რეგიონულ პროდუქტებზე. ეს გარკვეულწილად განპირობებულია იმ ფაქტორით, 



რომ რეგიონულ ჭრილში და დანიშნულების ადგილის კონტექსტში 

შესაძლებელია უფრო მეტად მრავალფეროვანი და ფრაგმენტული ინოვაციური 

პროდუქტების შექმნა. გამონაკლისს წარმოადგენს რამდენიმე კვლევა, რომლებიც 

ეხება კორპორაციულ გასართობ აქტივობებს, მოტივაციის მიმცემ პროდუქტებს და 

აქტივობებს ბუნებაში სხვა ჯგუფებისა და მომხმარებლებისათვის.  

სხვა კვლევებში ყურადღება გამახვილებულია ახალი პროდუქტების 

გავრცელებაზე ბუნებრივი პარამეტრების მიხედვით. მაგალითად, ჰოლი 

განიხილავს განსაკუთრებული ინტერესების ტურიზმს ფერმერული და 

სათავგადასავლო ტურიზმის ფორმით. ამ უკანასკნელთან დაკავშირებით, ის 

აღნიშნავს ბაზრის გაზრდილ პოპულარობასა და კომერციალიზაციას, ასევე მის 

ფრაგმენტულ ბუნებას, რაც ვლინდება ამ სეგმენტისათვის დამახასიათებელი 

მაღალი ბრუნვით და ოპერატორებში პროფესიონალიზმის ნაკლებობით, 

მიუხედავად ამ სფეროს მაღალი ეკონომიკური მნიშვნელობისა. ასეთმა 

ფაქტორებმა შესაძლებელია ხელი შეუშალოს ინოვაციებისა და პროდუქტების 

განვითარებას.  

ინოვაციების გავრცელებისა და პროდუქტის განვითრების სფეროების გარდა, 

ტურისტული პროდუქტების ინტერნაციონალიზაცია მჭიდროდ უკავშირდება 

მობილობის სხვადასხვა ფორმებს, რადგანაც ტურისტული პროდუქტების 

გავრცელებას დიდწილად ხელს  უწყობს ადამიანების მოგზაურობა და 

ტურისტული პროდუქტებისაგან უშუალო გამოცდილების მიღება. მკვლევართა 

სულ უფრო დიდი რაოდენობისათვის ტურიზი ადამიანების დროებითი 

გადააადგილების ერთ-ერთ განზომილებას წარმოადგენს. უილიამსი და ჰოლი 

განასხვავებენ ტურიზმთან დაკავშირებული მობილობის ხუთ სხვადასხვა სახეს: 

შრომითი მიგრაცია, სამეწარმეო მიგრაცია, დაბრუნებადი (შრომითი) მიგრაცია, 

მოხმარებით ინსპირირებული ეკონომიკურად აქტიური მიგრაცია, და საპენსიო 

მიგრაცია. მიუხედავად იმისა, რომ მიგრაცია ახალი ფენომენი არაა, ის გაიზარდა 

როგორც რაოდენობრივი, ასევე გეორგაფიული მასშტაბების თვალსაზრისით. 

თუმცა, უილიამსისა და ჰოლის მიხედვით, ახალია მობილობის შედარებით 

ბუნდოვანი ფორმები, რომლებიც წარმოებისა და მოხმარების, მიგრაციისა და 



არდადეგების ნარევს წარმოადგენს, როგორებიცაა, მაგალითად, საერთაშორისო 

სტუდენტები, ერთდროულად სტუდენებიც არიან, შრომითი მიგრანტებიც და 

ტურისტებიც.  

 

 

 

 

 

 

 

ტურისტული პროდუქტების ინტერნაციონალიზაცია სათავგადასავლო 

ტურიზმის მაგალითზე 

 

სათვგადასავლო ტურიზმის ზუსტი განმარტება არ არსებობს, თუმცა მას აღწერენ, 

როგორც ბუნებაში ისეთ აქტივობებში მონაწილეობას, რაც გარკევულ რისკებს 

შეიცავს. სათავგადასავლო ტურიზმი მოიცავს (მაგრამ არ შემოიფარგლება) 

ჯომარდობას, კანიონინგს, ბაგირით ხტომას და სკაიდაივინგს. ეს აქტივობები 

„ექსპერიმენტულად მოაზროვნე― ადამიანებმა „შექმნეს― და ბევრი მათგანი 

ფართოდ გავრცელდა და კომერციული ხასიათი მიიღო XX საუკუნის 70-იანი 

წლების შემდეგ. ახლა ისინი განსაკუთრებული ინტერესების ტურიზმის ბაზრის 

მზარდ და მნიშვნელოვან სეგმენტს იკავებენ. ზოგ შემთხვევაში იმდენად დიდს, 

რომ სამომხმარებლო  ტენდენციებს განსაზღვრავს. მაგალითად, 2005 წელს ახალ 

ზელანდიაში 2,18 მილიონი საერთშორისო ვიზიტორების 10%-მა ნავით 

გაისეირნა, ხოლო 5% ბაგირით გადახტა. იმის გათვალისწინებით, რომ 

სათავგადასავლო აქტივობების უმრავლესობა ახალი ზელანდიის მხოლოდ მცირე 

ტერიტორიაზეა თავმოყრილი, საერთაშორისო ტურიზმის მნიშვნელობა როგორც 

რეგიონებისათვის, ასევე ზოგადად ქვეყნისათვის აშკარა ხდება.  

ორი ადგილი, რომელთა იმიჯიც განსაკუთრებით ემყარება სათავგადასავლო 

ტურიზმს,, არის ქვინსთაუნი ახალ ზელანდიაში და ინტერლეიკენი შვეიცარიაში. 



გამორჩეულად თვალწარმტაცი პეიზაჟის გამო ქვინსთაუნი ამ ადგილას 

ევროპული დასახლების გაჩენისა და თანმდევი ოქროს ციებცხელების 

გაჩაღებისთანავე (1860-იანი წლები) პოპულარულ ტურისტული დანიშნულების 

ადგილად იქცა. თავდაპირველად ის საზაფხულო კურორტს წარმოადგენდა, 

მაგრამ XX საუკუნის 40-იან წლებში სათხილამურო ტურიზმის განვითარებამ 

კიდევ უფრო მეტი ტურისტი მიიზიდა მთელი წლის მანძლზე. 60-იან წლებში ამ 

ადგილზე ბევრი ინოვაციური სათავგდასავლო ტურისტული პროდუქტები 

დაინერგა, ზოგი მათგანი ინოვაციას მთელი მსოფლიოს მასშტაბით 

წარმოადგენდა (in particular jetboating). მომდევნო ათწლეულებში ინტენსიური 

მარკეტინგული მხარდაჭერის წყალობით ამ პროდუქტებმა მზარდად 

კომერციული ხასიათი მიიღო. ამ ყველაფრის შედეგად ქვინსთაუნმა ახალი 

ზელანდიის (თუ მთელი მსოფლიოსი არა), „თავგადასავლების დედაქალაქის― 

იმიჯი მოიპოვა. 2004 წელს რეგიონში საერთაშორისო და ადგილობრივი 

მოგზაურების რიცხვმა 1,7 მილიონი შეადგინა (ერთდღიანი ვიზიტების 

ჩათვლით), ეს კი 70-ზე მეტ სათავგადასავლო ტურიზმის კომპანიის არსებობას 

გულისხმობს, რაც ადგილობრივი მაცხოვრებლების რაოდენობასთან შედარებით, 

რაც მხოლოდ 18 ათას რეზიდენტს შეადგენს, საკმაოდ შთამბეჭდავი მაჩვენებელია.  

ქვინსთაუნის მსგავსად, ინტერლეიკენში ტურიზმი თვდაპირველად ალპების 

ბუნებისა და  ლანდშაფტის მშვენიერებას ეფუძნებოდა. თუმცა, ქვინსთაუნისაგან 

განსხვავებით, ინტერლეიკენში სათავგადასავლო ტურიზმის განვითრება 

მხოლოდ XX საუკუნის 80-იან წლების ბოლოს დაიწყო და შესაბამისად, 

შედარებით ახალ ფენომენს წარმოადგენს. მიუხედავად ამისა, დღეისათვის 

ინტერლეიკენს შეგვიძლია „შვეიცარიის თავგადასავლების დედაქალაქი― 

ვუწოდოთ, რომელიც აქტივობების ფართო სპექტრს გვთავაზობს, მათ შორისაა: 

პარაპლანით ხტომა,  ჯომარდობა, კანიონინგი, სკაიდაივინგი და ბაგირით ხტომა, 

ბევრი მათგანი კარგად ერწყმის ტურიზმის შედარებით კონსერვატიულ 

მიმართულებებს, როგორებიცაა ლანდშაფტის მატარებლით დათვალიერება, 

გონდოლებითა და ნავებით გასეირნება და სხვა სახის ექსკურსიები.  შვეიცარიაში 

ასეთი მასშტაბის აქტივობები უნიკალურია და შედეგად, ინტერლეიკენმა 



მოახერხა მტკიცედ დაეკავებინა ადგილი ტურისტულ რუკაზე ახალგაზრდებისა 

და არაევროპელებისათვის. ინტერლეიკენის პოულარობა იმდენად გაიზარდა, 

რომ 2005 წელს მისმა 23,300 მუდმივმა მაცხოვრებელმა და უშუალოდ 

მიმდებარედ მდებარე სოფლებმა 1,4 მილიონ ღამისთევით ვიზიტორს 

უმასპინძლეს. მიუხედავად ინტერლეიკენის პოპულარობისა, ადგილობრივი 

სათავგადასავლო ტურიზმის ინდუსტრია (თუმცა ეკონომიკურად შთამბეჭდავი), 

მაგრამ მაინც  შედარებით მცირეა, დაახლოებით 20 ოპერატორით. მნიშვნელოვან 

განსხვავებას მის ახალზელანდიელ კოლეგასთან წარმოადგენს საწარმოების ზომა 

ამ ორ დანიშნულების ადგილას. ქვინსთაუნში 70 სათავგადასავლო ტურიზმის 

კომპანიების უმრავლესობა ძალიან პატარაა და ერთიდან ხუთ თანამშრომლამდე 

ჰყავს, ამასთან ისინი სპეციალიზირებული არიან მხოლოდ ერთი აქტივობის 

შეთავაზებაში, მაშინ, როცა ინტერლაიკენის ზოგი ფირმა გააცილებით დიდია (25 

ან მეტი თანამშრომელი) და მომხმარებელს ისინი სხვადასხვა აქტივობებს 

სთავაზობენ.  

არცერთი აქტივობა, რომელსაც დღეისათვის ინტერლეიკენი გვთავაზობს არ 

ყოფილა ადგილზე გამოგონებული. პირიქით, ყველა ისინი „იმპორტირებულია― 

სხვადასხვა ადგილიდან მთლი მსოფლიოს მასშტაბით, განსაკუთრებით, კი 

ქვინსთაუნიდან. ერთ-ერთი პირველი სათავგადასავლო სპორტის აქტივობა იყო 

ჯომარდობა. შვეიცარიაში ჯომარდობა XX საუკუნის 80-იან წლებში ორ 

სხვადასხვა ადგილას დამოუკიდებლად დაიწყო. 1982 წელს გრისონისის 

რეგიონში ფრანგი წარმოშობის მეწარმემ, რომელიც აშშ-ში რაფტინგის კომპანიაში 

მუშაობდა, საკუთარი ჯომარდობის კომპანია დაარსა ერთი ნავით. ახალი 

პროდუქტი მომხმარებელმა კარგად მიიღო. ის არამხოლოდ ტურისტებისათვის 

აღმოჩნდა მიმზიდველი, არამედ ის ასევე ემსახურებოდა რეგიონის ერთდღიან 

ვიზიტორებს. შესაბამისად, კომპანია სწრაფად გაიზარდა.  

რამდენიმე წლის შემდეგ, ინტერლეიკენის რეგიონიდან სამთო-სათხილამურო 

ინსტრუქტორმა იმოგზაურა ახალ ზელანდიაში სასრიალოდ და ქვეყნის 

ველოსიპედით შემოსავლელად. მოგზაურობისას ის გადააწყდა ჯომარდობის 



ინდუსტრიას ქვინსთაუნში და გადაწყვიტა გაეგრძელებინა მისი ვიზიტი ახალ 

ზელანდიაში და გადამზადებულიყო, როგორც ჯომარდობის გამყოლი. როდესაც 

ის შვეიცარიაში დაბრუნდა, მან ჩამოიტანა მეორადი ნავი, თუმცა მას კომპანიის 

დაარსების არანაირი განზრახვა არ ჰქონია. იმ დროს, მის ერთადერთ მიზანს 

წარმოადგენდა იმდენი ფულის შოვნა, რომ ნავის საფასური გადაეხადა. თუმცა, 

1987 წელს მისი პირველი ცდები ადგილობრივ მდინარეზე ძალზედ 

წარმატებული აღმოჩნდა. კომპანია, რომელიც მან და მისმა მეგობრებმა 1988 წელს 

დაარსეს ყველა მომდევნო ზაფხულის სეზონის დროს თითო ნავით იზრდებოდა. 

საბოლოოდ, მან იმდენი ფული იშოვა, რომ აღარ ჭირდებოდა საკუთარი 

შემოსავლის შევსება ზაფხულში მთაში გამყოლისა და ზამთარში თხილამურებით 

სრიალის ინსტრუქტორის საქმიანობით. მისი კომპანია დღესაც არსებობს და 

მომხმარებელს სხვადასხვა პროდუქტს სთავაზობს, მათ შორისაა ჯომარდობა, 

კანიონინგი და ბაგირით ხტომა. მისმა ერთ-ერთმა პარტნიორმა შეამჩნია 

ინტერლეიკენში სათავგადასავლო ტურისტული პროდუქტების, კერძოდ, 

ბაგირით ხტომის განვითარების პოტენციალი. ეს პროდუქტი, დიდი ალბათობით, 

იმ დროისათვის შვეიცარიაში არ არსებობდა და არც ევროპაში იყო მაინცდამაინც 

განვითარებული. ის წავიდა ქვინსთაუნში ამ აქტივობის კარგად შესასწავლად და 

შვეიცარიაში შესაბამისი ექსპერტების მოსაწვევად. ბაგირით ხტომა 

დაუყოვნებლივ გახდა წარმატებული. მან და მისმა მეგობრებმა შექმეს კომპანია, 

რომელიც სათავგადასავლო ტურისტული აქტივობების შემთავაზებელ  

უმსხვილეს კომპანიად იქცა ევროპაში და რომელიც მომხმარებელს 

სათავგადასავლო აქტივობების ფართო სპექტრს სთავაზობს. 

მრავალი წლის მანძილზე ეს კომპანია ახალი ზელანდიიდან, ავსტრალიიდან და 

სამხრეთ აფრიკიდან მოწვეული ბაგირით ხტომის სპეციალისტების, 

ჯომარდობისა და კანიონინგის ინსტრუქტორების ცოდნას ეყრდნობოდა. თუმცა, 

1997 წელს უთანხმოებამ ბიზნესის ფილოსოფიის, მენეჯერული პრაქტიკისა და 

უსაფრთხოების ოპერაციების თაობაზე მენჯემნტსა და უცხოელ თანამშრომლებს 

შორის, რომელთა უმრავლესობა კომპანიაში მათი დააარსების დღიდან მუშაობდა, 

გამოიწვია ის, რომ ბევრმა სპეციალისტმა გადაწყვიტა აღარ გაეგრძელებინა 



მუშაობა ინტერლეიკენში. ზოგადად, უჩვეულო არაა ამ სახის ძირეული 

უთანხმოებები სათავგადასავლო ტურიზმის ინდუსტრიაში დასაქმებულებსა და 

მენეჯმენტს შორის, რასაც ხშირად მოსდევს კომპანიების რესტრუქტურიზაცია და 

რეორგანიზაცია, ასევე მათი კონკურენტი კომპანიების ჩამოყალიბება, რომლებიც 

სარგებლობენ თავდაპირველი კომპანიების ინტელექტუალური საკუთრებითა და 

ოპერაციული გამოცდილებით. შემდგომი სეზონების მანძილზე, რამდენიმე 

უცხოელი ინსტრუქტორი სამუშაოდ კონკურენტ კომპანიაში გადავიდა.  

კიდევ ერთი აქტივობა, რომელმაც ინტერლეიკენში ახალი ზელანდიიდან ჩააღწია, 

არის ზორბინგი - აქტივობა, როდესაც მონაწილე თავსდება უზარმაზარ 

პლასტიკატის სფეროში და გორდება ბალახიან ფერდობზე. ჯომარდობისა და 

ბაგირით ხტომისაგან განსხვავებით, ზორბინგმა ახალი ზელანდიიდან 

ინტერლეიკენამდე შედარებით რთული გზა გაიარა. პარაპლანით ხტომის ერთ-

ერთი უდიდესი, ადგილობრივი კომპანიის მფლობელმა ინტერლეიკენელმა 

მეწარმემ ეს აქტივობა შვეიცარიის ერთ-ერთ კანტონაში აღმოაჩინა  და „ზორბები― 

გერმანელი მწარმოებლისაგან იყიდა. მან წარმატებულად შეძლო აღნიშნული 

პროდუქტის საკუთარ ქვეყანაში პოზიციონირება და პოპულარიზაცია. შეიძლება 

ითქვას რომ აღნიშნული შემთხვევა წარმოადგენს ნათელ მაგალითს, თუ როგორ 

შეიძლება ინოვაციური პროდუქტების იმპორტი სხვა ქვეყნიდან.   

 

  



 

 

VIII თემა 

 

შრომის ბაზრის ინტერნაციონალიზაცია ტურიზმში 
 

 

ტურიზმი და ახალგაზრდა მოგზაურები 

 

ზურგჩანთით მოგზაურობას, როგორც საერთშორისო ტურიზმის ერთ-ერთ 

კონკრეტულ სახეს, ხანგრძლივი ისტორია გააჩნია. XVIII და XIX საუკუნეების 

„გრანდ ტურები―, გამოცდილი ვაჭრებისა და ჯარისკაცების მომთბარეობა და 

ახალგაზრდების გადაადგილების გაზრდა (მაგალითად, ახალგაზრდული 

ჰოსტელების ასოციაცია), შეგვიძლია დღევანდელი ახალგაზრდული ტურიზმის 

წინამორბედებად განვიხილოთ.  

ის განვითარდა მოხეტიალეების, თავგადასავლების მოყვარულთა ქმედებების 

საფუძველზე და თანამედროვე (დასავლური) საზოგადოების ტენდენციად იქცა. 

ზურგჩანთით მოგზაურები აღარ წარმაოდგენენ ერთგვაროვან ჯგუფს (თუ 

ასეთები საერთოდ იყვენენ). ზურგჩანთით მოგზაურების ბაზარი განვითარებას 

განაგრძობს და ბაზარზე რამდენიმე ნიშას იკავებს, რადგანაც ზურგჩანთით 

მოგზაურები ახლა განსხვავებული წარსულის, გამოცდილებისა და მოლოდინების 

ადამიანებს წარმოადგენენ.  

მოცემულ თავში, ჩვენ კონკრეტულად ახალგაზრდა, დაბალბიუჯეტიან 

მოგზაურებს განვიხილავთ. მათ რიცხვში შედიან ისინი, ვინც განათლების ან 

სამუშაო გამოცდილების მიღების დროს ცდილობს გამონახოს  თავისუფალი დრო 

(ან იღებს აკადემიურ შვებულებას) ე.წ. საერთაშორისო გამოცდილების მიღების 

მიზნით. ის ასევე განიხილავს ე. წ. „მომუშავე ტურისტებს―, სიტუციას, რომელიც 

მუშაობას და ტურიზმთან დაკავშირებულ აქტივობებს აერთიანებს. 

მაგალითისათვის, განვიხილოთ საერთაშორისო მასშტაბით ცნობილი  

სათხილამურო კურორტი ვისტლერი. ვისტლერი, რომელიც ვანკუვერიდან 75 

მილითაა დაშორებული, 1960-იან წლებში გაიზარდა, რაც ადგილობრივ 

ბიზნესმენთა ჯგუფის ოცნების შედეგი იყო, რომ ზამთრის ოლიმპიური თამაშები 

ამ ქალაქში ჩატარებულიყო. ვისტლერი ტურისტებს მთელი წლის მანძლზე 

მასპინძლობს და მას წლიურად ორ მილიონ ვიზიტორზე მეტი სტუმრობს. ეს 

კურორტი ათასობით ახალგაზრდას ასაქმებს მთელი მსოფლიოდან მაღაზიებში, 

ბარებში, რესტორნებსა და სასტუმროებში. ვისტლერის მუდმივ მაცხოვრებელთა 

რაოდენობა დაახლოებით 10 ათასია, რაც ზამთრის დატვირთული თვეების დროს 

თითქმის ორმაგდება. ამ კურორტის უმსხვილეს დამსაქმებელს, კომპლექს 

„ვისტლერ ბლექკომბს― ზამთრის სეზონზე დაახლოებით 4 ათასი ადამიანი ჰყავს 



დასაქმებული. ეს მაჩვენებელი ზაფხულში 1 ათასამდე მცირდება, რომელთაგან 

800 მუდმივ, სრულ განაკვეთზე დასაქმებულია. 

 

 

დასაქმება და დაბალბიუჯეტიანი მოგზაურები 

 

ეჭვგარეშეა, რომ ახალგაზრდების მოტივაცია, რომლებიც მოგზაურობას 

გადაწყვეტენ, კომპლექსურია და მრავალი ფაქტორისაგან შედგება. რამდენიმე 

მკვლევამა ჩაატარა კვლევა და დაბალბიუჯეტიან ახალგაზრდა მოგზაურებს 

სთხოვა პრიორიტეტების მიხედვით დაესახელებინათ მოტივაციური ფაქტორები. 

გამოკითხულთა შორის 83 პროცენტის მიერ ნომერ პირველ პრიორიტეტად სხვა 

კულტურების კვლევა დასახელდა, მეორე ადგილი გართობამ (ახალი 

შეგრძნებები) დაიკავა (74 პროცენტით), ხოლო მესამე პოზიციაზე ცოდნის 

გაღრმავება დასახელდა (69 პროცენტი). თანამედროვე ახალგაზრდები გაცილებით 

მოტივირებულნი არიან კარგად „აღიჭურვონ― და მოემზადონ გლობალურ 

სამყაროში საცხოვრებლად და ისინი მოგზაურობასა და მუშაობას ამის საუკეთესო 

საშუალებად მიიჩნევენ, ამით ისინი მრავალფეროვან გამოცდილებას იძენენ და 

თვითგამოხატვის საშუალებას აძლიერებენ. მოგზაურობასა და მუშაობას ისინი 

განიხილავენ, როგორც ერთგვარი „არაფორმალური კვალიფიკაციის― მიღების 

შესაძლებლობას, რომლის გამოყენებასაც ისინი სახლში დაბრუნების შემდეგ 

შესძლებენ. ზოგიერთმა კვლევამ აჩვენა, რომ მოგზაურობა გავლენას ახდენს 

შემდგომი კარიერის არჩევაზე - რესპოდენტების 20%-ის აზრით მოგზაურობამ 

უდიდესი გავლენა მოახდინა მათი კარიერის არჩევაზე, ხოლო 33%-ის აზრით 

მოგზაურობამ ძლიერი გავლენა მოახდინა მათი ცხოვრების სტილზე.  

ახალგაზრდები ხშირად მოტივირებულები არიან აირჩიონ სამუშაო ტურიზმის 

სექტორში მისი მოქნილობისა და მოხერხებულობის გამო. დაბალი ხელფასებისა 

და ნაკლები სარგებლის მიუხედავად, ახალგაზრდა, დაბალბიუჯეტიან 

მოგზაურებს იზიდავთ ის შესაძლებლობები, რასაც მათ ამ ტიპის სამუშაო 

სთავაზობს.  

ასევე, შესაძლებელია, რომ ზოგიერთი ამ ახალგაზრდა დაბალბიუჯეტიანი 

მოგზაურისათვის გარკვეული ტიპის სამუშაო უფრო პრესტიჟული იყოს, რაც  იმას 

გულისხმობს, რომ სამუშაოს ხშირად არაფულადი ღირებულებაც გააჩნია. ზოგი 

მკვლევარი მიიჩნევს, რომ არსებობს ტურიზმის საქტორში სამუშაოების 

არასწორად რომანტიზების საფრთხე. ის ახალგაზრდები, რომლებიც ჰყვებიან ამ 

სახის სამუშაოს არაფულადი უპირატესობების შესახებ, ხშირად იგნორირებას 

უკეთებენ იმ ფაქტს, რომ ამ სახის სამუშაოების უმრავლესობა რუტინული, 

არასათანადოდ ანაზღაურებადი და ხშირად ემოციურად და ფიზიკურად ბევრის 



მომთხოვნია. თუმცა, როგორც ვისტლერში დასაქმებული ადამიანების 

გამოკითხვამ აჩვენა, ისინი აცნობიერებდნენ ტურიზმთან დაკავშირებული 

სამუშაოების დადებით და უარყოფით მხარეებს. მაგალითად, ერთ-ერთი 

მათგანის განცხადებით „იღებ უფასო სადილს ყოველ დღე, ფასდაკლებას საკვებსა 

და აღჭურვილობაზე. ხელფასი არ იყო დიდი, არც თანამშრომლების 

საცხოვრებელი იყო დიდებული, თუმცა, გქონდა ჭერი თავზე და საწოლი 

დასაძინებლად... მათ იციან როგორ გამუშაონ ისე, რომ ამაში ბევრი არ 

გადაგიხადონ.―  

ასე რომ, ბევრი ასეთი დასაქმებული ახალგაზრდა ასეთ საქმიანობას უყურებს, 

როგორც კულტურულ კაპიტალს, რომელიც მათ კარიერას და ცხოვრების შანსებს 

გააძლიერებს.  

 

საერთაშორისო ტურიზმი და დაბალბიუჯეტიანი მოგზაურები 

კორპორაციული კულტურა ახალგაზრდა, დაბალბიუჯეტიან მოგზაურებსა და 

მათ მიერ სამუშაოდ არჩეულ კომპანიას შორის არსებულ ურთიერთობაში 

მნიშვნელოვან ინსტრუმენტს წარმოადგენს. კორპორაციულ კულტურას შეუძლია 

ხელი შეუწყოს იმას, რომ სამუშაო გახდეს ბევრად უფრო სასიამოვნო, 

დასაქმებულებმა თავი ისე რომ იგრძნონ, თითქოს ისინი საერთოდ არ მუშაობენ. 

კომპანიის დასაქმების პოლიტიკა უფრო მეტად ფოკუსირებული ხდება „ზუსტად 

შესაფერ― არჩევანზე, ყურადღება უფრო მეტად პერსონალურობასა და ნიჭზე 

კეთდება, ვიდრე ტექნიკური უნარებზე. ტურისტული მომსახურების 

ინდუსტრიები „აწარმოებენ და ყიდიან― საკუთარი თანამშრომლების 

პერსონალურობას, როგორც ტურისტული პაკეტის ნაწილს.  სამუშაოს 

„გართობად― გადაქცევით, განსხვავება სამუშაოსა და თამაშს შორის მცირდება. 

მიუხედავად ამისა, ამ კომპანიების უმრავლესობისთვის იმ ეთიკის მიღმა, რომ 

თანამშრომელი პირველ ადგილას დგას,  ეკონომიკური მიზეზები იმალება, 

რადგან, ის აძლიერებს ლოიალობას  და აქედან გამომდინარე, მკაფიო 

კომერციული ლოგიკა გააჩნია. 

ახალგაზრდა, დაბალბიუჯეტიანი მოგზაურები მოგზაურობის დროს მუშაობას 

იყენებენ მათი ხანგრძლივი მოგზაურობის დაფინანსების მიზნით, ან დამატებითი 

უნარების გამოსამუშავებლად საკუთარ СV-ში დამატების მიზნით, ხოლო 

ტურიზმის სფეროს დამსაქმებლები ასეთ ახალგაზრდებს ძირითადად წინა ხაზის 

პოზიციებზე ასაქმებენ, რის მიზანსაც შეთავაზებული მომსახურების 

მრავალფეროვნება და პერსონალიზება წარმოადგენს. ფირმები ხშირად 

ცდილობენ ამ გზით განსხვავდებოდნენ საკუთარი კონკურენტებისაგან. 



მაგალითად, „ვისტლერ ბლექკომბის― წარმომადგენლის განცხადებით, ბოლო 

წლების მანძილზე, მათი თანამშრომლებმა მოიპოვეს აღიარება, რომ ისინი 

სტუმრების გამოცდილებას დიფერენცირებული მომსახურებით ამდიდრებდნენ. 

კომპანიის ადამიანური რესურსების მენეჯერის განცხადებით, „ჩვენ ვეძებთ 

ადამიანებს სწორი დამოკიდებულებებით. ეს საკმაოდ მარტივია. რეალურად, 

არანაირი მნიშვნელობა არ აქვს რა სახის განათლება ან გამოცდილება გააჩნიათ 

მათ, რადგანაც ხშირ შემთხვევაში ამ გამოცდილების სწორად მორგება მოცემულ 

პოზიციაზე შეუძლებელია.  იმის გათვალისწინებით, რომ ჩვენთან სამუშაო 

ადგილების უმრავლესობა წინა ხაზის პოზიციებია, ჩვენ ვეძებთ ადამიანებს, 

რომლებსაც ნამდვილად სურთ ‗შექმნან‘ გამოცდილება ჩვენი სტუმრებისათვის და 

ვინც ამას სიამოვნებით აკეთებს―. „ვისტლერ ბლექკომბი―, როგორც დამსაქმებელი, 

ცდილობს ისეთი სამუშაო გამოცდილების მიწოდების უზრუნველყოფას, 

რომელიც კარგად ჩამოყალიბებულ კორპორაციულ კულტურას ეფუძნება. 

გარკვეულწილად ეს იწვევს ისეთი ტერმინის ჩამოყალიბებას, როგორიცაა 

„მომუშავე არდადეგები―, რასაც მივყავართ კონცეფციამდე, რომ „ტურიზმი არ 

არის მუშაობა―. შესაბამისად, არსებობს გარკვეული დაბნეულობა ისეთ 

ფრაზებთან დაკავშირებით, როგორებიცაა „მომუშავე ტურისტი― და „მომუშავე 

არდადეგები―. შესაბამისად, ვისტლერ ბლექკომბი, როგორც კომპანია, ხელს 

უწყობს გარკვეული გამოცდილების, კორპორაციული კულტურის შექმნას, 

რომელიც აერთიანებს მუშაობის, ცხოვრებისეული გამოცდილების, გართობის, 

თამაშისა და სწავლის შესაძლებლობებს, რასაც ეს ახალგაზრდა ადამიანები ეძებენ 

და რაც მათ მოტივაციას ანიჭებს. სწორედ ამ გზით გახდა შესაძლებელი 

განსხვავების შემცირება მუშაობასა და ,,თამაშს― შორის.  

 

ტურიზი და დასაქმება 

 

ტურიზმი მსოფლიოში ერთ-ერთი უმსხვილესი ინდუსტრიაა, განსაკუთრებით 

დასაქმების თვალსაზრისით. ტურიზმის მსოფლიო ორგანიზაციის  მიხედვით, 

2016 წელს თერთმეტი დასაქმებულიდან ერთი ადამიანი ტურიზმის 

ინდუსტრიაში იყო დასაქმებული. ამ  ინდუსტრიაზე მოდიოდა მსოფლიო მშპ-ს 

9.6% (პირდაპირი და არაპირდაპირი ზემოქმედება).  გარდა ამისა, წლიური 

საერთაშორისო ტურისტულმა ჩასვლებმა 2016 წელს მსოფლიოს მასშტაბით ერთ 

მილიარდს გადააჭარბა. აღსანიშნავია, რომ ამ მოგზაურობათა საბოლოო 

დანიშნულების ადგილების 47 პროცენტი განვითარებად ქვეყნებზე მოდიოდა; 

განვითარებად ქვეყნებში საერთაშორისო ჩასვლების ზრდის ტემპმა 

განვითარებული ქვეყნებისას გადააჭარბა.  

განვითარებად ქვეყნებში ტურიზმის სექტორის ერთ-ერთი მთავარ 

უპირატესობად მის მიერ ახალი სამუშაო ადგილების შემნის პოტენციალია 



აღიარებული (როგორც ფორმალური, ასევე არაფორმალური დასაქმების 

გათვალისწინებით). ტურიზმი განიხილება როგორც მრავალფეროვანი და 

შრომაინტენსიური ინდუსტრია და, შესაბამისად, ფართო სპექტრის დასაქმების 

შესაძლებლობების ეფექტური გენერატორი. გარდა ამისა, ტურიზმი უფრო მეტ 

ქალსა და ახალგაზრდას, ასევე დაბალი განათლების მქონე ადამიანებს ასაქმებს, 

ვიდრე სხვა ინდუსტრიების უმეტესობა. გარდა ამისა, ბაზარზე შესვლის დაბალი 

ბარიერების გათვალისწინებით, ტურიზმი უზრუნველყოფს საინვესტიციო 

შესაძლებლობებს მეწარმეებისათვის მცირე ფირმების შექმნისა და დასაქმების 

მიზნით. 

ტურიზმის სექტორის გაფართოების გზით შეიძლება შეიქმნას სამი სახის 

დასაქმება: პირდაპირი, არაპირდაპირი და პროვოცირებული. პირდაპირი 

დასაქმება არის დასაქმება, რომელიც უკავშირდება ტურისტების პირდაპირ 

დანახარჯებს საქონელსა და მომსახურებაზე. იგი ეხება დასაქმებას 

სასტუმროებში, რესტორნებში, სატრანსპორტო სექტორში, ტუროპერატორ 

კომპანიებში და სხვა. არაპირდაპირი დასაქმება გულისხმობს ისეთ სექტორებში 

შექმნილ სამუშაო ადგილებს, რომლებიც უზრუნველყოფენ საქონელსა და 

მომსახურებას უშუალოდ ტურისტული სფეროს ფირმებისათვის. მაგალითად, 

სურსათის მომწოდებლები, სავაჭრო ობიექტები, მექანიკოსები და ა.შ. და ბოლოს, 

პროვოცირებული დასაქმება მოიაზრებს ტურიზმის მულტიპლიკატორის ეფექტის 

შედეგად შექმნილ დამატებით სამუშაო ადგილებს; მაგალითად, ტურისტული 

ბიზნესის მფლობელებისა და ტურისტული ინდუსტრიის თანამშრომლების მიერ 

მიღებული შემოსავლების დახარჯვის შედეგად გაჩენილ სამუშაო ადგილებს. 

მიუხედავად ტურიზმის მნიშვნელოვანი დადებითი გავლენისა სამუშაო 

ადგილების შექმნის, ეკონომიკური ზრდისა და უცხოური ვალუტის შემოდინების  

კუთხით, ამ სექტორის როლი სახელმწიფო პოლიტიკის განხილვებში სათანადოდ 

არაა წარმოჩენილი. ამდენად, მნიშვნელოვანია პასუხი კითხვაზე, თუ რა დოზიტაა 

სახელმწიფოს ჩართულობა ტურიზმის სექტორში გამართლებული ტურიზმის 

მხარდაჭერის მიზნით. ტურიზმის სფეროში სახელმწიფოს ინტერვენციის 

გამართლება ორგვარია. 

პირველი, ტურიზმიდან ეკონომიკური სარგებელი ნაკლებად იქნება 

მოსალოდნელი,  თუ ინვესტიციები მხოლოდ კერძო სექტორის იმედად დარჩება. 

ინვესტორთა შორის სათანადო კოორდინაციის გარეშე, ბაზარი ოპტიმალურად 

ვერ უზრუნველყოფს რესურსების განაწილებას. მაგალითად, სასტუმროს 

მესაკუთრეებმა შესაძლებელია არ განახორციელონ სათანადო ინვესტიციები, თუ 

მათ ეცოდინებათ, რომ ამონაგები მათ ინვესტიციებზე დამოკიდებული იქნება 

რესტორნების მფლობელებისა და სხვა ადგილობრივი ინვესტორების 

საინვესტიციო შესაძლებლობებზე. სწორედ ასევე, საზოგადოებრივი 



ინვესტიციები დამატებით ინფრასტრუქტურებში (როგორიცაა გზები, წყალი და 

სანიტარია, საზოგადოებრივი განათება) შესაძლოა შეაფერხოს კერძო 

ინვესტორებთან კოორდინაციის არარსებობამ, რაც საჭიროა ვიზიტორთა საჭირო 

ნაკადების მისაღებად. 

მეორე, ტურიზმის სფეროში სახელმწიფოს ინტერვენცია გამართლებულია 

სიღარიბის შემცირების პერსპექტივით, ძირითადად სამუშაო ადგილების 

შექმნით. ამჟამად, არსებობს გარკვეული კონსენსუსი ტურიზმის სიღარიბის 

შემსუბუქების პოტენციალის არსებობის თაობაზე, განსაკუთრებით განვითარებად 

ქვეყნებში.  

  



IX თემა 

ტურიზმის ინდუსტრიის განსაკუთრებული სეგმენტები 

 

1.1. ეკოტურიზმი 

ეკოტურიზმი ტურიზმის ერთ–ერთი სახეა, რომელიც უკანასკნელ წლებში 

სწრაფი ტემპით ვითარდება. ტურისტულ ინდუსტრიაში მას მნიშვნელოვანი 

ადგილი უკავია. ეკოტურიზმში იგულისხმება ტურისტების მოგზაურობა, 

რომლებსაც მკაფიოდ აქვთ გათვიცნობიერებული გარემოსადმი თავიანთი 

პასუხისმგებლობა. 1990 წელს ეკოტურიზმის საერთაშორისო საზოგადოებამ (The 

International Ecotourism Society, TIES) ჩამოაყალიბა ეკოტირიზმის განმარტება: ეს 

არამარტო დასვენებაა მსოფლიოს ეკოლოგიურად სუფთა რაიონებში, არამედ იგი 

აგრეთვე არის საპასუხისმგებლო დასვენება, რომელიც ხელს უწყობს გარემოს 

ბიოლოგიური მრავალფეროვნებისა და ეკოლოგიური მდგრადობის, 

ადგილობრივი მოსახლეობის კეთილდღეობის გაუმჯობესებას. ეკოლოგიური 

ტურიზმის მიზანია ველურ ბუნებასთან ურთიერთობა ანუ ეკოტურისტების 

ინტერესის სფეროა ველური ბუნება, მეცნიერული დაკვირვებები ბუნებაზე, 

სხვადასხვა სახის ნაკრძალები და დაცული ტერიტორიები. ეკოტურიზმი 

უზრუნველყოფს ეკონომიკის სხვადასხვა სექტორის ურთიერთდაკავშირებულ 

განვითარებას, ქმნის დამატებით სამუშაო ადგილებს და ხელს უწყობს 

ადგილობრივი მოსახლეობის მიერ დამატებითი შემოსავლების მიღებას, 

განსაკუთრებით ეს ეხება სოფლის მოსახლეობას.  ეკოტურისტები, როგორც წესი, 

არიან მეცნიერები, მკვლევარები, საგანმანათლებლო ტურების ორგანიზატორები, 

აგრეთვე ადამიანები, რომელთაც სურთ ამა თუ იმ ქვეყნის ბუნებრივ და 

კულტურული გარემოსა და ისტორიის გაცნობა, დაცულ ტერიტორიებში 

მოგზაურობა და ა. შ. ეკოტურიზმი ბუნებას ზიანს არ აყენებს, რადგან 

ეკოტურისტებს  ესა თუ ის  ბუნებრივი გარემო აინტერესებთ არსებული სახით  

და მის ცვლილებას არ მოელიან. 

ეკოტურიზმის განვითარებაში განსაკუთრებულ როლს ასრულებს 

სახელმწიფო თავისი პოლიტიკით, რომელიც მოიცავს ინფრასტრუქტურის 



მოწყობას, საგანმანათლებლო პროგრამებსა და ინვესტორების მოძიებას, 

ფინანსურად მომგებიანი ეკოტურიზმის ინდუსტრიის ჩამოყალიბებას ბუნებრივი 

გარემოს დაცვისა და გაუმჯობესების პირობებში. დაცული ტერიტორიების 

შემდგომი განვითარება გულისხმობს დაცული ტერიტორიებს სრულყოფას 

ეკოლოგიური და კულტურის თვალსაზრისით, ანუ ეს არის არამარტო გარემო და 

ბუნება, არამედ იგი კულტურული მემკვიდრეობის სერიოზულ ელემენტებსაც 

შეიცავს. ეკოლოგიური ტურიზმი ხელს უწყობს არასასოფლო-სამეურნეო მიწების 

პროდუქტიულად გამოყენებას, რაც, თავის მხრივ, იძლევა დიდ ფართობებზე 

ბუნებრივი ფლორისა და ფაუნის შენარჩუნების შესაძლებლობას.  

ეკოტურიზმის, როგორც ტურიზმის ერთ–ერთი სახის განვითარება მეოცე 

საუკუნის 80–იანი წლების ბოლოს დაიწყო, მაგრამ მოდაში 1990–იან წლებში 

შემოვიდა. იგი ყოველწლიურად 10–15 %–ით იზრდება. ამ სახის ტურიზმის 

მთავარი პრინციპია მოსანახულებელი რეგიონის ეკოსისტემაზე ნეგატიური 

ზემოქმედების მინიმუმამდე დაყვანა, მათ შორის განსაკუთრებული ყურადღება 

ექცევა ატმოსფეროში ნახშირორჟანგის გამოფრქვევების შემცირებას.  ამ  მიზნით 

ტურისტებისათვის რეკომენდებულია: 

 ელექტროენერგიის, სითბოსა და წყლის მოხმარების შეზღუდვა;  

 იმ პროდუქციის გამოყენება, რომლის საფუთავი ექვემდებარება ბიოქიმიურ 

დაშლასა და მეორად გადამუშავებას; 

 შეძლებისდაგავარად ისეთი საცხოვრებლის გამოყენება, რომელიც 

აშენებულია ეკოლოგიურად სუფთა და ენერგიამზოგავი მასალებისაგან და 

აღჭურვილია ნარჩენების უტილიზაციის სისტემით; 

 უკვე არსებული კემპინგებისა და ტურისტული ბილიკების გამოყენება 

(ახლების შექმნა არაა მიზანშეწონილი); 

 ადგილობრივ ფლორასა და ფაუნაზე ზრუნვა. მაგალითად, ცხველებზე 

დაკვირვება მათ ბუნებრივ საცხოვრებელ გარემოში უნდა მოხდეს. 

კლასიკური ეკოტური არის ფეხითა (ტრეკინგი) და თხილამურებით 

სიარული, ჯომარდობა, გამოქვაბულებში ჩასვლა და ა. შ. ნამდვილი ეკოტურისტი 

ბუნებაში დასვენებას მასზე ზრუნვას უხამებს, შეაქვს წვლილი (მათ შორის 



მატერიალური) მის შენარჩუნებაში, ამის გამო ეკოტურები ჩვეულებრივ უფრო 

ძვირია, ვიდრე სტანდარტული ტურები. გარემოზე ზემოქმედების 

თვალსაზრისით ტურიზმი ეკონომიკის ერთ–ერთი ყველაზე მავნე დარგია. UNEP–

ის (გაეროს გარემოს დაცვის პროგრამა) მონაცემებით ტურისტულ ბიზნესზე 

მოდის ნახშირორჟანგის გამონაბოლქვის მსოფლიო მოცულობის 5 %, აქედან 

ნახევარზე მეტი ავიაგადაზიდვებისაგანაა. 2035 წლისათვის  ტურიზმის გავლენა 

გარემოზე მრავალჯერ გაიზრდება. სპეციალისტების პროგნოზით, 

ნახშირორჟანგის გამონაბოლქვის მოცულობა 152 %–ით გაიზრდება. აღნიშნულის 

გამო, საერთაშორისო ტურიზმის სწრაფი ტემპებით განვითარება ეკოლოგების 

სერიოზულ შეშფოთებას იწვევს. 

ეკოტირიზმის გეოგრაფია საკმაოდ ფართოა. განვითარებულ ქვეყნებში (აშშ, 

კანადა და სხვა) იგი ძირითადად მრავალრიცხოვანი ეროვნული პარკებითაა 

წარმოდგენილი. მათი მრავალფეროვნების მიუხედავად ამ  ეკოტურიზმის 

ლიდერები აფრიკის, აზიისა და ლათინური ამერიკის განვითარებადი ქვეყნები 

(კენია, ტანზანია, სამხრეთ აფრიკის რესპუბლიკა, ნეპალი, მადაგასკარი, 

მონღოლეთი, ლაოსი, ეკვადორი და სხვა) არიან, რადგან აქ ხელუხლებელი 

ბუნებაა შენარჩუნებული. 

 

1.2. სასოფლო ტურიზმი 

  

სასოფლო ტურიზმი ტურიზმის შედარებით ახალი, მაგრამ პერსპექტიული 

სექტორია. მასთან მიახლოებული ცნებაა აგროტურიზმი, რომელც ხშირად მის 

სინონიმად იხმარება. სასოფლო ტურიზმი ორიენტირებულია ქალაქგარე 

ადგილების (სოფლების) ბუნებრივი, კულტურულ-ისტორიული და სხვა 

რესურსების გამოყენებასა და კომპლექსური ტურისტული პროდუქტის შექმნის 

სპეციფიკაზე. სასოფლო ტურიზმი (აგროტურიზმი), ერთი მხრივ, არის დამხმარე 

სასოფლო წარმოების სახე და, მეორე მხრივ, ეკონომიკური, ბუნებრივი, 

კულტურულ-ისტორიული და სხვა რესურსების გამოყენებაზე დაფუძნებული 

ტურისტული სექტორი, რომელიც ხელს უწყობს თანამედროვე ინდუსტრიულ 



სამყაროში ცხოვრების სწრაფი ტემპისაგან დაღლილი ქალაქის მოსახლეობის  

მშვიდ, მყუდრო გარემოში დასვენებასა და გართობას, სუფთა ჰაერით სუნთქვას, 

ლამაზი პეიზაჟებით გახალისებას და ა.შ. სასოფლო ტურიზმი არის სოფლების 

განვითარების კარგი შესაძლებლობა და მოსახლეობის შემოსავლის 

ალტერნატიული წყარო. იგი მოიცავს სოფელში ქალაქელების დროსტარების 

ყველა სახეს: დასვენების ელემენტებსა და გამაჯანსაღებელ ღონისძიებებს. მასში 

შეიძლება შედიოდეს ნაკვეთში მუშაობასთან შეხამებული დასვენება, სოფელზე 

ორიენტირებული ეთნოგრაფიული ექსკურსიები, რეკრეაციული ღონისძიებების 

ჩარჩოდან გამომდინარე  აგროსამრეწველო სამუშაოებში ნებაყოფლობითი 

დროებითი მონაწილეობა და ა. შ. სასოფლო ტურიზმის დაგეგმვა და განვითარება 

ხდება მდგრადი განვითარების სამი ძირითადი პრინციპის გათვალისწინებით: 

 ეკოლოგიური მდგრადობა, რომელიც  უზრუნველყოფს საბაზო 

ეკოლოგიური პროცესების, ბიომრავალფეროვნების და ბიოლოგიური 

რესურსების ერთობრივ განვითარებას; 

 სოციალური და კულტურული მდგრადობა, რომელიც  უზრუნველყოფს 

ისეთ მდგრადობას, რომლის დროსაც ადამიანების ცხოვრება, მათი 

ეროვნული კულტურა და ღირებულებები ყოველმხრივ დაცულია და, 

ამასთან, კულტურული თვითმყოფადობა კიდევ უფრო მტკიცდება; 

 ეკონომიკური მდგრადობა, რომელიც  უზრუნველყოფს განვითარების 

ეკონომიკურ ეფექტიანობას, როცა რესურსების გამოყენების არჩეული 

მეთოდი იძლევა ამ რესურსების მომავალი თაობებისათვის შენარჩუნების 

გარანტიას. 

არსებობს სასოფლო ტურიზმის  მოდელის ფორმირების ორი კონცეფცია. 

პირველი კონცეფციის თანახმად აგროტურისტულ ბიზნესს აწარმოებენ მცირე 

ფერმერული და პირადი დამხმარე მეურნეობები საკუთარი ფინანსური და სხვა 

რესურსების გამოყენებით. რა თქმა უნდა, ასეთი დაფინასების პირობებში 

ტურისტთა დიდი ნაკადის მოზიდვა ფაქტობრივად გამორიცხულია, მაგრამ ეს 

მოდელი ქმნის სასოფლო ტურიზმი განვითარების საფუძველს. მეორე კონცეფცია 

ითვალისწინებს სასოფლო ტურიზმის  კომპლექსურ განვითარებას ანუ სოფელში 



აგროტურიზმი ხდება ბიზნესის წამყვანი სახე, რომელიც უზრუნველყოფს 

ტურისტის რეკრეაციულ მომსახურებას სოფლის რესურსების გამოყენების 

საფუძველზე. ხშირად ეს ორი კონცეფცია ერთი და იმავე პროცესის ორი ეტაპის 

სახით განიხილება. მაგალითად, ევროპის ქვეყნებში სასოფლო ტურიზმი სწორედ 

ასეთი ეტაპების სახით ვითარდებოდა და მისი განვითარების საწყისი მოტივები 

ძირითადად სოციალურ ხასიათს ატარებდა, ხოლო სახელმწიფო პოლიტიკა 

ლოკალური აგროტურიზმის მხარდაჭერაზე იყო გათვლილი. ამის გამო ევროპაში 

დღესაც სასოფლო ტურიზმის მხარდაჭერის სახელმწიფო პოლიტიკა 

ეკონომიკურად ჩამორჩენილ რაიონებზეა ორიენტირებული. ასეთი პოლიტიკის 

აუცილებლობა, როგორც წესი,  განპირობებულია ადგილობრივი აგრარული 

პროდუქციის კონკურენტუნარიანობის დაკარგვითა და სოფლის მეურნეობის 

ეფექტიანობის ამაღლებაზე გამიზნული რესტრუქტურიზაციის აუცილებლობით.  

შესაბამისად, სასოფლო ტურიზმი განიხილებოდა და ახლაც განიხილება როგორც 

ეკონომიკური საქმიანობის ალტერნატიული სახე, რომელსაც ჩამორჩენილი 

რეგიონების შემოსავლების უზრუნველყოფა შეუძლია.  

სასოფლო ტურიზმის სისტემა აღსანიშნავია იმით, რომ დასვენება შეიძლება 

შედარებით მცირე დანახარჯებით და ოჯახთან ერთად. ბავშვებისთვის არსებობს 

სპეციალური პროგრამები, აჩვენებენ, საიდან მიიღება რძე, როგორ გამოიყურება 

ცოცხალი ცხვარი, ძროხა, ცხენი, კურდღელი, ქათამი და სხვა, ასეირნებენ 

ცხენებით და ა. შ. მშობლები კი სიამოვნებით აკვირდებიან ყველის დამზადებას, 

ვაზის მოვლას. მათ ასწავლიან ეროვნული კერძების მომზადებას, შეუძლიათ 

თევზაობაში, ველოსიპედით სეირნობაში, მაგიდის ჩოგბურთსა და სხვა 

ღონისძიებებში მონაწილეობა. 

კვიპროსზე შემუშავებულია აგროტურიზმის განვითარების სპეციალური 

პროგრამა, რომელიც ახორციელებს სოფლის სახლების რესტავრაციას და 

ეროვნულ სტილში გაფორმებას, თანამედროვე კომფორტის და სიმყუდროვის 

შენარჩუნებით. ტურისტებს საშუალება ეძლევათ გაეცნონ ადგილობრივ 

კულტურას, ტრადიციებს, ფოლკლორს, დაისვენონ მთიან სოფლებში და 

სურვილისამებრ იარონ ზღვის ნაპირზე. შეუძლიათ მონაწილეობის მიღება 



ყურძნის კრეფასა და მის დაწურვაში, შეიარონ სამჭედლოსა და საფეიქრო 

სახელოსნოში. აგროტურისტული პროგრამა ამუშავდა 1991 წლიდან კვიპროსის 

მთავრობის სრული მხარდაჭერით. მოიცვა 270 სოფელი. მუშაობდნენ 

არქიტექტორები და რესტავრატორები, რათა ძველი იერი დაებრუნებინათ 

სოფლებისთვის. სოფლის მოსახლეობისათვის და იმ მესაკუთრეთათვის, ვინც 

1989 წლამდე სოფლად შეიძინა უძრავი ქონება გაიცა, ორი მილიონი დოლარის 

ინვესტიცია, რათა მათ დაეწყოთ მზადება აგროტურისტთა მისაღებად. მიღებული 

იქნა კანონი სოფლის სახლების კვიპროსის ლიცენზირებული ტურისტული 

ობიექტების ნუსხაში დაფიქსირების შესახებ. შეიქმნა კვიპროსის 

აგროტურისტული კომპანია, რომელიც წარმოადგენს აგროტურისტული 

ობიექტების მფლობელთა ასოციაციას. კომპანია აწარმოებს ერთიან მარკეტინგულ 

პოლიტიკას, სარეკლამო კამპანიას, დაჯავშნის ცენტრალიზებულ სისტემას. 

უზრუნველყოფს საინფორმაციო მასალის დამუშავებას და მის განთავსებას 

ერთიან ვებ-საიტზე. ტურისტები ჩამოდიან ძირითადად ბრიტანეთიდან, 

ავსტრიიდან და გერმანიიდან. 

ბულგარეთი აღმოსავლეთ ევროპის ერთ-ერთი მნიშვნელოვანი 

ტურისტული დესტინაციაა. იგი ცნობილია ზღვისა და მთის კურორტებით და 

ევროპის მასშტაბით პერსპექტიულ რეკრეაციულ ზონად ითვლება. ბულგარეთის 

მოსახლეობის 70% დღეს სოფლად ცხოვრობს, ამიტომ სასოფლო ტურიზმმა აქ 

აქტიურად მოიკიდა ფეხი. ტრადიციული სოფლებისთვის იგი დიდ დანახარჯებს 

არ მოითხოვს, ამიტომ იგი  შედარებით იაფი და ყველასათვის ხელმისაწვდომია. 

ტურისტები ჩადიან სოფლებში ბულგარეთის ქალაქებიდან, რუსეთიდან და 

ძირითადად აღმოსავლეთ ევროპის ქვეყნებიდან. სასოფლო ტურიზმის 

განვითარებამ ამ ქვეყნებს მისცა შემდეგი შედეგები: 

 სასოფლო რეგიონებში ტურისტული ინფრასტრუქტურის შექმნა; 

 ტურისტული სეზონურობის გაბათილება, რადგან აგროტურიზმი მთელი 

წელი ფუნქციონირებს; 

 ტურისტების მიზიდვა სოფლებში; 

 სოფლებში ახალი სამუშაო ადგილების შექმნა; 



 სოფლის მოსახლეობის ცხოვრების დონის ამაღლება; 

 ბუნებრივი გარემოს დაცვა; 

 ახალი, დივერსიფიცირებული ტურისტული სეგმენტის შექმნა. 

კვიპროსისა და ბულგარეთისაგან განსხვავებით, იტალია თავისუფლად 

შეიძლება ჩაითვალოს მსოფლიო ტურიზმის მექად. მიუხედავად ამისა, სასოფლო 

ტურიზმი, როგორც ტურიზმის სახეობა, შედარებით ახალია. იგი ძირითადად 

განვითარებულია ჩრდილოეთ და ცენტრალურ იტალიაში. ლიდერად ამ საქმეში 

გვევლინება ტოსკანა და ტრენტინო - სამხრეთ ტიროლი. ტოსკანა ფლორენციის, 

პიზის, სიენის და სხვა ცნობილი ისტორიული ქალაქების მიწაა, სადაც შუა 

საუკუნეების ნაგებობები და მონასტრებია თავმოყრილი. ტრენტინო კი ევროპის 

ერთ-ერთი მსხვილი სამთო-სათხილამურო ტურიზმის ცენტრია. აქედან 

გამომდინარე, სასოფლო ტურიზმის განვითარება შესაძლებელი გახდა უკვე 

არსებული ტურისტული ინფრასტრუქტურის საფუძველზე, ყოველივე არსებულს 

ემატება პეიზაჟების სილამაზე, კულტურულ-ისტორიული და ბუნებრივი 

ღირშესანიშნაობანი, შესანიშნავი ღვინოები და ხარისხიანი და მრავალფეროვანი 

ადგილობრივი სამზარეულო. იტალიური სოფლის სილამაზე პირველად 

ინგლისელებმა აღნიშნეს. მეოცე საუკუნის 90–იანი წლებიდან სასოფლო ტურიზმი 

ძალიან პოპულარული გახდა. ამის შედეგად იტალიელთა ოჯახების ცხოვრების 

სტილმა ცვლილება განიცადა: ისინი არამარტო შვებულებას ატარებენ სოფლებში, 

არამედ უქმე დღეებსაც. სასოფლო ტურიზმი იმითაა ამნიშვნელოვანი, რომ იგი 

მთელი წელი მუშაობს და სეზონურობა ფაქტობრივად არ ახასიათებს. კვიპროსსა 

და ბულგარეთში აგროტურიზმმა სოფლებს თვითმყოფადობა შეუნარჩუნა.  

 

1.3. კულტურული ტურიზმი  

 

კულტურული ტურიზმი მოიცავს კულტურულ მემკვიდრეობასთან,  ერის 

ისტორიის, კულტურის, ეთნოგრაფიის, მატერიალური და სულიერი 

მემკვიდრეობის პოპულარიზაციასთან დაკავშირებულ ყველა ტურისტულ 



მიმართულებას. კულტურული მემკვიდრეობა მოიცავს მატერიალურ და 

არამატერიალურ მემკვიდრეობას.  

მატერიალურია  ადამიანის მიერ ან ადამიანის ბუნებაზე ზემოქმედების 

შედეგად შექმნილი ნებისმიერი სახის მხატვრული, ესთეტიკური, ისტორიული, 

მემორიალური ღირებულების მქონე არქიტექტურული, ხელოვნების, 

ქალაქთმშენებლობითი, სასოფლო, არქეოლოგიური, ანთროპოლოგიური, 

ეთნოგრაფიული, მონუმენტური, ტექნიკის განვითარებასთან დაკავშირებული 

უძრავი ან მოძრავი ობიექტები, დოკუმენტური მასალები, ასევე ბაღები, პარკები, 

ლანდშაფტური არქიტექტურის ობიექტები, ისტორიული დასახლებები, 

ისტორიულად ჩამოყალიბებული გარემო, დაკავშირებული ქვეყნის ისტორიასთან, 

განვითარებასთან, ფოლკლორთან, რწმენასა და ტრადიციებთან, ადრე ან ამჟამად 

არსებულ ცივილიზაციასთან.  

მატერიალური კულტურული მემკვიდრეობის დაცვა ხორციელდება 

იუნესკოს 1972 წლის კონვენციით „მსოფლიო კულტურული და ბუნებრივი 

მემკვიდრეობის დაცვის შესახებ―, რომელიც 2012 წლის მარტის მდგომარეობით 

რატიფიცირებულია 189 სახელმწიფოს მიერ. ტერმინში ―მსოფლიო მემკვიდრეობა‖ 

(World Heritage) იგულისხმება ბუნებრივი ან ადამიანის მიერ შექმნილი 

ობიექტები, რომელთა განსაკუთრებული კულტურული, ისტორიული ან 

ეკოლოგიური ფასეულობის გამო, პრიორიტეტულ ამოცანებად მათი შენახვა და 

პოპულარიზაცია ითვლება. მსოფლიო მემკვიდრეობის ნუსხაში შეტანილი 

ღირსშესანიშნაობა ითვლება უნიკალურად და მას ენიჭება მსოფლიო საგანძურის 

წოდება. ნუსხაში შეტანილი ობიექტები იყოფა სამ ჯგუფად: 1. კულტურული; 2. 

ბუნებრივი და 3. შერეული (კულტურულ-ბუნებრივი).  მსოფლიო მემკვიდრეობა 

დაყოფილია ხუთ გეოგრაფიულ ზონად: 1. ევროპა და ჩრდილოეთი ამერიკა; 2. 

აზია–ოკეანეთი; 3. აფრიკა; 4. არაბული ქვეყნები (შედის ჩრდილოეთი აფრიკა და 

შუა აღმოსავლეთი); 5. ლათინური ამერიკა და კარიბები.  

2011 წლის 30 ივნისის მდგომარეობით მსოფლიო მემკვიდრეობის ნუსხაში 

შეტანილია 153 ქვეყანის 936 ძეგლი. აქედან  725 კულტურულია, 183 – ბუნებრივი, 

28 – შერეული.  მსოფლიო მემკვიდრეობის ძეგლთა რაოდენობით ლიდერობს 



იტალია, რომელსაც მსოფლიო მემკვიდრეობის 47 ღირსშესანიშნაობა აქვს. მის 

შემდგომ არიან შემდეგი ქვეყნები:  ესპანეთი – 43, ჩინეთი – 40, საფრანგეთი – 37, 

გერმანია – 36, მექსიკა – 31, ინდოეთი – 28, დიდი ბრიტანეთი – 28, რუსეთი – 24, 

აშშ – 21.  

არამატერიალური კულტურული მემკვიდრეობის დაცვა ხორციელდება 

იუნესკოს 2003 წლის კონვენციით „არამატერიალური კულტურული 

მემკვიდრეობის დაცვის შესახებ―. ამ კონვენციის განმარტებით არამატერიალური 

კულტურული მემკვიდრეობა ნიშნავს ადათ–წესებს, წარმოსახვისა და გამოხატვის 

ფორმებს, ცოდნასა და უნარ–ჩვევებს, ასევე მათთან დაკავშირებულ საშუალებებს, 

საგნებს, არტეფაქტებს და კულტურულ სივრცეებს, აღიარებულს გაერთიანებების, 

ჯგუფებისა და, ზოგიერთ შემთხვევაში, ცალკეული პირების მიერ მათი 

კულტურული მემკვიდრეობის ნაწილად. თაობიდან თაობაში გადაცემული ასეთი 

არამატერიალური კულტურული მემკვიდრეობა გაერთიანებებისა და ჯგუფების 

მიერ მუდმივ განახლებას განიცდის მათი გარემო პირობების, ბუნებასთან მათი 

ურთიერთმოქმედებისა და ისტორიის შესაბამისად და აყალიბებს მათში 

თვითმყოფადობისა და მემკვიდრეობითობის გრძნობას, რითაც ხელს უწყობს 

კულტურათა მრავალფეროვნებისა და ადამიანის შემოქმედების პატივისცემას. 

კონვენციის მიზნებისათვის მხედველობაში მიიღება მხოლოდ ის 

არამატერიალური კულტურული მემკვიდრეობა, რომელიც შეესატყვისება 

ადამიანის უფლებების არსებულ საერთაშორისო სამართლებრივ აქტებს და 

გაერთიანებებს, ჯგუფებსა და ცალკეულ პირებს შორის ურთიერთპატივისცემის, 

ასევე განუხრელი განვითარების მოთხოვნებს.   

არამატერიალური კულტურული მემკვიდრეობა ვლინდება შემდეგ 

სფეროებში: 

 ზეპირსიტყვიერების ტრადიციები და გამოხატვის ფორმები, ენის, როგორც 

არამატერიალური კულტურული მემკვიდრეობის მატარებლის, ჩათვლით; 

 საშემსრულებლო ხელოვნება; 

 ადათ–წესები, წეს–ჩვეულებები, დღესასწაულები; 

 ბუნებასა და სამყაროსთან დაკავშირებული ცოდნა და ადათ–წესები; 



 ხელოსნობის ტრადიციულ დარგებთან დაკავშირებული ცოდნა და ჩვევები. 

კულტურული ტურიზმის ტურისტული პროდუქტია კულტურული ტური, 

რომელიც კულტურული მემკვიდრეობის საფუძველზე იქმნება. კულტურული 

ტური ორ ძირითად ასპექტში განიხილება: 1. ეკონომიკური (ბაზრის შესწავლა, 

დაგეგმვა, ანალიზი) და 2. შინაარსობრივი (შემეცნებითი მოგზაურობებისთვის 

ტურიზმის ფორმების, სახეების, თემატიკის, სამოგზაურო მარშრუტების და 

ექსკურსიების შედგენა). კულტურული ტურის კონკურენტუნარიანობა 

საჩვენებელი ობიექტების ღირსებებსა და მათ ინფრასტრუქტურაზეა 

დამოკიდებული.  

 



1.4. სათავგადასავლო ტურიზმი  

 

ცივილიზებული მსოფლიო სულ უფრო შორდება ბუნებრივ გარემოს, 

მაგრამ ადამიანებს აქვთ მოთხოვნილება ახალი ცოდნისა და გამოცდილების 

მიღებაზე, ინტერესების გაფართოებაზე, მძაფრ შეგრძნებებსა და ავანტურისტულ 

მოქმედებებზე, რომელსაც  სათავგადასავლო ტურიზმი იძლევა. სათავგადასავლო 

ტურიზმის მიზანი, უპირველესად, თავგადასავალია, რომელსაც შეიძება ადგილი 

ჰქონდეს მთებში, მღვიმეებში, უდაბნოში, ტყეში ან წყალზე. 

სათავგადასავლო ტურიზმის ერთიანი სტანდარტი დღემდე არაა 

შემუშავებული და არც მკაფიოდ გამოკვეთილი განმარტება არსებობს. ზოგადი 

სახით სათავგადასავლო ტურიზმს უწოდებენ კომერციულ მოგზაურობას 

გადაადგილების აქტიური საშუალებების გამოყენებითა და ბუნებრივ გარემოში 

ყოფნით. ყოველი ადამიანისათვის სიტყვას „თავგადასავალი― თავისი დატვირთვა 

აქვს.  ზოგიერთისათვის თავგადასავალი მწვერვალის დაპყრობაა, 

ზოგიერთისათვის – საფარი სამხრეთ აფრიკაში ან ავსტრალიაში, ჯიპ–ტური 

იორდანიაში და ა. შ. ხშირ შემთხვევაში ტურიზმის ეს სახე აქტიურ 

დასვენებასთან, სპორტულ და ექსტრემალურ ტურიზმთან ასოცირდება. მაგრამ 

სპორტული ტურიზმი გამიზნულია გარკვეული ნორმატივების შესრულებაზე, 

სათავგადასავლო ტურიზმი კი, უპირველესად, არის აქტიური დასვენება 

სიამოვნებისა და აღმოჩენებისათვის. აქტიური დასვენება, თავისი არსით, არის 

ახალი გამოცდილების მიღება ან არსებულის გამდიდრება. იგი იძლევა 

სასურველი საქმიანობით დაკავების შესაძლებლობას.   

სათავგადასავლო ტურიზმი პირობითად ორ ნაწილად იყოფა: 

სათავგადასავლო სპორტი და სათავგადასავლო მოგზაურობები. არსებობს 

სათავგადასავლო სპორტის დაახლოებით 17 სახე. მაგალითად, წყლის 

თხილამურები, აეროსტატის ტურიზმი, მდინარეზე დაშვება სპეციალური ნავით 

(Bus bob) და სხვა. სათავგადასავლო მოგზაურობები ხორციელდება რთულ 

გეოგრაფიულ ან ბუნებრივ პირობებში და ექსტრიმთანაა დაკავშირებული. 

ამასთან, ექსტრიმი სათავგადასავლო ტურიზმისათვის ფარდობითი ცნებაა და 



დამოკიდებულია მოგზაურის გამოცდილებაზე, გიდების კვალიფიკაციაზე, 

გამოყენებულ მოწყობილობა–აღჭურვილობაზე. ამასთან, არსებობს სპეციალური 

ტურები, რომლებსაც აუცილებელი გამოცდილება სჭირდება და ამისათვის 

ტურისტები ტრენინგებს გადიან. 

სათავგადასავლო ტურებში გამოიყენება გადაადგილების სხვადასხვა 

საშუალებები ან ხერხები: რაფტა, კანოე, ცხენები, აქლემები, სპილოები, ძაღლები, 

ველოსიპედები, ჯიპები, საკუთარი ფეხები და სხვა.    

  

 

1.5. სამკურნალო ტურიზმი  

 

ტურიზმს ახასიათებს ადამიანის რეკრიაციული მოთხოვნილებების 

მაქსიმალური დაკმაყოფილების უნარი, ამიტომ იგი, საქმიანობის სხვა სახეებთან 

შედარებით, უფრო მაღალი პროფილაქტიკური ეფექტიანობით გამოირჩევა: 

ტურიზმის რაციონალური ორგანიზაციის პირობებში მოსახლეობის 

დაავადებებები შეიძლება 30 %-ით შემცირდეს. სამკურნალო ტურიზმი 

გამიზნულია იმ კლიენტებზე, რომელთაც მკურნალობა დაენიშნათ. საქართველოს 

კანონში ტურიზმისა და კურორტების შესახებ სამკურნალო ტურიზმი 

განმარტებულია, როგორც კურორტების გამოყენება მკურნალობის, სამედიცინო 

გამოკვლევისა და სხვა სამედიცინო მომსახურების მისაღებად. სამკურნალო 

ტურიზმის ცნებასთან ერთად ფართოდაა გავრცელებული ცნებები „სამედიცინო 

ტურიზმი―, „გამაჯანსაღებელი ტურიზმი―. ეს ცნებები ხშირად სინონიმებად 

იხმარება, თუმცა მათ შორის არსებითი განსხვავებაა. სამედიცინო ტურიზმი 

აღნიშნავს სამედიცინო მომსახურების მიწოდებას საცხოვრებელი ქვეყნის 

ფარგლებს გარეთ. მასში შეხამებულია უცხოეთში დასვენება მაღალკვალიფიციურ 

სამედიცინო მომსახურებასთან. თავის მხრივ, გამაჯანსაღებელი ტურიზმი არის 

რეაბილიტაცია უკვე არსებული დაავადების შესაჩერებლად ან ჯანმრთელობის 

აღსადგენად.  



სამედიცინო ტურიზმი (ე. წ. სამედიცინო მოგზაურობა) ტერმინია, 

რომელიც თავდაპირველად მოიგონეს ტურისტულმა სააგენტოებმა და მასობრივი 

ინფორმაციის საშუალებებმა იმ მოგზაურობების აღსანიშნავად, რომელიც 

სამედიცინო დახმარების მიღების ან მისი მიწოდების მიზნით და  საზღვრების 

გადაკვეთით ხორციელდება. სამედიცინო ტურიზმი შედარებით ახალი ტერმინია, 

თუმცა სამკურნალო ტურიზმის ისტორია ათასწლეულებს ითვლის. ადამიანები 

უძველესი დროიდან მოგზაურობდნენ სხვა ქვეყნებში ცნობილი მკურნალებისაგან 

მომსახურების მისაღებად.  

თანამედროვე ეტაპზე სამედიცინო ტურიზმზე მოთხოვნის ზრდის 

მიზეზები სხვადასხვანაირია. ეს ტურიზმი დიდი პოპულარობით სარგებლობს 

როგორც განვითარებულ (აშშ, კანადა და დასავლეთ ევროპის ქვეყნები), ისე 

განვითარებად ქვეყნებში, თუმცა ამ ქვეყნების მოგზაურთა მოტივები 

განსხვავებულია. განვითარებული ქვეყნებისიდან სამკურნალოდ მიემგავრენიან 

სამედიცინო მომსახურების ხარჯების შესამცირებლად.  აშშ–ში 110 მლნ–ზე მეტი 

ადამიანის დაზღვევა მძიმე ქრონიკული დაავადებების მკურნალობის ხარჯებს 

ვერ ფარავს, ამიტომ ბევრი მათგანი სამკურნალოდ იმ  ქვეყანაში მიემგზავრება, 

სადაც მისთვის საჭირო მკურნალობა ნაკლები ღირს. მაგალითად, ინდოეთში 

კარდიოლოგიური, ორთოპედიული და სხვა დაავადებების მკურნალობა აშშ–ს 

ფასის დაახლოებით 1/4–ს, ზოგიერთ შემთხვევაში კი 1/10–ს შეადგენს. თავის 

მხრივ, განვითარებადი ქვეყნებიდან სამკურნალოდ მიემგზავრებიან იმიტომ, რომ 

მათ საკუთარ ქვეყანაში არ შეუძლიათ სასურველი სამედიცინო მომსახურების 

მიღება ან იგი დაბალკვალიფიციურია.    

სამედიცინო ტურიზმზე მოთხოვა სისტემატურად იზრდება და ეს 

ჩვეულებრივი მოვლენაა, რადგან ამა თუ იმ ქვეყნის მოქალაქეს სურს უცხოეთში 

კვალიფიციური სამედიცინო დახმარების მიღება და, ამასთან, ამ მომსახურებაში 

საკუთარ ქვეყანასთან შედარებით ნაკლები თანხის გადახდა.  ამ ტურიზმის 

პოპულარობამ განაპირობა სხვადასხვა სამედიცინო მომსახურების და, 

შესაბამისად, ეკონომიკის იმ დარგების განვითარება, რომლებიც პაციენტებს 

ეხმარება ტურისტული მოგზაურობის დაგეგმვასა და განხორციელებაში. 



სამედიცინო ტურიზმზე ორიენტირებული ტურისტული კომპანიები მჭიდროდ 

თანამშრომლობენ საავადმყოფოებთან ან კლინიკებთან, რაც მათ აძლევს 

გაცილებით ნაკლებ ფასში მომხმარებლების მომსახურების საშუალებას. 

ამჟამად ჩამოყლიბებულია სამედიცინო მომსახურების გლობალური 

ბაზარი, რომელსაც აქვს განვითარებული ინფრასტრუქტურა (სამედიცინო 

მენეჯმენტი, სააკრედიტაციო ორგანოები, სამედიცინო ტურიზმის სააგენტოები 

და ტუროპერატორები, სამედიცინო მოგზაურობების სპეციალისტები). 

ფინანსური კრიზისის პირობებშიც კი სამედიცინო ტურიზმი სწრაფად ვითარდება 

და სულ უფრო დიდ ზეგავლენას ახდენს ჯანდაცვის ეროვნულ სისტემებსა და 

სადაზღვევო კომპანიების საქმიანობაზე. უკანასკნელ პერიოდში სადაზღვევო 

კომპანიები უპირატესობას ანიჭებენ უცხოეთის კლინიკებში კლიენტების 

მკურნალობის დაზღვევას. გლობალური ეკონომიკური კონკურენციის პირობებში 

სამედიცინო ტურიზმის ფენომენი მედიცინას აიძულებს განვითარდეს სწრაფი 

ტემპებით, თანამედროვე ტექნოლოგიებისა და პაციენტების მომსახურების 

ხარისხის გაუმჯობესების შედეგად. 

სამედიცინო ტურიზმმა წარმოშვა თანამედროვე ჯანდაცვის ახალი 

კონცეფცია. პაციენტი, რომელიც თავის ქვეყანაში ვერ წყვეტს სამედიცინო 

პრობლემას, ირჩევს ქვეყანას, ექიმსა და კლინიკას, სადაც მას შესთავაზებენ 

თანამედროვე და დროულ გამოკვლევასა და მკურნალობას. ХХI საუკუნის 

დევიზია „პაციენტები საზღვრებს გარეშე―.  

სამკურნალო ტურიზმთან ერთად უკანასკნელ პერიოდში აქტიურად 

ვითარდება სპა და ველნეს ტურიზმი, რომლებიც ჯანმრთელ ადამიანებზეა 

გამიზნული ანუ მისი მომხმარებლები არიან ის ადამიანები, რომელთაც  

მუდმივად კარგ ფორმაში ყოფნა სურთ. თანამედროვე გაგებით სპა არის 

ფიზიოთერაპიული პროცედურების გამაჯანსაღებელი კომპლექსი წყლის 

(მინერალური, ზღვის და მტკნარი წყლები) გამოყენებით. სპაში აგრეთვე იყენებენ 

ზღვის წყალმცენარეებსა და მარილს, სამკურნალო ტალახსა და სამკურნალო 

მცენარეებს. წყლის სასწაულებრივი ძალა უძველესი დროიდანაა ცნობილი და 



მისი  პროცედურები სიამოვნებასთან ერთად ჯამრთელობის განმტკიცების 

ყველაზე მარტივი საშუალებაა.  

მსოფლიო სპა ინდუსტრია ტურიზმის გლობალური ინდუსტრიის ერთ-

ერთი სწრაფად განვითარებად სექტორად იქცა. სპა ტურიზმის პოპულარობა 

აიხსნება შემდეგი გარემოებით: ადამიანები ზრუნავენ თავიანთ ჯანმრთელობაზე 

და აცნობიერებენ, რომ ჯობია დაავადების თავიდან აცილება (პროფილაქტიკა), 

ვიდრე მისი მკურნალობა. შესაბამისად, სპა დაავადების პირველსაწყის 

პროფილაქტიკას გულისხმობს და სილამაზის, ახალგაზრდობის, მხნეობისა და 

ჯანმრთელობის შესანარჩუნებლად გამოიყენება. ადამიანები აფასებენ სპა 

ტურიზმის შესაძლებლობებს და მზად არიან საკმაოდ დიდი თანხები 

გადაიხადონ თავიანთი ჯანმრთელობის შესანარჩუნებლად. ხშირ შემთხვევაში 

ტურისტის მიერ მოგზაურობის მიმართულებისა და დასვენების ადგილის 

შერჩევისას გადამწყვეტი მნიშვნელობა დანიშნულების ადგილებში სპა 

ცენტრებისა და სპა სასტუმროების არსებობას  ენიჭება. სპა ტურიზმის 

დესტინაციებისათვის დამახასიათებელია ადამიანის ჯანმრთელობისათვის 

ხელსაყრელი ბუნებრივი და კლიმატური პირობები.  მთელ მსოფლიოში  სპა 

ცენტრებში გამოიყენება ადამიანის ჰარმონიზაციის სხვადასხვა ფაქტორები: 

პეიზაჟი, კლიმატი, ფერი, ხმა, სუნი, კომფორტის ელემენტები და უნიკალური 

გამაჯანსაღებელი მეთოდიკები.  

ამჟამად მსოფლიოში სპა ტურიზმის 2 ძირითადი მიმართულებაა 

გამოყოფილი: 1.ძვირადღირებული და მაღალხარისხოვანი ევროპული სპა 

(საფრანგეთი, გერმანია, ჩეხეთი, ამერიკა, იტალია და შვეიცარია); 2.

 ეგზოტიკური, მაგრამ არანაკლებ ხარისხიანი აზიური სპა (ინდოეთი, 

ფილიპინები, ინდონეზია, მალაიზია, ტაილანდი და სხვა), რომელიც უკანასკნელ 

პერიოდში დიდი მოთხოვნით სარგებლობს და სწრაფი ტემპით ვითარდება. 

ველნესი  სხეულისა და გონების ბალანსს გულისხმობს. იგი მოიცავს 

ფიზიკურ და მენტალურ ჯანმრთელობას, გონივრულ ფიზიკურ დატვირთვას და 

სწორ კვებას, მავნე ჩვევებისაგან განთავისუფლებასა და სამყაროსადმი 

კეთილგანწყობას. ველნესის მთავარი ამოცანაა დაავადებათა და დაბერების 



პროფილაქტიკა. თანამედროვე ველნესი აგრეთვე მოიცავს ადამიანის 

კეთილდღეობას მის სულიერ, სოციალურ და ფიზიკურ ცხოვრებაში. ველნესის 

ფილოსოფიის ძირითადი პრინციპებია: მოძრაობა, გონებრივი აქტივობა, 

დასვენება და ჰარმონია; სილამაზე და ტანის მოვლა; დაბალანსებული კვება.  

თანამედროვე ეტაპზე სპა და ველნესის განვითარების წამყვანი ტენდენციაა 

მედიცინასთან (პირველ რიგში – პრევენციული და ალტერნატიული) მათი 

კონვერგენცია, რის გამოც საერთაშორისო ორგანიზაციები ცდილობენ 

საავადმყოფოები რაც შეიძლება მეტად დაამსგავსონ სპას, ხოლო სპა – 

საავადმყოფოს. ასეთ სიტუაციაში იქმნება ალტერნატიული სამედიცინო თერაპიის 

დანერგვის შესაძლებლობა აღმოსავლურ წამლებთან კომბინაციაში, ადამიანი კი 

მყუდრო გარემოში თავს უკეთ გრძნობს.   

ამჟამად მსოფლიოს უამრავი კურორტი დასპეციალებულია ამა თუ იმ 

დაავადების მკურნალობაზე. ამასთან, მათ არსენალშია ანტისტრესული 

მარშრუტები, სპა და ველნეს–  ფილოსოფიის შესაბამისი სხვადასხვა პროგრამული 

პეკეტები. 

სამედიცინო ტურიზმის მრავალი დადებითი მხარის მიუხედავად, მისთვის 

ნაკლოვანებებიცაა დამახასიათებელი. ერთ–ერთი მათგანია სამკურნალო 

ქვეყანაში არსებული ინფექციების საშიშროება. მაგალითად, ინგლისსა და აშშ–ში 

blaNDM-1 გენიანი  ბაქტერიები ინდოეთიდან და პაკისტანიდანაა შეტანილი.  

 

 

 

 

 

 

 

საერთაშორისო ტურიზმის ფორმალობები, სამართლებრივი ასპექტები 

 

ტურისტული საქმიანობის სამართლებრივი უზრუნველყოფა 

ხორციელდება საერთაშორისო და ეროვნული სამარ-თლებრივი ნორმების 



საფუძველზე, რომელიც გამოიხატება ეროვნული კანონმდებლობის 

ფორმირებაში, საერთაშორისო შეთანხმებებში, ტურიზმის სფეროში 

ორგანიზაციების შექმნაში. საერთაშორისო ტურიზმის შესახებ მნიშვნელოვანი 

ინფორმაცია გამოქვეყნდა 1975 წელს. ტურიზმის საერთაშორისო ორგანიზების 

და ამ სფეროში შეთანხმების მიღწევის ერთ-ერთ მნიშვნელოვან მიზანს 

წარმოადგენს ტურისტული ფორმალობების გამარტივება, ანუ მსოფლიო 

საზოგადოების შემდგომი ინტეგრაცია.  

ამ დროს დიდი ყურადღება ეთმობა აგრეთვე ბუნებრივი გარემოს დაცვის 

საკითხებს. ნებისმიერი ქვეყნის ტურიზმის სფეროში სამართლებრივი 

რეგულირების საფუძველს წარმოადგენს ხელისუფლების მიერ შემუშავებული 

ისეთი სამართლებრივი აქტები, როგორიცაა 

კანონი ~ტურისტული საქმიანობის შესახებ”, რომელ-შიც კონკრეტულად 

საუბარია იმის შესახებ, რომ ~ტურისტული საქმიანობის სახელმწიფოებრივი 

რეგულირება ხდება ტურისტების ინტერესების და უფლებების დაცვის, მათი 

უსაფრთხოების უზრუნველყოფის, მოცემულ ქვეყანაში ტურისტების შესვლის, 

ყოფნისა და გასვლის წესების დადგენის მიმართულებით. უკანასკნელ წლებში 

გარდუვალ აუცილებლობას წარმოადგენს საზოგადოებისა და 

კანონმდებლობის განვითარების, მათ შორის ტურიზმის სფეროში სოციალურ-

ეკონომიკური ტენდენციების შესაბამისობის შესახებ საკითხის დაყენება. 

შემომსვლელი ტურიზმის შესასწავლად საჭიროა საკანონმდებლო 

ღონისძიებებით დარეგულირდეს შიდა და გარე ტურიზმის განვითარება. 

საერთაშორისო ტურიზმის განვითარების თვალსაზრისით ქვეყნებს შორის 

არსებული განსხვავების აღმოფხვრას მნიშვნელოვნად განაპირობებს 

საერთაშორისო ტურიზმის მარეგულირებელი მსოფლიო საკანონმდებლო 

ბაზის უნიფიკაცია, სრულყოფა და ჰარმონიზაცია. ნებისმიერი ქვეყნის 

მთავრობა პასუხისმგებელია ეროვნული პოლიტიკური, ეკონომიკური, 

სამართლებრივი, მონეტარული და სხვა გარემოს სტაბილიზაციაზე, რაც 

გავლენას ახდენს შიდა ტურიზმის განვითარებაზე, მაგრამ როცა ტურისტული 

ურთიერთობები კვეთს ეროვნულ საზღვრებს და საერთაშორისო ტურიზმის 



სახეს იღებს, მას, შიდა ტურიზმისაგან განსხვავებით, სჭირდება გარკვეული 

რეგულირება სახელმწიფოებს შორის მიღწეულ შეთანხმებათა საფუძველზე. 

ტურისტებსა და ტურ-აგენტებს შორის ხელშეკრულების გაფორმების დროს 

ჩვეულებისამებრ ხელმძღვანელობენ სამართლის შემდეგი ნორმებით: კანონი 

~ტურისტული საქმიანობის საფუძვლების შესახებ”, ~სამოქალაქო კოდექსი”, 

კანონი ~მომხმარებელთა უფლებების დაცვის შესახებ”, ~საჰაერო კოდექსი” და 

ა.შ. ტურისტული ფორმალობანი_ეს არის იმ წესების, პირობებისა და 

ქმედებების ერთობლიობა, რომელიც საჭიროა სახელმწიფოში დამყარებული 

წესრიგისა და კანონიერების უზრუნველყოფისათვის, ტურისტული 

მოგზაურობის ორგანიზებისა და განხორციელების დაკვირვებისათვის. 

ტურისტულ ფორმალობებს განეკუთვნება: სახელმწიფოს მიერ დაწესებული 

სავიზო, საბაჟო, სავალუტო ფორმალობანი, სანიტარულ პროცესებზე 

დაკვირვება და ა. შ. საერთაშორისო ტურისტული მოგზაურობის დროს 

აუცილებელია ტურისტს გააჩნდეს საზღვარგარეთის პასპორტი. იგი შეიძლება 

გასცეს ტურისტების უცხოეთში გამგზავნმა (დონორმა) ქვეყანამ, ტურისტის 

მიერ განაცხადის დაწერისა და შესაბამისი გადასახადის გადახდის შემდეგ. 

ტურისტული 

მოგზაურობის დროს საზღვარგარეთის პასპორტის დაკარგვის 

შემთხვევაში, აუცილებელია მოქალაქემ მიმართოს მოცემულ სახელმწიფოში 

მდებარე თავისი ქვეყნის საკონსულოს, ან საელჩოს სადაც უნდა აიღოს 

დროებითი მოწმობა ამ ქვეყანაში მოგზაურობის უფლების მისაღებად. ამ 

დროს მოსალოდნელი უსიამოვნებებისა და სავარაუდო პრობლემების 

თავიდან აცილების მიზნით საჭიროა ტურისტს გააჩნდეს უცხოური 

პასპორტის რამდენიმე ქსერო-ასლი. ვიზები გაიცემა იმ სახელმწიფოს 

ოფიციალური (საკონსულო) დაწესებულების მიერ, საითაც აპირებს 

გამგზავრებას მოცემული ტურისტი, რათა ამ უკანასკნელს მიეცეს მოცემულ 

ქვეყანაში გამგზავრების ნებართვა. ჩვეულებისამებრ ვიზა წარმოადგენს 

პასპორტის გამცემი ერთ-ერთი ქვეყნის რთული დაცვის მქონე საბუთს, მაგრამ 

ვიზის ფლობა არ არის გამგზავრების აბსოლუტური გარანტია. Pასპორტისა 



და ვიზის გარდა, სულ უფრო მეტი ქვეყანა ითხოვს შემოსული 

ტურისტებისაგან უკან გამგზავრების ბილეთს, ვაუჩერს, აუცილებელი 

ფინანსური სახრსების ფლობას, რომელიც საკმარისი იქნება ცივილიზებული 

მოგზაურობისათვის. ტურისტის გამგზავრების შესახებ საბოლოო 

გადწყვეტილებას იღებს შესაბამისი იმიგრაციული სამსახური. რამდენიმე 

ქვეყნის საზღვრის გადაკვეთის, მაგალითად რკინიგზით მოგზაურობის, 

შემთხვევაში მოცემულ ქვეყანაში შესვლის ნებადამრთველ ტურისტულ 

ვიზასთან ერთად ტურისტს აუცილებლად უნდა გააჩნდეს ყველა იმ ქვეყნის 

სატრანზიტო ვიზა, სადაც გაივლის მოცემული რკინიგზის მარ-შრუტი. 

უცხოელ მოქალაქეს, რომელსაც თავისი სამუშაოს ხასიათიდან გამომდინარე, 

ხშირად უხდება უცხოეთში გამგზავრება, შეუძლია აიღოს მრავალჯერადი 

ვიზა. Dამაბრუნებელი ვიზა გაიცემა ქვეყანაში მხოლოდ ერთხელ შესვლის 

დროს. იგი შეიძლება მიიღოს მოცემულ ქვეყანაში მყოფმა იმ 

პირმა, რომელსაც გააჩნია ერთჯერადი ვიზა, თუ რაიმე მიზეზების გამო, 

იგი იძულებულია დროებით გავიდეს ქვეყნიდან და გარკვეული დროის 

გასვლის შემდეგ დაბრუნდეს ვიზის მოქმედების ვადის გასვლამდე. 

1995 წელს ევროპის რიგმა სახელმწიფოებმა _ ბელგიამ, ნიდერლანდებმა, 

ლუქსემბურგმა, გერმანიის ფედერაციულმა რესპუბლიკამ, საფრანგეთმა, 

ესპანეთმა და პორტუგალიამ _ შემოიღო შენ-გენის ვიზა, რომელმაც ამ 

ქვეყნების შიდა 

საზღვრებზე გაამარტივა საბაჟო კონტროლი. ამ ქვეყნებში შესვლისა და 

მათგან გამგზავრების დროს ტურისტს შეუძლია ისარგებლოს ე. წ. ~მწვანე 

ბარათით” ანუ იმიგრანტის მოწმობით, რომელსაც ამ ქვეყნებიდან ერთ-ერთში 

აქვს მუდმივი საცხოვრებელი ადგილი. ~მწვანე ბარათით” შესაძლებელია 

აგრეთვე გავიგოთ აქვს თუ არა ტურისტს სატრანსპორტო დაზღვევა, რომლის 

ყიდვა ტურისტს შეუძლია ქვეყანაში ავტომობილით მგზავრობის დროს. 

საზღვრის გადაკვეთისას ტურისტი ვალდებულია გაიაროს კონტროლი. 

სასაზღვრო კონტროლის გავლამდე ივსება საბაჟო დეკლარაცია, სადაც 

აუცილებელია მითითებული იქნას ის ფულადი საშუალებები და 



ძვირფასეულობა, რომელიც ტურისტს გადააქვს საზღვრის გავლით. 

საზღვარზე მდებარე მაღაზიებში საქონლის ყიდვის დროს მოქმედებს 

თავისუფალი (შეღავათიანი საგადასახადო რეჟიმით) ვაჭრობის მექანიზმი. ეს 

მაღაზიები უცხოელი ტურისტებისათვის ვაჭრობენ დამატებული 

ღირებულების გადასახადის გადახდის გარეშე. მათში საქონელი შეიძლება 

შევიძინოთ იმ ფასად, რომელიც არ შეიცავს დამატებული ღირებულების 

გადასახადს. ასეთ მაღაზიებში შეძენილ საქონელზე ტურისტს შეუძლია აიღოს 

ქვითარი, რომლის მეშვეობითაც ქვეყნიდან გასვლისას, ჩეკის წარმდგენ პირს 

უნაზღაურდება ამ მაღაზიებში შეძენილ საქონელზე, დამატებული 

ღირებულების გადასახადის სახით, გადახდილი თანხის ოდენობის ვალუტა. 

ტროპიკულ ქვეყნებ-ში გამგზავრებისას მიზანშეწონილია ტურისტებმა 

ყურადღება გაამახვილონ სანიტარულ-ეპიდემიურ წესებზე, რათა მათ 

გააჩნდეთ პროფილაქტიკური საშუალებები, მეტ-ნაკლებად 

გავრცელებული დაავადებების მიმართ. 

ტურისტული კომპანიების ჩამოყალიბებისათვის საჭირო დოკუმენტაცია. 

ნებისმიერ ქვეყანაში ხელისუფლებამ უნდა გაატაროს ისეთი ეკონომიკური 

პოლიტიკა, რომელიც ტურიზმის განვითარების სფეროში კერძო მეწარმეებს 

მისცემს მისი პოტენციალის გამოვლენის შესაძლებლობას. Bუნებრივია ეს 

პოლიტიკა ასახვას ჰპოულობს სამეურნეო საქმიანობის ყველა სახეობაზე და 

მათ შორის ტურიზმზეც. იმისათვის, რომ ქვეყანაში დამატებით შეიქმნას 

ახალი საწარმოები, საჭიროა მათ გაიარონ ლიცენზირების პროცედურა. 

Lიცენზია გაიცემა 5 წლის ვადით სალიცენზიო მოსაკრებელის გადახდისა და 

დოკუმენტთა პაკეტის გადახედვის შემდეგ. ტურისტული ფირმის 

ჩამოყალიბების მიზნით საჭიროა რამდენიმე ორგანიზაციული ეტაპის გავლა. 

ამისათვის საჭიროა ჯერ ფირმა დარეგისტრირდეს როგორც იურიდიული 

პირი, მიიღოს ჰიგიენის სერთიფიკატი, მოახდინოს ~სამგზავრო ტურიზმის” 

მომსახურების სერთიფიცირება, მოძებნოს და შესაბამისი ტექნიკით აღჭურვოს 

ოფისი, სრულყოს სასტუმროთა გაცნობითი ტური, ტუროპერატორებთან 

გააფორმოს სააგენტო შეთანხმება. ქვეყნების უმრავლესობაში ტურ-



ოპერატორულ საქმიანობაზე ტურისტული ლიცენზიის გაფორმებისათვის 

საჭიროა წარედგინოს დოკუმენტების შემდეგი პაკეტი: 1. შაწარმოს წესდება; 2. 

დამფუძნებელთა ხელშეკრულება (ორზე მეტი დამფუძნებლის არსებობის 

შემთხვევაში); 3. მოწმობა სახელმწიფო რეგისტრაციის შესახებ; 4. მოწმობა 

საჯარო რეესტრში იურიდიულ პირად დარეგისტრირების შესახებ; 5. Mოწმობა 

საგადასახადო ინსპექციაში აღრიცხვაზე აყვანის შესახებ; 6. არენდის 

ხელშეკრულება ან მოწმობა საკუთრების ფლობაზე; 7. ტურ-ოპერატორის 

საშტატო განრიგში არანაკლებ 7 მუშაკის არსებობა; 8. ტურ-ოპერატორების 

მუშაკთა არანაკლებ 30%-ს ტურიზმის სფეროში უნდა გააჩნდეს უმაღლესი ან 

საშუალო განათლება, ან პროფესიული ცოდნა, ან სფეროში მუშაობის სტაჟი. 

  



X   თემა 

კულტურული განსხვავებები საერთშორისო ტურიზმში 

 

აფრიკა 

აფრიკული საზოგადოების ყველაზე მნიშვნელოვან ნაწილს ოჯახი წარმოადგენს, 

რომელიც უმეტეს შემთხვევაში ვრცელ ოჯახს, ან სულაც ტომს წარმოადგენს. 

აფრიკული ცხოვრება ზირითადად სოფლად მიმდინარეობს, სადაც საკვები 

მოიპოვება. სოფლის ლიდერებს უხუცესები წარმოადგენენ - ისინი ქმნიან წესებს 

და გვევლინებიან მსაჯულების როლში. ტომი აყალიბებს წესებს ისეთ 

საკითხებთან დაკავშირებით, როგორებიცაა ინდივიდის უფლებები, 

მოვალეობები, ქორწინება, მემკვიდრეობა და სხვა. აფრიკელებს მიაჩნიათ, რომ 

პირველ ადგილზე ადამიანები და სოციალური ურთიერთობები დგას. ძალზედ 

ფასობს ნდობასა და გულწრფელობაზე დამყარებული მეგობრობა. სოციალურ 

ჰარმონიის მთავარ ელემენტს პატივისცემის გამოხატვა წარმოადგენს. მოხუცები 

ყველაზე პატისაცემ პირებად ითვლებიან. ახალგაზრდებისაგან აზრის გამოთქმას 

არავინ მოელის. აფრიკელები თბილი, მეგობრული და არაფორმალური 

ცხოვრების სტილით გამოირჩევიან. მათ არასდროს არსად ეჩქარებათ. ბიზნესთან 

დაკავშირებული საკითხების განხილვამდე მათ საუბარი და ერთმანეთის უკეთ 

გაცნობა ურჩევნია. დროში შეზღუდვ მათთვის მიუღებელია - ის რისი გაკეთებაც 

დღეს არ ესწრება, შესაძლებელია ხვალ დამთავრდეს. თუმცა, დროსთან ასეთი 

დამოკიდებულება დიდ ქალაქებში გარკვეულწილად იცვლება. აფრიკაში 

კორუფცია საკმაოდ მიღებულია. ის დაკავშირებულია სიღარიბესთან, 

არაადეკვატურ ანაზღაურებასა და ცუდ სამუშაო პირობებთან.  

 

აზია 

ზოგადი აზიური ღირებულებები 

მთელი რიგი ღირებულებები საერთოა აზიური კულტურებისათვის. ესენია: 

სოციალური იერარქია; მოხუცების, მშობლების, წინაპრებისა და ტრადიციების 



პატივისცემა; ოჯახისა და ოჯახური კავშირების მნიშვნელობა; განსხვავება 

სოციალური ქსელის წევრებსა და არაწევრებს შორის; ვალდებულებისა და 

სირცხვილის გრძნობა; ჯგუფში კონსენსუსის მიღწევა, ერთგულება, 

თანამშრომლობა, გაურკვევლობა, დუმილი, და ემოციური თავშეკავება, 

მოთმინება, ძლიერი ემოციების თავიდან აცილება, თავმოყვარეობა და 

რეპუტაცია. ჯგუფზე ორიენტაცია, დისციპლინა, განათლების მნიშვნელობა, 

პროტოკოლის დაცვა,  ასევე მნიშვნელოვანია კონფლიქტის თავიდან აცილება და 

მორალური პასუხისმგებლობა. 

ჩინეთი 

ჩინეთის სახალხო რესპუბლიკა მდებარეობს ცენტრა-ლურ და აღმოსავლეთ 

აზიაში, წყნარი ოკეანის დასავლეთ სანაპიროზე. ოფიციალური ენაა ჩინური. 

ქვეყნის ტერიტორიის ფართობია 9,7 მლნ კმ2. ჩინეთი ფართობის მიხედვით 

მესამე, ხოლო მოსახლეობის მიხედვით კი პირველი ქვეყანაა მსოფლიოში. იგი 

მრავალეროვნული სახელმწიფოა. აქ მცხოვრებ 56 ეროვნების ხალხს შორის 

ყველაზე მრავალრიცხოვანი ერია ჩინელები, რომელთა ოდენობაც აჭარბებს 

მოსახლეობის 90%-ს.  ჩინეთი განეკუთვნება იმ მცირერიცხოვან ქვეყანათა რიცხვს, 

სადაც სახელმწიფოს მართავს კომუნისტური პარტია.  

ქვეყნის დასახელება ნიშნავს „სამყაროს ცენტრს―. აქედან გამომდინარე, ჩინელებს 

მიაჩნით, რომ მათი კულტურა კაცობრიობის კულტურის ცენტრს წარმოადგენს. 

ჩინურ კულტურაზე გავლენა მოახდინა კონფუციანიზმის, ტაოიზმისა და 

ბუდიზმის კონცეფციებმა. ჩინეთი იერარქიული საზოგადოებაა. ისინი 

ემორჩილებიან საზოგადოების ეტიკეტის ფორმალურ წესებს. საკმაოდ 

მნიშვნელოვანია სოციალური სტატუსი. მნიშვნელოვანი პიროვნული 

მახასიათებლებია სიმშვიდე, ღირსება, მოთმინება. ჩინური კულტურა ჯგუფზე 

ორიენტირებულია და მაღალკონტექსტურია; მნიშვნელოვანია კონსენსუსი, 

თანამშრომლობა, მხარდაჭერა და სოციალური ჰარმონია.   

ჩინეთი სულ უფრო იზიდავს ტურისტებს. ამ ქვეყანაში ტურიზმიდან 

მიღებული შემოსავალი შეადგენს მშპ-ს 14,6%-ს, რაც საკმაოდ მაღალი 



მაჩვენებელია. ზოგიერთი შეფასების თანახმად, XXI საუკუნეში ჩინეთი 

გახდება ლიდერი ტურისტების მოზიდვის მიხედვით. ჩინეთში ბევრი 

ღირსშესანიშნაობაა. მაგ., ერთ-ერთი ყველაზე გრანდიოზული ძეგლია 

ჩრდილოეთ ჩინეთში მდებარე დიდი ჩინური კედელი, რომლის საერთო 

სიგრძეც შეადგენს 6700 კმ-ს. Gარდა ამისა, ჩინეთში მდებარეობს იუნესკოს 

მსოფლიო მემკვიდრეობის სიაში დაცული ბევრი კულტურული ძეგლი.  

მისი მრავალრიცხოვანი მოსახლეობისა და სწრაფად მზარდი ეკონომიკის 

გათვალისწინებით, გასკვირი არაა, რომ ჩინეთი ლიდერია ტურიზმის 

გენერატორი ქვეყნების კუთხითაც. მოსალოდნელია, რომ მომავალში გაყვანის 

ტურიზმი ქვეყანაში კიდევ უფრო მასშტაბური გახდება. 

 

ინდონეზია 

ინდონეზიის რესპუბლიკის მოსახლეობა 238 მილიონ ადამიანს შეადგენს და ამ 

მაჩვენებლით მსოფლიოში მეოთხე ყველაზე ხალხმრავალი ქვეყანაა. ის 

უმსხვილესი ისლამური ქვეყანაა - მოსახლეობის  90% მუსულმანია. თუმცა, 

ძირითადად ადამიანები თემის კანონებს უფრო მეტად ემორჩილებიან, ვიდრე 

ყურანისას. საზოგადოება იერარქიულია. ოჯახი ცხოვრებაში ყველაზე 

მნიშვნელოვანია. ინდონეზიელებს არ უყვართ კონფრონტაცია, სხვისი 

შეურაცხყოფა ან იმედის გაცრუება. მიუღებელია შეკითხვების დასმა პირადი 

ცხოვრების შესახებ ან შეხება. ერთმანეთ თავსის დახრით ესალმებიან.  

ინდონეზია განსაკუთრებით საინტერესოა ეკო-ტურიზმის განვითარების 

თვალსაზრისით. აქ განლაგებულია მთელი რიგი ეროვნული პარკები და 

ნაკრძალები. ტურისტებს აქ იზიდავს მთის ტყეებში ნადირობისა და 

ექსტრემალური თავგადასავლების,  აგრეთვე ორანგუტანგების რეაბილიტაციის 

ცენტრის დათვალიერების შესაძლებლობა. 

 

იაპონია  



იაპონიის მოსახლეობა დაახლოებით 130 მილიონია. მათი 99% ეთნიკურად 

იაპონელია. იაპონელები აფასებენ ღირსებას, სიამაყეს. მათთვის 

უმნიშვნელოვანესია ოჯახი, ერთგულება, ჯგუფი; პატივს სცემენ სოციალურ 

კლასს, ავტორიტეტს, ასაკოვან ადამიანებს. არ უყვართ შექება, კომპლიმენტების 

თქმა და გაკრიტიკება. იაპონელებისათვის მნიშვნელოვანია სავიზიტო ბარათების 

გადაცემის ტრადიცია. თავის დახრა მისალმების ტრადიციულ ფორმას 

წარმოადგენს. ისინი აფასებენ დროს და არიან პუნქტუალურები. მათთვის 

მნიშვნელოვანია ის, თუ რას ფიქრობენ სხვები მათზე. ისინი იღიმებიან როცა 

უხარიათ და მაშინაც, როცა მოწყენილები არიან. აფასებენ განათლებას და 

ტექნოლოგიურ მიღწევებს , ამაყობენ საკუთარი სამსახურით. არიან 

შრომისმოყვარეები.  

იაპონია მიმზიდველია ბუნების გასაოცარი სილამაზით. იაპონიის ტერიტორიის 

68% მთა-გორიანია. ყველაზე მაღალი მთა_ფუჯი წარმოადგენს ქვეყნის ეროვნულ 

სიმბოლოს. ტოკიოს ტურისტულ ღირსშესანიშნაობას წარმოადგენს ბუდისტური 

ძეგლები, წმინდა ტაძრები, იმპერატორის სასახლე, ეროვნული მუზეუმი, სოგეცუს 

ხელოვნების ცენტრი.  

იაპონიაში სტუმრობისას ერთ-ერთი საუკეთესო დრო გაზაფხულია, როდესაც საკურა ჰყვავის. 

ყვავილებით ტკბობას ჰანამი ეწოდება და იგი ტრადიციული დღესასწაულია იაპონელებისთვის, 

რომელიც სათავეს მე-8 საუკუნიდან იღებს. საკურას ყვავილობა ერთი კვირა გრძელდება. ეს 

არის ყველაზე ლამაზი სანახაობა გაზაფხულზე. საკურა მარტო ვარდისფერი არ არის. თუმცა 

იაპონიის ბაღებში ძირითადად ვარდისფერი საკურაა გავრცელებული. ტურისტები ამ ხეებს 

უფრო მეტ სურათს უღებენ, ვიდრე საკუთარ თავს. 

 

ავტრალია 

ავსტრალია არის მეექვსე უმსხვილესი ქვეყანა მსოფლიოში, რომლის 

მოსახლეობა დაახლოებით 20 მილიონია. 90%-ზე მეტი ევროპული 

წარმოშობისაა (ჰოლანდიური, ესტონელი, ფრანგი, გერმანელი და სხვა). 

ავსტრალიას სხვაგვარად უწოდებენ ~მწვანე კონტინენტსაც”. ეს ქვეყანა 

მსოფლიოს ერთ-ერთი ნაკლებადდასახლებული, მაგრამ ყველაზე უფრო 



მაღალურბანიზებული ქვეყანაა. ავსტრალიელთა 3/4 ნაწილი ცხოვრობს 

მეტროპოლიტურ ქალაქებსა და ზღვისპირა ზოლებში. ადგილობრივი 

აბორიგენები შეადგენს მოსახლეობის მხოლოდ 2,4%-ს.  

ავსტრალიური კულტურის საფუძველია დასავლეთის კულტურა, რომლის 

სპეციფიკურობა განაპირობა ადგილობრივი ბუნების თავისებურებებმა და 

აბორიგენების კულტურამ. ავსტრალიის კულტურაზე XX საუკუნის შუაში 

გავლენა მოახდინა ამერიკულმა კულტურამ, ძირითადად ტელევიზიისა და 

კინოს ხარჯზე. ავსტრალიის კულტურაზე გავლენა მოახდინა მოსაზღვრე 

აზიური ქვეყნებიდან ჩამოსული ხალხის კულტურამაც. 

ავსტრალიელebი საუბრობენ ინგლისურად, თუმცა მათი ენა განსხვავდება 

ამერიკული და ბრიტანული ინგლისურისაგან. ისინი ხშირად ხმარობენ 

ჟარგონებს და შემოკლებულ სიტყვებს. ისინი საუბრობენ ღიად და პირდაპირ. 

მათ არ მოსწონთ სოციალური კლასები და განსხვავებები, აფასებენ ახლო 

მეგობრობას. ავსტრალიელებს მოსწონთ სპორტი და დიდ პატივს სცემენ 

სპორტსმენებს.   

ავსტრალიელები ცდილობენ სიამოვნება მიიღონ ცხოვრებისაგან. ისინი „მუშაობენ 

იმისათვის რომ იცხოვრონ― და არა პირიქით. მათი ცხოვრების სტილი უფრო 

მეტად არაფორმალურია. ერთმანეთს ჩვეულებისამებრ ხელის ჩამორთმევით 

ესალმებიან და სახელით მიმართავენ. შედარებით გახსნილები არიან გრძნობების 

გამოხატვაში.  

ავსტრალიაში ტურიზმის განვითარებას ხელს უწყობს მრავალრიცხოვანი 

მსოფლიო დონის სპორტული ღონისძიებანი ფეხბურთში, რაგბში, ცურვაში, 

ნიჩბოსნობაში, ცხენოსნობაში, საავტომობილო სრბოლებში და ველოსპორტში. 

უნდა აღინიშნოს, რომ ყოველი წლის იანვარში სწორედ აქ ტარდება სიდნეის 

ზამთრის ოლიმპიური თამაშები, ღია ჩემპიონატი ჩოგბურთში. ავსტრალიაში 

ტურისტებს ასევე იზიდავს იუნესკოს მსოფლიო მემკვიდრეობის ძეგლთა 

სიაში შეტანილი ბევრი ისტორიულ-არქიტექტურული ძეგლი.  



ავსტრალიის ყველაზე ცნობილ საერთაშორისო დონის კურორტს წარმოადგენს 

ოქროსფერი პლაჟი, რომელიც გადაჭიმულია ქვეყნის აღმოსავლეთით 80 კმ 

სიგრძის სანაპიროზე. ავსტრალიის ტურისტულ ღირსშესანიშნაობას 

წარმოადგენს დიდი ბარიერული რიფი. სურვილის შემ- თხვევაში 

ტურისტებმა შეიძლება დიდი ბარიერული რიფი. 

 

ეvropa 

ევროპა არის ლიბერალური საზოგადოება, სადაც არ ეშინიათ განსხვავებული 

შეხედულებების, მრწამსის, რელიგიის, კანის ფერის, ორიენტაციის, 

მსოფლმხედველობისა და ა.შ. ევროპული საზოგადოება არის ტოლერანტული, 

პატივს სცემს ინდივიდს, ყოველი ადამიანი არის განსხვავებული და 

განსაკუთრებული. ევროპა არის თავისუფალი, ლაღი, დემოკრატიული და 

იდეალებით გაჟღენთილი, თანასწორი (იგულისხმება პოლიტიკური და 

სამართლებრივი თანასწორუფლებიანობა).  

ამჟამად, ევროკავშირის აერთიანებს 400 მილიონზე მეტ ადამიანს. ევროპელებს 

თანდაყოლილი ინტერესი გააჩნიათ ცხოვრების ხარისხის მიმართ. 

ისტორიულად, მათ უწევდათ მეზობლებთან ბრძოლა, ამიტომ ისინი საკითხებს 

წარსულის კონტექსტში განიხილავენ და გააჩნიათ გრძნობა გადარჩენისათვის. 

მათთვის გრძელვადიანი უსაფრთხოება უფრო მნიშვნელოვანია, ვიდრე ფული. 

მათ აქვთ სოციალური პასუხისმგებლობის გრძნობა. გააჩნიათ მოთხოვნა 

განათლებასა და უსაფრთხოებაზე და არ ენდობიან ავტორიტეტებს.  იცავენ 

ფორმალური წესებსა ზეპირი და წერილობითი კომუნიკაციის დროს. მოსწონთ 

ახალი იდეები, რომლებიც იწვევს ცხოვრების ხარისხის გაუმჯობესებას. ოთხი 

ყველაზე დომინანტი ევროპული ღირებულებაა: პრაგმატიზმი, რაციონალიზმი, 

ჰოლიზმი (ერთიანობა, მთლიანობა) და ჰუმანიზმი. თუმცა, ევროპის ქვეყნებში 

საკმაოდ განსხვავდება ერთმანეთისგან მათი ღირებულებითი ორიენტაციების 

თვალსაზრისით.  



ევროპა არის რეგიონი,  

რომელსაც ყველაზე ხშირად სტუმრობენ მსოფლიოში, მისი წილი მთლიანად 

საერთაშორისო ტურისტულ ჩასვლებში 52%. ევროპის ქვეყნებიდან ტურისტებს 

შორის პოპულარობით გამოირჩევა საფრანგეთი, ესპანეთი, იტალია, გერმანის 

და სხვა.  

საფრანგეთი 

აფრანგეთის მოსახლეობა დაახლოებით 60 მილიონია. ფრანგები ძირითადად 

კათოლიკეები არიან. მათთვის მნიშვნელოვანია ისეთი ღირებულებები, 

როგორიცაა ღირსება, ერთიანობა, თავისუფლება, თანასწორობა. ისინი 

რელიგიის მიმართ ტოლერანტულები არიან და პატივს სცემენ 

მრავალფეროვნებას. ისინი ბუნებით ინდივიდუალისტები არიან. 

მათ უნდათ, რომ ჩანდნენ განსხვავებული, უნიკალური და განსაკუთრებულები. 

მიუხედავად იმისა, რომ მათ უყვართ ძალაუფლება, არ უყვართ კონკურენცია. 

ფრანგები ამაყობენ მათი კულტურული მემკვიდრეობითა და ენით. 

ფოკუსირებულები არიან ცხოვრების ხარისხზე; ისინი დიდ მნიშვნელობას 

ანიჭებენ არდადეგებსა და თავისუფალ დროს. უყვართ კარგი საკვები და ღვინო.  

საფრანგეთი ტურიტულად მიმზიდველი ქვეყნების ათეულის ერთ-ერთ 

ლიდერს წარმოადგენს. საფრანგეთი განვითარებული ტურისტული 

ინდუსტრიის ქვეყანაა. ძვირადღირებული კურორტების (კანის, ნიცას, სენ-

ტროპეს) გვერდით აქ ტურისტებს ხვდება შედარებით დაბალფასიანი 

ტურისტული ზონები. საფრანგეთის ალპები მთელი წლის განმავლობაში 

იღებს ტურისტებს. უმაღლეს დონეზეა აყვანილი სასტუმროთა სერვისი, რასაც 

დიდი მოგება მოაქვს ქვეყნისათვის. მიუხედავად ორი მსოფლიო ომი- სა, 

პარიზი გამოირჩევა შესანიშნავი ბულვარებითა და ინფრასტრუქტურით. 

პარიზი ცნობილია გართობის ინდუსტრიითაც. აქ მდება- რეობს 100 თეატრი 

და კაფე, 400 კინოთეატრი. გარდა საოპე- რო და დრამატული თეატრებისა, აქ 

მდებარეობს მრავალი საესტრადო და საკონცერტო დარბაზი, საცეკვაო ბარები 

და ღამის კლუბები. 



 

იტალია 

იტალიის მოსახლეობა დაახლოებით 60 მილიონია. ძირითადი ეთნიკური 

ჯგუფები იტალიელები არიან. მცირე ჯგუფებად წარმოდგენილია გერმანელები, 

ფრანგები სლოვენელები, ალბანელები და ბერძნები. ორიენტირებულნი არიან 

ოჯახსა და ურთიერთობები ორიენტირებული. ყველაზე მნიშვნელოვანი დიდი 

ოჯახი და მეგობრების ქსელი. უფრო ყოფაზე ორიენტირებულები არიან, ვიდრე 

კეთებაზე.  პირებოვნებას აფასებენ არა  აკეთებენ საკუთარ საქმეს და ვინ არიან 

ისინი. მიუხედავად იმისა, რომ მოსწონთ ინდივიდუალისტურობა, მაინც 

დამოკიდებული არიან  ერთმანეთზე. მიუხედავად იმისა, რომ ურთიერთობის 

საწყის ეტაპზე ფორმალურები არიან, შემდეგ თბილები ხდებიან.სტატუსები და 

ტიტულები მნიშვნელოვანია. ძალზედ მნიშვნელოვანია კარგი გარეგნობა. ისინი 

ერთმანეთს ეჯიბრებიან გარეგნობასა და ცხოვების წესში. მათი კულტურა 

მაღალკონტექსტურია. აქვთ კარგად განვითარებული არავერბალური ნიშნები. 

თუმცა, უყვართ ბევრი ლაპარაკი და ცხარე დისკუსიები.  

იტალია ტურისტებისათვის მიმზიდველია როგორც მისი ისტორიულ-

კულტურული წარსულიდან გამომდინარე (აქ თავმოყრილია იუნესკოს მსოფლიო 

კულტურული მემკვიდრეობის სიაში შესული ყველაზე მეტი კულტურული 

ძეგლი), ასევე კულინარიისა და საყიდლების კუთხითაც.  

 

espaneTi 

ესპანეთის სამეფო მდებარეობს ევროპის სამხრეთ-დასავლეთით, რომელსაც 

ესაზღვრება საფრანგეთი, ანდორა და პორტუგალია. ის კონსტიტუციური 

მონარქიის მქონე ქვეყანაა. სხვა ეკონომიკურ დარგთა ვარდნის ფონზე 

ტურიზმის განვითარება ესპანეთისათვის წარმოადგენს ეკონომიკის ზრდის 

შენარჩუნების მნიშვნელოვან ფაქტორს. 

ესპანეთის მოსახლეობა 40 მილიონს აჭარბებს. ესპანელებს უყვართ 

ცხოვრებისაგან სიამოვნების მიღება. ისინი აქცენტს აკეთებენ ცხოვრების 



ხარისხზე. ისინი ამაყობენ საკუთარი მემკვიდრეობით. უყვართ მუსიკა და 

კარგი საჭმელი. ადამიანები საათის დროს არ ემორჩილებიან. მათ ყოველთვის 

აქვთ დრო ოჯახის წევრებისა და მეგობრებისათვის. Eსპანელები 

მეგობრულები და სტუმართმოყვარეები არიან. მათთან ურთიერთობის 

დამყარება ადვილია.   

 

ლათინური ამერიკა 

ზოგადი ლათინო ამერიკული ფასეულობები. ლათინური ამერიკის მოსახლეობა 

თითქმის 400 მილიონია. ძირითადი კულტურული ჯგუფების წარმომადგენლები 

არიან ადგილობრივი ინდიელები (მაიას, ინკების, აცტეკების ტომები), 

ევროპელები (ძირითადად ესპანური წარმომავლობის), აფრიკელები და აზიელები 

(განსაკუთრებით პოლინეზიელები და იაპონელები). ლათინურ ამერიკაში ბევრ 

ქვეყანა ძალზედ განსხვავდება მათი სოციალურ-ეკონომიკური მდგომარეობის, 

განათლების, ისტორიის, მმართველობის, ადამიანთა ქცევისა და ღირებულებების 

მიხედვით. ლათინური ამერიკის ქვეყნებში ძირითადი კულტურული მსგავსებები 

წარმოდგენილია კათოლიკური ეკლესიის გავლენით, ოჯახური ღირებულებებით 

და მამრობითი და მდედრობითი სქესის როლის დიფერენცირებით.  

მექსიკა - მექსიკა ზომით შეერთებული შტატების ერთი მეოთხედია და მასში 

მოსახლეობის რაოდენობა 127 მილიონზე მეტია. ძირითადი ეთნიკური ჯგუფებია 

ადგილობრივი მკვიდრნი, მატისები და ევროპული წარმოშობის მოსახლეობა. 

მექსიკის მოსახლეობის დაახლოებით 90% კათოლიკეა. მექსიკელები თბილი და 

სტუმართმოყვარეები არიან. მათი კულტურა მეტად ხალხზე ორიენტირებული და 

ნაკლებად საქმიანობაზე ორიენტირებულია. მექსიკელები აფასებენ ძლიერ 

ოჯახებს და ძლიერ სოციალურ ურთიერთობებს. მათ მოსწონთ სოციალიზაცია და 

დიდხანს საუბარი. 

მიუხედავად იმისა, რომ ისინი დასვენებაზე არიან ორიენტირებული, ბევრი 

მათგანი შრომისმოყვარეა. ისინი საკუთარი კულტურითა და მემკვიდრეობით 

ამაყობენ. ისინი მიიჩნევენ, რომ ინდივიდუალური მიღწევები არ არის ისეთი 



მნიშვნელოვანი, როგორც ადამიანის სული. მიუხედავად იმისა, რომ ისინი 

აფასებენ თანასწორობასა და დემოკრატიას, ისინი ასევე აფასებენ სტატუსს, 

ასაკობრივ და გენდერულ განსხვევბებს. ისინი სხვა პირებს პატივისცემის ნიშნად 

ოფიციალური სტატუსებით მიმართავენ. ისინი ტრადიციული ხალხია და მაღალი 

მორალური ღირებულებები აქვთ. მიიჩნევენ, რომ ფული სოციალური სტატუსის 

ერთადერთი განმსაზღვრელი არ არის; პატიოსნება და ღირსება უფრო 

მნიშვნელოვანია. პატივს სცემენ წარსულს და სიამოვნებას იღებენ დღევანდელი 

დღით.  მათ მიაჩნიათ, რომ ბუნება ღმერთმა შექმნა და მხოლოდ მას შეუძლია 

გავლენა მოახდინოს ან შეცვალოს იგი. მომავალი ღვთის ნებით განისაზღვრება.  

მექსიკის კულტურა მაღალკონტექსტური კულტურაა; შეტყობინებები იგზავნება 

არავერბალური გზით, როგროიცა ხელის მოძრაობები და ემოციური 

გამომეტყველებები. ხალხს მოსწონს სიახლოვე, ისინი ერთმანეთთან ახლოს 

დგანან და ხშირად ერთმანეთს ხელით ეხებიან. მექსიკელების დამოკიდებულება 

დროსთან პოლიქრონიკულია - ისინი  ერთდროულად ბევრ რამეს აკეთებენ. ისინი 

დროსა და გრაფიკებს საშუალებას არ აძლევენ ჩაერიონ თავიანთ მეგობრებსა და 

ოჯახებთან ურთიერთობაში.  

 

ბრაზილია - ბრაზილიის მოსახლეობა დაახლოებით 207 მილიონია. მოსახლეობის 

დაახლოებით 50%-ზე მეტი თეთრკანიანია და ისინი პორტუგალიელების, 

გერმანელების, იტალიელების, ესპანელებისა და პოლონელების შტამომავლები 

არიან.   მოქალაქეების 40% ფერადკანიანია, ხოლო 6% შავკანიანი. მოსახლეობის 

50%-ზე მეტი ახალგაზრდაა - 20 წლამდე ასაკის. ხალხი თბილი, 

სტუმართმოყვარე, ემოციური და გულუხვია. ბრაზილიელებისათვის სოციალური 

ურთიერთობები უფრო მნიშვნელოვანია, ვიდრე ინდივიდუალური მიღწევები. 

ერთადერთ ყველაზე მნიშვნელოვან სოციალურ ინსტიტუტს წარმოადგენს დიდი 

ოჯახი, რომლებშიც, როგორც წესი, მამაკაცი დომინირებს. ისინი პატივს სცემენ 

სოციალურ იერარქიასა და მისალმების შესაბამის ფორმებს.  ისინი ზრუნავენ 

საკუტარ გარეგნობაზე. საქმიანი ურთიერთობებს ეპყრობიან როგორც პირად 

ურთიერთობებს. მიიჩნევენ, რომ დრო მოქნილია. მათ უყვართ ოჯახის შესახებ 



საუბარი.  ისინი ყოველთვის არ არიან პირდაპირი. მათი კომუნიკაციის სტილი 

არის მაღალკონტექსტური, ექსპრესიული და დეტალებზე ორიენტირებული. 

ისინი ბევრ არავერბალურ კომუნიკაციას იყენებენ, როგორიცაა თვალით 

კონტაქტი.  

 

შუა აღმოსავლეთი - საერთო არაბული ღირებულებები 

არაბი ხალხის ყველაზე მნიშვნელოვანი ღირებულებებია ღირსება, პატივისცემა 

და რეპუტაციაა. ისინი ერიდებიან სახის დაკარგვას ან შერცხვენას. არაბები არიან 

ოჯახის ერთგულნი, თავაზიანები და კარგი მოსაუბრეები. ისინი წინა პლანზე 

ხალხისა და ქვეყნის საჭიროებებს აყენებენ, ისწრაფვიან მჭიდრო პირადი 

ურთიერთობებისაკენ. ისინი ხაზს უსვამენ კარგი მოსმენების უნარის 

მნიშვნელობას. მამაკაცებისათვის ჩვეულებრივია ერთმანეთის ორივე ლოყაზე 

კოცნა. ისლამური სწავლებები კრძალავს ღორის ხორცის ჭამას, ალკოჰოლს, 

აზარტულ თამაშებს და პროსტიტუციას. მამაკაცებს უფლება აქვთ ერთ ქალზე 

მეტზე იქორწინონ, ხოლო ქალს მხოლოდ ერთ მამაკაცზე დაქორწინება შეუძლია. 

ყურანი მოითხოვს მოკრძალებულ გარეგნობას, ადამიანებს მხრები და მკლავები 

დაფარული უნდა ჰქონდეთ. არაბულ კულტურაში, ისლამური 

ფუნდამენტალიზმის კვალდაკვალ ფემინისტური მოძრაობაც სწრაფად 

ვითარდება.  

 

საუდის არაბეთი ისლამური კულტურის გულია. მოსახლეობის დაახლოებით 90% 

არაბები არიან; დანარჩენი არიან აფრო-აზიელები. სამეფოს მოსახლეობა 33 

მილიონს შეადგენს. სამეფო ოჯახი აკონტროლებს ძირითად სამთავრობო 

თანამდებობებსა და ქვეყნის სიმდიდრეს.  არაბული საზოგადოება დიდ 

მნიშვნელობას ანიჭებს პატივისცემასა და სირცხვილზე, რომელიც თავიდან უნდა 

იქნას აცილებული. სირცხვილი ნიშნავს ძალაუფლებისა და გავლენის დაკარგვას. 

ოჯახები ერთმანეთზე დამოკიდებულნი არიან. არაბები ზრუნავენ მათ ოჯახებზე, 

კლანებზე, ტომებსა და ქვეყანაზე.  არაბი ქალები არ წარმოადგენენ 



სოციალიზაციის პროცესისა და ქსელების ნაწილს. ვაჭრობა არის ნორმა. არაბები 

არ უყვართ დასავლური დროითი განრიგები და სამუშაო გრაფიკები. არაბებთან 

კომუნიკაცია კომპლექსურია, არაბული ენა მაღალკონტექსტურია და იყენებს 

არავერბალურ მინიშნებებს, როგორიცაა ჟესტები, მიმიკა, თვალებით კონტაქტი და 

სხვა. „დიახ―  შეიძლება „არას―' ან „შესაძლოას'' ნიშნავს. გინება მიუღებელია. 

მიუღებელია საუბარში ჩართვა რელიგიის, პოლიტიკისა და ისრაელის შესახებ. 

ალკოჰოლი სასმელი აკრძალულია. ვინმეზე თითით მინიშნება ან ფეხის ძირების 

გამოჩენა ჯდომის დროს უზრდელობად ითვლება.  

არაბეთის გაერთიანებული საემიროები - არაბეთის ნახევარკუნძულის სამხრეთ-

აღმოსავლეთით აზიის სპარსეთის ყურეში მდებარე 7 ქვეყნის ფედერაცია. 

არაბეთის გაერთიანებული საემიროები, რომელიც მდიდარია ნავთობითა და 

ბუნებრივი გაზი, ძალზედ აყვავადა 1970-იანი წლებში პირდაპირი უცხოური 

ინვესტიციების მიღების შემდეგ. შუა აღმოსავლეთში ყველაზე მრავალფეროვანი 

მოსახლეობაა არაბეთის გაერთიანებული საემიროებშია.  მოსახლეობის 19% 

ემირატიდანაა, 23% არაბი და ირანელია, 50% სამხრეთ აზიელი, ხოლო 8% 

ექსპატრიანტია (დასავლეთდან და აღმოსავლეთ აზიიდან). ისლამი ცხოვრების 

ყველა ასპექტს განკარგავს. ოფიციალური მონაცემების მიხედვით, მთლიანი 

მოსახლეობის 76% მუსულმანია, 10% არის ინდუსი, 9% - ქრისტიანი და 5% - 

ბუდისტი. ოფიციალური ენა არის არაბული. საზოგადოება ორ სოციალურ 

კატეგორიად იყოფა: თანამემამულეები და უცხოელი ემიგრანტები. მოქალაქეები 

კლასიფიცირებულია კლასებად; მმართველი შეიხების ოჯახები ფლობენ  

პოლიტიკურ ძალასა და სიმდიდრეს. 

გენდერული დისბალანსი არაბეთის გაერთიანებული საემიროებში უფრო 

მაღალია, ვიდრე მსოფლიოს სხვა რომელიმე ქვეყანაში - მამაკაცების რაოდენობა 

ორჯერ და უფრო მეტად აღემატება ქალებისას. მიუხედავად იმისა, რომ 

ოფიციალურად მამაკაცებსა და ქალებს თანაბარი უფლებები და შესაძლებლობები 

გააჩნიათ, ეს საზოგადოებრივ ცხოვრებაში არ ვლინდება. ქალები არ ასრულებენ 

მნიშვნელოვან როლს პოლიტიკურ და რელიგიურ ცხოვრებაში; მამაკაცები 



დასაქმების დროს პრიორიტეტებით სარგებლობენ. შეთანხმებული ქორწინებები 

დომინირებს,  თუმცა ეს ტრადიცია იცვლება. 

უმსხვილესი ქალაქი დუბაი წარმოადგენს თანამედროვეობისა და მომავლის 

ყველაზე „ცხელ― ტურისტული დანიშნულების ადგილს წარმოადგენს. ეს არის 

ერთადერთი საემირო არაბეთის გაერთიანებული საემიროებში, სადაც 

წარმოდგენილია როგორც ინდუსების ტაძარი, ასევე სიქების ტაძარი. ქვეყანაში 

ქრისტიანული ეკლესიებიცაა. ემირატები სხვა რელიგიების მიმართ 

ტოლერანტები არიან. ემირატები ცნობილია მათი სტუმართმოყვარეობით.  

ტურისტებისაგან ისინი მოელიან მოკრძალებული ტანსაცმლის ადგილობრივ 

სტანდარტების დაცვას, თუმცა არა მთლიანად ადგილობრივ ჩაცმულობაზე 

ადაპტირებას. სხეულის დიდი ნაწილი დაფარული უნდა იყოს. ალკოჰოლური 

სასმელები და ღორის ხორცი არ მოიხმარება. სტუმრის მიღება პატივად ითვლება. 

გენდერული დაყოფა აშკარაა. მამაკაცი და ქალი სტუმრები სხვადასხვა ოთახებში 

ერთობიან.  

  



XI თემა  

კულტურის გავლენა საერთაშორისო მომსახურებებზე 

 

მომსახურების  არსი 

არსებობს ტერმინ „მომსახურებების― მრავალი განსაზღვრება. ამერიკის 

მენეჯმნეტის ასოციაციამ 1960 წელს მომსახურების ასეთი განმარტება 

შემოგვთავაზა. 

საქმიანობა, სარგებელი ან კმაყოფილება, რომლებიც იყიდება ან რომელიც 

დაკავშირებულია პროდუქტის გაყიდვასთან. მაგალითად, გასართობი 

დაწესებულებები, სასტუმროს მომსახურება, ტრანსპორტირება, სილამაზის 

სალონები,  შემკეთებლი და სარემონტო  მომსახურება, სანოტარო ბიუროების 

მომსახურება და სხვა.  

მომსახურების თითქმის მსგავს განამრტებას გვთავაზობს ამერიკის მთავრობა: 

მომსახურების ფართო სპექტრი კერძო პირების, ბიზნესისა და სამთავრობო 

დაწესებულებებისათვის და სხვა ორგანიზაციებისათვის.  

 სხვა ავტორების მიხედვით მომსახურება ეს არის  

 „პროდუქტის შემოთავაზების პროცესი ―   

„ პროცესი, რომელიც მოიცავს მომხმარებელთან კონტაქტს― 

ერთ–ერთი განმარტება კი (ქვინი და სხვები)  უფრო ანალიტიკურია: 

„ყველა ეკონომიკური საქმიანობა, რომლის შედეგიც არ არის ფიზიკური 

პროდუქტი და რომლის მოხმარებაც ძირითადად ხდება მის წარმოებასთან ერთად 

და ქმნის დამატებით ღირებულებას.  

მოსახურების არსის გამოსახატავად გამოიყენება ისეთი სიტყვები, როგორებიცაა: 

საქმიანობა, სარგებელი,  კმაყოფილება, მხიარულება, პროცესი, მოქმედება, 

აქტივობა და სხვა, რაც გულისხმობს, რომ მომსახურება არის მიმწოდებელსა და 



მომხმარებელს შორის დინამიური ინტერაქციის შედეგი  და დამოკიდებულია 

ორივე მხარის მოლოდინებზე და პრესპექტივაზე. 

მომსახურების მიწოდება ხდება ეკონომიკის ყველა სექტორში: საცალო ვაჭრობა, 

საბითუმო ვაჭრობა, ტრანსპორტირება, ტელეკომუნიკაციები, ფინანსები, 

ჯანდაცვა, განათლება და მრავალ სხვა, მათ შორის ტურიზმის, მასპინძლობისა და 

დასვენების სექტორებში. ტურისტების ქმნიან მოთხოვნას მომსახურების ფართო 

სპექტრზე, როგორიცაა ტრანსპორტირება, კომუნიკაცია, განთავსება, კვება, 

ატრაქციები, ინფორმაცია და სხვა (მაგ. თარგმანი). ეს მომსახურებები უშუალოდ 

ტურისტების საჭიროებებს პასუხობს.  ტურისტები ასევე ქმნიან მოთხოვნას 

არაპირდაპირ მომსახურებაზე, როგორებიცაა ფინანსური, სამედიცინო, 

სადაზღვევო, საცალო ვაჭრობის, დასუფთავების, ბეჭდვის, სასმელი წყალის, 

ელექტროენერგიის და სხვა მომსახურებაზე. არაპირდაპირი მომსახურების 

გარეშე, პირდაპირი მომსახურების მიწოდება შეუძლებელი იქნება.  შესაბამისად,  

ტურისტული პროდუქტი ძირითადად მომსახურებაა და არა მატერიალური 

პროდუქტი. 

მომსახურებების ქოლგის ქვეშ ერთიანდება ისეთი განსხვავებული სექტორები, 

როგორებიცაა საბანკო და საფინანსო სექტორი, ტურიზმი და მასპინძლობა, 

კულტურა და რეკრეაცია, ჯანდაცვა, განათლება, ქონებისა და ბიზნეს 

მომსახურებები, ტრანსპორტი, კომუნიკაცია, საცალო ვაჭრობა და სხვა 

საქმიანობები, რომლებსაც  სამთავრობო მომსახურების მიმწოდებლები 

აწარმოებენ. სახელმწიფო დეპარტამენტები და ხელისუფლება ფუნქციონირებენ 

კერძო ბიზნესთან ერთად და ამასთან ასევე კონკურენციასაც უწევენ მათ; 

ამასთანავე, ბევრმა კონგლომერატმა და ცალკეულმა ორგანიზაციამ შეიძლება 

შესთავაზოს მომხმარებელს მრავალფეროვანი მომსახურება, ან საქონლისა და 

მომსახურების ნაკრები. 

მაგალითად, აფთიაქები, ხშირად სთავაზობენ მედიკამენტებს (ჯანდაცვის 

მომსახურება) სათამაშოებთან, ტკბილეულთან და ყვავილებთან (საქონელი) 

ერთად. ისეთი კომპანიები, როგორებიცაა „Australian National Roads and Motorists 



Association (NRMA)― და „Royal Automobile Association― დაარსდნენ იმისათვის, რომ 

უზრუნველეყოთ საგზაო მომსახურება მძღოლებისთვის, თუმცა ახლა ისინი 

ყიდიან სადაზღვევო პაკეტებს (ფინანსური მომსახურება) და აწარმოებენ 

ტურებისა და განთავსების საშუალებების დაჯავშნას (ტურისტული 

მომსახურება). ტანსაცმელისა და ავეჯის მწარმოებელმა კომპანიებმა საკუთარ 

საქონელს დაამატეს სახლიდან ყიდვის მომსახურება ინრტერნეტის საშუალებით 

და საქონელს აწვდიან მომხმარებელს ფოსტით. საცალო მოვაჭრეებმა გარდა მათი 

ძირითადი საქმიანობისა თავიანთ მომსახურებებს დაამატეს ისეთი მონათესავე 

მომსახურებები როგორიცაა დაზღვევა და კაფეები. ტურისტული კომპანიები 

მომხმარებლებს სთავაზობენ აგრეთვე დამატებით თანმხლებ მომსახურებებს, 

როგორებიცაა: სადაზღვევო, საბანკო, საკომუნიკაციო. ზოგიერთი კომპანია, 

მაგრამ არა ყველა, საქონლისა და მომსახურების ფუნქციებს ანაწილებენ  

სხვადასხვა ფილიალებში. 

ზემოთ მოყვანილი მაგალითები გვიჩვენებს, რომ გაქრა საზღვრები იმ 

ორგანიზაციებს შორის რომლებიც აწარმოებენ საქონელს და რომლებიც აწვდიან 

მომსახურებას. 

მომსახურების დიდი მოცულობა, ფრაგმენტულობა, ამორფული ბუნება  და 

დინამიური ურთიერთობები მომსახურების მომწოდებლებს შორის, შეუძლებელს 

ხდის მათი საზღვრებსა და კომპონენტების მარტივად განმარტვას. მომსახურების 

მწარმობებელი ორგანიზაციები თავადვე აჩვენებენ როგორც მსგავსებებს, ასევე 

მნიშვნელოვან განსხვავებებს თავიანთ ოპერაციებში, პროცესებში და შედეგებში. 

ამ მსგავსებებისა და განსხვავებების ილუსტრირებით, მომსახურება შეიძლება 

ოთხ კატეგორიად დაიყოს: 

 მომსახურებები, რომლებიც მოქმედებენ ადამიანთა გონებაზე (მაგ., 

განათლება, გართობა, ფსიქოლოგია); 

 მომსახურებები, რომლებიც მოქმედებენ ადამიანებზე ფიზიკურად 

(სხეულზე) (მაგ., ტრანსპორტი, საცხოვრებელი ადგილი, მასაჟი); 



 მომსახურებები, რომლებიც მოქმედებენ ადამიანთა საკუთრებაზე 

(ნივთებზე, რომლებსაც ისინი ფლობენ) (მაგ., რემონტი, დასუფთავება, 

შეკეთება); 

 მომსახურებები, რომლებიც მოქმედებენ ადამიანთა ინფორმირებულობის 

დონეზე  (მაგ., დაზღვევა, იურიდიული კონსულტაცია). 

 

მომსახურების კლასიფიკაცია და მახასიათებლები 

ბევრი მკვლევარი შეეცადა გამოეკვეთა განსხვავება მომსახურებასა და პროდუქტს 

შორის. ძირითადად ყველა თანხმდება იმაზე, რომ ფუნდამეტური სხვაობას 

წარმოადგენს სერვისის მიმწოდებლებისა და სერვისის მომხმარებლების, ანუ 

კლიენტების როლი.  

 მომსახურების გამნმასხვავებელი მახასიათებლები ჩვეულებისამებრ განიხილება 

მარკეტინგული თვალსაზრისით, რომლიც უფრო მეტად ფოკუსირებულია 

მომხმარებლის აღქმაზე, ვიდრე მენეჯმენტის გადაწყვეტილებაზე მათი 

მახასიათებლების შესახებ. მომსახურების სტრატეგიული მენეჯმენტი 

მენეჯერებისგან მოითხოვს ფინანსებისა და ადამიანური რესურსების 

მენეჯმენტის სისტემებისა და მომსახურების გაზომვადი კრიტერიუმების 

შემუშავების საშუალებით ნათლად დაინახონ მათ მიერ წარმოებული 

მოსახურების ბუნება.   

ბევრი მკვლევარი მიიჩნევს, რომ მომსახურების მახასიათებლების განსაზღვრება 

მოიცავს ოთხ მთავარ თვისებას. ეს არის მომსახურების არამატერიალურობა, 

განუყოფელობა, სხვდასხგვარობა, მალფუჭებადობა.  

მომსახურება არის არამატერიალური - ყველაზე ფუნდამენტური მახასიათებლი 

რომელიც განსახვავებს პროდუქტს მომსახურებისგან ალბათ არის პირველის 

გარეგნული მატერიალურობა და მეორის არამატერიალურობა. მაგალითად, 

პროდუქტის უმრავლესობას ვხედავთ, ვეხებით, შევიგრძნობთ, მომსახურებას 

იშვიათად  აქვს ასეთი მატერიალური გამოხატულებები. ჩვენ შეგვიძლია 



მარტივად შევეხოთ ყოველდღიურ პროდუქტებს როგორიცაა ჰამბურგერი, 

ავტომობილი, წამლები, ტანსაცმელი და ავეჯი. ხოლო მომსახურებას, როგორიცაა 

საჰაერო ფრენები, რესტორნის მომსახურება, სამედიცინო და იურიდიული 

მომსახურება განათლება,  ელექტრონული ფულადი გადარიცხვების სისტემა და 

სხვა, ხელით ვერ შვეხებით. მიხედავად ამისა, არსებობს  მომსახურებების ფართო 

სპქეტრი, სადაც გაერთიანებულია როგორც მატერიალური, ასევე 

არამატერიალური პროდუქტები (მაგ.: მკერავის მომსახურება, სახლის აშენება და 

სხვა) და ასევე მომსახურების ისეთი სახეები, რომლებიც ნაკლებად მოითხოვს 

არამატერიალური კომპონენტების ჩართვას (მაგ.: მასწავლებლობა, ექთანის 

მომსახურება, თეატრი). 

მოვიყვანოთ ლონდონის სავაჭრო ცენტრის „ჰაროდსის― მაგალითი, რომლის 

საქმიანობის ძირითადი სახეობა არის ექსკლუზიური პროდუქტებით საცალო 

ვაჭრობა, მაგრამ მან თავისი მრავალი ცნობისმოყვარე სტუმრებისათვის 

მიზანმინართულად შექმნა ტურისტული „თავგადასავალი―. ასეთ მომსახურებაზე 

მოთხოვნამ მოიმატა სავაჭრო ცენტრში ლედი დაინას აკლდამის დაარსების 

შემდეგ. წყნარი ოკეანის ყავის კომპანიებმა ჰონგკონგში  თავიანთ კლიენტებს ნება 

დართეს წმინდა ადგილების მონახულების დროს   გამოეყენებინათ ინტერნეტ 

მომსახურება სასწრაფო და გადაუდებელი კავშირის აუცილებლობის 

შემთხვევაში. მსგავსი სცენარების გათვალისწინებით, მომსახურების 

ორაგანიზაციების მენეჯმენტი და მომსახურების სექტორი მთლიანობაში, 

საჭიროებს აქტიურ და ინტეგრირებულ მოქმედებას მომსახურების  სფეროს  

სწორად განსაზღვრისა და ეფექტური მიწოდების სისტემის შექმნისთვის, 

სათანადო მარკეტინგული, ფინანსური და  ადამიანური რესურსების მართვის 

სტრატეგიების გამოყენებას ორგანიზაციის როგორც შიდა, ასევე გარე 

გარემოებთან მიმართებაში. 

მომსახურება არის განუყოფელი და კოპროდუქტიული - მომსახურების მეორე 

განმასხვავებელი თავისებურებაა "განუყოფლობა" და „კოპროდუქტიულობა" 

მიუთითებს  კავშირზე მომსახურების წარმოებასა და მოხმარებას შორის. აქედან 

გამომდინარე, როგორც მომსახურების მიმწოდებლები, ასევე მომხმარებლები 



აქტიურად არიან ჩართულნი მიწოდების პროცესში და როგორც წესი, მისი 

წარმოება და მოხმარება ერთდროულად, პარალელურ რეჟიმში მიმდინარეობს.  

მომსახურების "განუყოფლობის" კომპონენტის მაგალითებია: სტომატოლოგიური 

და სამედიცინო მკურნალობა, რომელიც იშვიათად თუ შეიძლება 

განხორციელდეს, როგორც   სპეციალისტის, ასევე  მომხმარებლის ერთდროული 

ქმედების შედეგად (გარდა, მაგალითად სტომატოლოგიური ან სამედიცინო 

პროთეზის მომზადებისა); პედაგოგები და სტუდენტები, როგორც წესი, 

ერთდროულად მონაწილეობენ საგანმანათლებლო პროცესში; მგზავრობის 

ნებისმიერი სახე ასევე როგორც წესი, მოიცავს აქტიურ ურთიერთქმედებას 

მომსახურების პროვაიდერებსა და მომხმარებელს შორის და მრავალი სხვა. 

თუმცა, სხვადასხვა მომსახურება განუყოფლობის ხარისხით ხასიათდება. 

რესტორანში ჭურჭლის მრეცხავებს, მკვლევარებს, კომპიუტერული სისტემების 

სპეციალისტებს, ავიაციის ტექნიკურ გამართულობაზე პასუხისმგებელ 

პერსონალს და სხვ. შესაძლოა ძალიან მცირე ან არანაირი პირდაპირი შეხება არ 

ჰქონდეს საბოლოო მომხმარებელთან, მიუხედავად იმისა, რომ მათ მიერ გაწეული 

მომსახურება აუცილებელია იმ საბოლოო პროდუქტის/მომსახურებისათვის, 

რომელშიც ის ფულს იხდის. ისინი წარმოადგენენ შუალედურ რგოლს. ამასთან, 

საბოლოო პროდუქტის/მომსახურების ხარისხი მნიშვნელოვნად იქნება 

დამოკიდებული სწორედ ასეთი შუალედური რგოლის პროფესიონალიზმზე.  

მომსახურება არის ცვალებადი - მაშინ, როცა მასიური წარმოების საქონლის, 

განსაკუთრებით ქარხნებში წარმოებულის (მაგალითად ავტომობილები, საკვები, 

ავეჯი და ფარმაცევტული საქონელი) ძირითადი მახასიათებელი მდგომარეობს 

მათ სტანდარტიზაციასა და მკაცრად დადგენილ მახასიათებლებთან 

შესაბამისობაში (ჰომოგენურობა), მომსახურება არის არსებითად უფრო 

მრავალფეროვანი და ინდივიდზე მორგებული (ჰეტეროგენული). მკვლევარებმა 

ჩეიზმა და შმენერმა (Chase და Schmenner) ყველა მომსახურება დაყვეს სამ სახედ: 

„წმინდა― სახის მომსახურება, შერეული მომსახურება და ნაწილობრივ 

მანუფაქტურული მომსახურება.  ასეთი კლასიფიკაცია ემყარება მომხმარებელს 



ჩართულობის ხარისხს და იმას, თუ რამდენად ცალკეულ ინდივიდზეა 

მორგებული ესა თუ ის მომსახურება. ამ მოდელში, „წმინდა― სახის მომსახურება 

მოიცავს გასართობი ცენტრებს, სამკურნალო დაწესებულებებს, სასტუმროებს, 

რესტორნებსა და სკოლებს; " შერეულია" მომსახურება ბანკებში და ფოსტაში, 

ხოლო სწრაფი კვების საშუალებები და სუპერმარკეტები მიჩნეულია ნაწილობრივ 

მანუფაქტურულ მომსახურებად. რაც უფრო წმინდა სახისაა მომსახურების, მით 

უფრო ინდივიდუალური და ცვალებადია ის და მით უფრო რთულია მისი 

მართვა.  

 

მომსახურება არის მალფუჭადი -    მომსახურების ბოლო მახასიათებელი, რაც 

განასხვავებს მას პირველადი და მეორადი სექტორისგან არის "მალფუჭადობა". 

მაშინ, როცა შესაძლებელია ხელშესახები საქონლის, როგორიცაა საკვები, 

ტანსაცმელი, ავეჯი, წიგნები და მცენარეები სხვადასხვა დროით შენახვა, ასევე 

მათი ტრანსპორტირება სხვადასხვა ადგილას, გამომდინარე მომსახურების 

არამატერიალურობის, მრავალგვარობისა და განუყოფლობისაგან შეუძლებელია 

მათი შენახვა ან ხელახალი გამოყენება. მსგავსად გამოცდილებისა და 

თავგადასავლებისა, მომსახურებებიც წარმოიშობა გარკვეული ქმედებების ან 

ღონისძიებების პროცესში ან მათ შედეგად და აქედან გამომდინარე მათი ზუსტად 

გამეორება ადვილი არაა.  

გარდა ამისა, ავიაკომპანიის გამოუყენებელი ბილეთები, რესტორანში 

გაუქმებული შეკვეთები, პაციენტების გადაწყვეტილება არ მივიდნენ ექიმთან 

შეთანხმებულ ვიზიტზე ან უპირატესობის მინიჭება სხვა მიმწოდებლისათვის 

ადრე მიღებული უარყოფითი გამოცდილებიდან გამომდინარე, პირდაპირ და 

ხშირად უარყოფით ზეგავლენას ახდენს  მომსახურების მწარმოებელ 

ორგანიზაციებზე როგორც მოკლევადიან, ასევე ზოგჯერ გრძელვადიან პერიოდში. 

ზოგიერთი მსგავსი უარყოფითი ეფექტების გამოსწორება შესაძლებელია: 

მიზნობრივი მარკეტინგული კამპანიებით; ოპერაციების ეფექტურობის 

გაუმჯობესებით, დაჯავშნის სისტემების ჩათვლით; სამსახურში მიღების 



სისტემის გაუმჯობესებით; თანამშრომლებისთვის ტენინგ პროგრამების 

შმუშავებით და ფინანსური მენეჯმენტის ტექნოლოგიის გაუმჯობესებით.  

არსებობს  რამდენიმე პრაქტიკული გზა, რომელთაც მომსახურების მწარმოებელმა 

ორგანიზაცებმა უნდა მიმართონ სირთულეების  თანმიმდევრულად დასაძლევად. 

ეს მოიცავს მომსახურების დაგეგმვას, მომსახურების გრაფიკის შედგენას და 

დაგეგმილი მომსახურების აღდგენის სტრატეგიას. ისინი წარმოადგენენ მართვის 

სტრატეგიებს, რომლებიც შემუშავებულია მომსახურების მიწოდების პროცესის  

სისტემატურ ანალიზისთვის  მათი ეფექტიანობის შესაფასებლად და 

მომსახურების პროცესში ნებისმიერი ხარვეზის გამოსავლენად (დაწვრილებთ 

განხილული იქნება მე–6 თავში). 

 

მომსახურების ხარისხი 

როგორც განვიხილეთ, მომსახურება ბუნებით არამატერიალური, ცვალებადი და 

მალფუჭებადია, ხოლო სერვისის მიწოდების პროცესი განუყოფელია მისი 

შედეგებისგან. აღნიშნული მახასიათებლებისა და მომხმარებლების მოლოდინის 

გათვალისწინებით, მომსახურების შეფასების კრიტერიუმების შემუშავება 

ძალზედ მნიშვნელოვანია ამ მოლოდინის დასაკმაყოფილებლად ან უფრო მაღალი 

დონის მისაღწევად. რეალურად, ზოგიერთი ხელმძღვანელი თავს არიდებს ამგვარ 

ამოცანებს და ნაცვლად ამისა, უპირატესობას ანიჭებს მომსახურების ხარისხის 

გაზომვას ინფრასტრუქტურულ საკითხებზე დაყრდნობით. 

მაგალითისთვის, სასტუმროების კლასიფიკაციის დროს გვხვდება ვარსkვლავის 

და ბრილიანტების კლასიფიკაცია, რომელსაც ანიჭებენ ისეთი ორგანიზაციები, 

როგორებიცაა NRMA-ს ან ევროპული მიჩელინის (European Michelin) მიერ. ამ 

სისტემების მიხედვით ორგანიზაციები ფასდება 1-5 შკალით (ვარსკვლავი და 

ბრილიანტი). ეს შეფასებები ხდება ორგანიზაციების მატერიალური 

მოწყობილობების (ოთახები, რესტორანები, სავარჯიშო დარბაზებით, 

ავტოსადგომებით და სხვა) ზუსტი და დაწვრილებითი აღწერით,  მაგრამ ძალზედ 

ცოტა, ან არანაირი ყურადღება არ ექცევა არამატერიალურ ღირებულებებს 



(რეგისტრაციის სერვისი, საკვებით მომსახურება, ოთახის მომსახურება), რის 

მიხედვითაც სასტუმროები ერთმანეთთან მიმართებაში ავლენენ განსხვავებებს და 

რომელზე დაყრდნობითაც ქმნიან მარკეტინგულ და ოპერაციულ სტრატეგიებს. 

ამან შეიძლება გამოიწვიოს მომსახურების მნიშვნელოვანი არამატერიალური 

ელემენტების უგულებელყოფა, ხოლო შეუფერებელი მომსახურე პერსონალის 

დასაქმება და მათ მიერ მომსახურების არაეფექტურად მიწოდება სტუმრებისთვის 

უარყოფითად იმოქმედებს ორგანიზაციის იმიჯსა და მის სარგებელზე. 

მენეჯერებისათვის აუცილებელია იმის გაცნობიერება, რომ მათი მოვალეობაა: 

ნათლად და ზუსტად განსაზღვრონ მათი კონკრეტული მომსახურების ხარისხის 

შეფასების კრიტერიუმები, შექმნან შესაბამისი სტანდარტები, რეგულარულად 

შეაფასონ ამ სტანდარტების დაკმაყოფილების ეტაპები და უზრუნველყონ, რომ 

მომსახურების მიწოდების სერვისები ასახავენ და აძლიერებენ ამ სტანდარტებს, 

იღებენ უკუკავშირს საშინაო თუ საგარეო დაინტერესებული პირებისაგან.    

თითოეული მომხმარებელი (კლიენტი) უნიკალურია და გამოწვევაა ასიამოვნო 

ყველა მათგანს. მიუხედავად ამისა, საჭიროა მომსახურების მენეჯერებმა 

განასხვავონ თუ რომელი ფაქტორია სერვისის მიწოდების სისტემაში მართვადი 

და რომელი არა. ამგვარად, სამედიცინო ობიექტების ზომა და სისუფთავე და 

მომსახურე პერსონალის საქციელი მენეჯმენტის მთავარი პასუხისმგებლობაა, 

ხოლო პაციენტების ჰიგიენა და ნაიარევის განკურნება არა. ბევრმა კომპანიამ ეს 

საკითხი გაითვალისწინა მომსახურების კონტრაქტის ფორმაში, რომელიც 

აკონკრეტებს მათი მომსახურების მიწოდების სისტემის პარამეტრებს. ამის 

თანამედროვე მაგალითია პეკინის საერთაშორისო აეროპორტის იმიგრაციის 

განყოფილება, რომელიც ჩამოსულ მგზავრებს ნეონის სინათლით განათებული 

ბანერებით აწვდის ინფორმაციას თუ რა გარანტირებულ მომსახურებას შეიცავს 

მათი სერვისი (დროულობა, ჩინოვნიკების ქცევები, პროცედურები). მსგავსი 

კონტრაქტების შემუშავებას ცდილობენ სხვა ისეთი ორგანიზაციები, როგორიც 

არის ბანკები და ავიაკომპანიები „ფულის უკან დაბრუნების გარანტიის― მიცემით, 

თუმცა ეს მცდელობები ყოველთვის არ ყოფილა ისეთი წარმატებული, როგორც 

მოიაზრებოდა. მაგალითისთვის, ავსტრალიური ბანკი და ინდონეზიის 



ინოვაციური, პიონერი ავიაკომპანია თავის მომხმარებელს სთავაზობდნენ 

ფინანსურ სარგებელს იმ შემთხვევაში თუ მომსახურების დროული მიწოდება არ 

მოხდებოდა, Tუმცა ორივე ორგანიზაცია იძულებული გახდა თავისი 

შემოთავაზება უკან წაეღო მასთან დაკავშირებული ხარჯების გამო. 

სოციალური ურთიერთკავშირი ტურიზმში 

სოციალური ურთიერთკავშირს ტურიზმში ადგილი აქვს როდესაც ტურისტები 

მოგზაურობენ ავტობუსით ან თვითმფრინავით, სადილობენ რესტორნებში, 

სტუმრობენ ტურისტული დანიშნულების ადგილებს, დადიან საყიდლებზე, 

ესაუბრებიან გიდებს, აკვირდებიან ადგილობრივების ცხოვრებას და სხვა. 

სოციალური ურთიერთკავშირი ტურიზმში ხორციელდება სხვდასხვა ტიპის 

ტურისტებსა და მასპინძელ საზოგადოებას შორის. ტურისტების ტიპები 

განსხვავდებიან გამომდინარე მათი მოტივაციიდან, პრიორიტეტებიდან, 

მოგზაურობის ტიპის და სხვა ფაქტორებიდან გამომდინარე. 

გარდა ამისა, სხვადასხვა ადგილას ტურისტების მიმართ სხვადასხვა 

დამოკიდებულება აქვთ. მაგალითად, წყნარი ოკეანის სამხრეთით ტურისტებს 

აღიქვავენ, უფრო როგორც სტუმრებს, ვიდრე ტურისტებს და მათ მიმართ 

სოციალურ ვალდებულებას გრძნობენ. დასავლელი ტურისტები კი ხშირად ამას 

სწორად ვერ აღიქვავენ, რაც მასპინძლების ექსპლოატაციას იწვევს.  

მასპინძელი საზოგადოებაც შესაძლოა სხვადასხვა ტიპის იყოს - ადგილობრივი 

მცხოვრებნი, ინვესტორები, სერვისის მიმწოდებლები (მიმტანები, გამყიდველები, 

მძღოლები და სხვა).  

სოციალური ურთიერთკავშირი ტურიზმში შესაძლოა დამყარდეს:  

 ტურისტსა და სხვა ტურისტს შორის; 

 ტურისტსა და სერვისი მიმწოდებელს შორის; 

 ტურისტსა და ადგილობრივ მცხოვრებლებს შორის; 

 ტურისტსა და იმიგრანტებს შორის; 

 ტურისტსა და ინვესტორებს შორის.  

 



 

ტურისტისა და მასპინძლის სოციალური ინტერაქციის ბუნება  

ტურისტისა და მასპინძლის ინტერაქცია ჩვეულებისამებრ ხანმოკლე და 

დროებითია. ტურისტი დანიშნულების ადგილას როგორც წესი ცოტა ხნით რჩება. 

ურთიერთკავშირი მათ შორის არაა თანასწორი და დაბალანსებული 

მხარეებისათვის მისი მნიშვნელობის კუთხით. ტურისტებსა და მასპინძლებს 

განსხვავებული სტატუსი გააჩნიათ, ისინი სხვადსხვა როლებს ასრულებენ და 

განსხვავებული მიზნები აქვთ. ტურისტები საჭიროებენ მომსახურებას, ხოლო 

მასპინძლები მათ ემსახურებიან, ტურისტები ერთობიან, ხოლო მასპინძლები 

მუშაობენ; ტურისტების მოტივაცია დროის გატარებაა, მასპინძლებისა კი 

ფინანსური სარგებელი. შესაბამისად, მათ უყალიბდებათ განსხვავებული 

მიდგომები და ქცევა ერთმანეთის მიმართ. ტურისტებსა და მასპინძლებს ასევე 

განსხვავებული ფინანსური რესურსები და ინფორმაცია აქვთ, მათი 

პასუხისმგებლობები, სოციო-ეკონომიკური პოზიციები და კულტურული 

იდენტობა განსხვავებულია. ტურისტების ხილული სიმდიდრე ხშრად იწვევს 

შურსა და სიძულვილს. ტურისტებისა და მასპინძლის კონტაქტი კომერციული 

ხასიათისაა. თუმცა, ამავდროულად ის მოითხოვს მეგობრულ დამოკიდებულებას 

და ზრუნვას მომსახურების ხარისხზე. ამასთან, ტურისტისა და მასპინძლის 

კონტაქტი შეიცავს კონკურენციის, ოცნების, ახალი გამოცდილების მიღების 

ელემენტებს. 

სოციალური ურთიერთკავშირი ტურისტებსა და მასპინძლებს შორის ასევე 

დამოკიდებულია მათ მოტივაციაზე. სამწუხაროდ, ხშირ შემთხვევაში ასეთი 

მოტივაცია არ არსებობს.  

 

კონტაქტის ჰიპოთეზა 

კონტაქტის ჰიპოთეზა დაკავშირებულია სოციალურ კონტაქტთან განსხვავებული 

კულტურის ინდივიდთ შორის. კონტაქტის ჰიპოთეზის მიხედვით განსხავებული 

კულტურის წარმომადგენლებს შორის სოციალური ურთიერთკავშირის შედეგი 



შესაძლოა იყოს პოზიტიური ან ნეგატიური. პოზიტიური შედეგები შესაძლოა 

იყოს ურთიერთგაგება და პატივისცემა, ტოლერანტობა, პოზიტიური 

დამოკიდებულებების ჩამოყალიბება, ეთნიკური ცრურწმენების, სტერეოტიპებისა 

და რასობრივი დაძაბულობის შემცირება. ის ასევე ხელს უწყობს კულტურის 

გამდიდრებას და ინფორმირებულობის ზრდას. 

თუმცა, ამავდროულად, იგივე კონტაქტმა შესაძლოა გამოიწვიოს უარყოფითი 

დამოკიდებულებების, ცრურწმენებისა და სტერეოტიპების ჩამოყალიბება, 

დაძბულობის ზრდა, კონფლიქტები, სოციალური ჰარმონიის რღვევა, დაცულობის 

შეგრძნების შემცირება, ეთნოცნტრიზმი და სხვა.  

კონტაქტის ჰიპოთეზა ტურიზმში - კულტურულად განსხვავებულ ტურისტებსა 

და მასპინძლებს შორის კონტაქტმა შესაძლოა ხელი შეუწყოს სხვების კულტურის 

გაცნობას და პოზიტიური ურთიერთობების ჩამოყალიბებას. როდესაც 

ტურისტები მეგობრულნი არიან და პატივისცემასა და ინტერესს გამოხატავენ 

მასპინძელი საზოგადოების მიმართ, ამან შესაძლოა ადგლობრივებში გამოიწვიოს 

სიამაყე საკუთრი კულტურით. ხანგრძლივი კონტაქტის შემთხვევაში ტურისტისა 

და მასპინძლის ურთიერთობა შესაძლოა მეგობრობაშიც გადაიზარდოს. 

მეორეს მხრივ, ტურისტებისა და მასპინძელი საზოგადოების ურთიერთკავშირმა 

შესაძლოა ღირებულებათა კონფლიქტი გამოიწვიოს. მაგალითად არაისლამური 

ტურისტები, რომლებიც დასავლური ღირებულებების მატარებელნი არიან და 

რომელთათვისაც მისაღებია მსუბუქი სამოსის ტარება და ალკოჰოლის მიღება, 

არღვევენ ადგილობრივი ქცევის წესებს. 

 

 

კულტურული შოკი 

 

კულტურათშორის ურთიერთობებს ხშირად თან სდევს ერთნაირი 

ფსიქოლო-გიური და სოციალური პროცესები. კულტურათშორისი 

ურთიერთობის უმარტი-ვესი ფორმა არის ურთიერთობა ერთ უცხოელ 

ინდივიდსა და ახალ კულტურულ გარემოს შორის.  



უცხოელი ყოველთვის განიცდის კულტურული შოკის გარკვეულ ფორმას. 

რო-გორც ეს არაერთხელ იყო აღნიშნული წინა თავებში, ჩვენი გონებრივი 

პროგრამა ძირეულ ღირებულებებს შეიცავს. ეს ის ღირებულებებია, რომლებიც 

ადამიანმა ცხოვრების ადრეულ პერიოდში შეითვისა და იმდენად ბუნებრივი 

გახდა, რომ არაცნობიერად არსებობს ჩვენში. სწორედ მათზეა დაფუძნებული 

კულტურის გააზრებული და უფრო ზედაპირული მანიფესტაციები: 

რიტუალები, გმირები და სიმბოლოები. გამოუცდელი უცხოელი შეიძლება 

გარკვეული ძა¬ლისხმევის გზით ეცადოს, ისწავლოს ახალი გარემოსთვის 

დამახასიათებელი ზო¬გიერთი სიმბოლო და რიტუალი (რა სიტყვები 

გამოიყენოს, როგორ მიესალმოს, როდის მიართვას საჩუქარი), მაგრამ 

ნაკლებად სავარაუდოა, რომ იგი შეძლებს შეიცნოს და შეიგრძნოს, რა 

ღირებულებები უდევს საფუძვლად ყოველივე ამას. უცხო ქვეყანაში ჩასული 

ადამიანი გარკვეულწილად უბრუნდება ჩვილის გონე¬ბრივ მდგომარეობას და 

ამ მდგომარეობაში ხელახლა უნდა ისწავლოს უმარტი¬ვესი რამ. ჩვეულებრივ 

ეს იწვევს ტანჯვის, უმწეობის შეგრძნებებს და ადამიანს ახალი გარემოს 

მიმართ მტრული დამოკიდებულება უჩნდება. ხშირად ეს მდგო¬მარეობა 

ადამიანის ფიზიკურ ფუნქციონირებაზეც მოქმედებს.  

უცხო კულტურულ გარემოში მოხვედრილი ადამიანები ამბობენ, რომ 

დრო¬თა განმავლობაში აღენიშნებათ შეგრძნებების შეცვლა. როგორც წესი, 

მოკლე პირველი ფაზა არის ეიფორიის პერიოდი: თაფლობის თვე, 

მგზავრობითა და ახალი ადგილის ნახვით გამოწვეული ემოციები. მეორე 

ფაზა კულტურული შოკის პერიოდია, რო¬დესაც იწყება რეალური ცხოვრება 

ახალ გარემოში, როგორც ეს ადრე იყო აღწე¬რილი. მესამე ფაზა, უცხო 

კულტურასთან ადაპტირება, მაშინ იწყება, როდესაც ადამიანმა ნელ-ნელა 

ისწავლა ახალ პირობებში ფუნქციონირება, აითვისა ზო¬გიერთი ახალი 

ადგილობრივი ღირებულება, გაიზარდა მისი თავდაჯერებულობა და ხდება 

მისი ინტეგრაცია ახალ სოციალურ ქსელში. მეოთხე ფაზა გონების 

სტაბილური მდგომარეობაა, რომელსაც ბოლოს მიაღწია ადამიანმა. გრძნობები 

შესაძლოა ნეგატიური დარჩეს თუ, მაგალითად ჩამოსული თავს უცხოდ და 



დისკრიმინირებულადაც გრძნობს. შესაძლოა გრძნობები ისეთივე იყოს, 

როგო¬რიც ადრე. ამ შემთხვევაში შეიძლება მივიჩნიოთ, რომ ადამიანი 

ბიკულტუ¬რულად ადაპტირებულია. და ბოლოს, შეიძლება გრძნობები უფრო 

პოზიტიურიც კი იყოს ადრინდელთან შედარებით. ამ შემთხვევაში ჩამოსული 

`გახდა ადგი¬ლობრივი~ - ის რომაელებზე უფრო რომაელი გახდა. 

ის ვინც მოკლევადიანი, დაახლოებით სამთვიანი და¬ვალებით არიან 

მივლენიბული საზღვარგარეთ, ამ პერიოდში გამოყოფს ეიფორი¬ის, 

კულტურული შოკის და უცხო კულტურასთან ადაპტირების ფაზებს. 

გრძელ¬ვადიანი, რამდენიმე წლიანი, მივლინებით წასულების შემთხვევაში 

კულტურული შოკის ფაზა მოიცავს ერთწლიან ან უფრო ხანგრძლივ 

პერიოდს, სანამ ად ამიანი მოახერხებს უცხო კულტურასთან ადაპტირებას. 

კულტურული შოკი და შესაბამისი ფიზიკური სიმპტომები შეიძლება ისეთი 

მწვავე იყოს, რომ საჭირო გახდეს მივლინების დროზე ადრე შეწყვეტა. 

საერ¬თაშორისო ბიზნესკომპანიების უმრავლესობას აქვს ამ სახის 

გამოცდილება ზო¬გიერთ ექსპატრიანტთან მიმართებაში. ყოფილა 

ექსპატრიანტი თანამშრომლების თვითმკვლელობის შემთხვევებიც. 

ექსპატრიანტთა მეუღლეები უფრო ხშირად განიცდიან კულტურულ შოკს, 

ვიდრე სამუშაოთი დაკავებული ექსპატრიანტები. ეს ფაქტი შესაძლოა უკან 

დაბრუნების მიზეზიც კი გახდეს. ექსპატრიანტს ხომ სამუშაო გარემო უქმნის 

სახლთან კულტურული კავშირის შეგრძნებას. ერთი ამე-რიკელი ცოლი ქმარს 

საფრანგეთში, ნიცაში ტურისტების სამოთხეში გაჰყვა. იგი ბინაში ჩაიკეტა და 

გარეთ ვერ გამოდიოდა. 

მენეჯმენტის თემაზე დაწერილ ლიტერატურაში ხშირად არის მოყვანილი 

სამ-შობლოში ექსპატრიანტების დროზე ადრე დაბრუნების მაღალი 

მაჩვენებლები. ჰოლანდიელ-ავსტრალიელმა მკვლევარმა ენ-ვილ ჰარზინგმა 

საგულდაგულოდ შეისწავლა ამ საკითხზე დაწერილი 30-ზე მეტი სტატია და 

მიაკვლია შემდეგი სახის მტკიცებულებებს: `საკმაოდ ხანგრძლივი ემპირიული 

კვლევის შედეგად გამოვლინდა, რომ ექსპატრიანტთა წარუმატებლობა 

მნიშვნელოვანი და მუდმი¬ვი პრობლემაა, რომლის მაჩვენებლებიც 



განვითარებულ ქვეყნებში 25% - 40%-ს შორის ვარირებს და 70%-ამდეა 

განვითარებად ქვეყნებში.~ როდესაც ამ ციფრე-ბის წყაროების შემოწმება 

სცადა, ჰარზინგმა მხოლოდ მცირე მტკიცებულების აღმოჩენა შეძლო. 

ერთადერთი სანდო კვლევა, რომელიც მრავალ ქვეყანასა და ეროვნებას 

მოიცავდა, ეკუთვნოდა კანადელ პროფესორ როზალი ტუნს 1970-იანი წლების 

ბოლოს, უფრო ადრე, ვიდრე კულტურათშორისი ტრენინგი ჩვეულებრი¬ვი 

მოვლენა გახდებოდა, მკვლევარმა გამოავლინა, რომ ექსპატრიანტების უკან 

დაბრუნების საშუალო მაჩვენებელი იაპონურ და ევროპულ კომპანიებში 10%-

ზე ნაკლები იყო; ამერიკული კომპანიებისთვის საშუალო მაჩვენებელი 

დაახლოებით 12-13% იყო და მხოლოდ რამდენიმე კომპანია წარმოადგენდა 

გამონაკლისს, სად-აც ეს მაჩვენებელი 20%-40%-ს შეადგენდა. სავარაუდოდ, ეს 

სიტუაცია მომდევნო წლებში გამოსწორდა, თუ დავუშვებთ, რომ ადამიანური 

რესურსების მართვის მენეჯერები მუშაობდნენ ამ პრობლემის გადაჭრაზე. 

ექსპატრიანტთა წარუმატე-ბლობის დრამატულად მაღალი მაჩვენებელი 

სასარგებლო ინფორმაციაა ინტერ-კულტურულ საკითხებზე მომუშავე 

კონსულტანტებისთვის, რომლებიც ცდილო¬ბენ გაყიდონ ექსპატრიანტთა 

ტრენინგები და დაარწმუნონ როგორც საკუთარი თავი, ისე სხვები იმაში, რომ 

მათი საქმე მნიშვნელოვანია. მაგრამ ეს მხოლოდ მითია.5 უკეთესი არგუმენტი 

შემდეგია — დროზე ადრე დაბრუნების მაჩვენებელი შეიძლება მართლაც 

დაბალი იყოს, მაგრამ ეს რეალურად არ ზომავს ექსპატრია-ციის პრობლემას: 

ზარალი, რომელიც შეიძლება ქვეყანაში დარჩენილმა არაკომ-პეტენტურმა და 

უგრძნობმა ექსპატრიანტმა მოიტანოს, გაცილებით დიდია. 

დევნილებისა და მიგრანტების გარკვეული ნაწილი სერიოზულად ავადდება 

ფიზიკურად ან გონებრივად, თავს იკლავს, ან ნოსტალგიის ისეთი ძლიერი 

შეგრძ¬ნება აქვს, რომ პირველივე წელს ბრუნდება უკან. 

ექსპარტიანტები და მიგრანტები, რომლებიც წარმატებით ამთავრებენ უცხო 

კულტურასთან ადაპტირების პროცესს და შემდეგ ბრუნდებიან სახლში, 

უკუკულ-ტურულ შოკს განიცდიან — ცდილობენ ხელახლა შეეგუონ თავიანთ 

ძველ კულ-ტურულ გარემოს. სახლში დაბრუნებისას მიგრანტები ზოგჯერ 



აღმოაჩენენ, რომ ვეღარ ახერხებენ ხელახლა ინტეგრირებას და ისევ მიდიან 

ემიგრაციაში, ამჯერად უკვე სამუდამოდ. ექსპატრიანტები, რომლებიც 

მოგვიანებით ახალი დავალების შესასრულებლად ახალ უცხო გარემოში 

აღმოჩნდებიან, აღნიშნავენ, რომ კულ¬ტურული შოკის პროცესი ხელახლა 

იწყება. ნათელია, რომ კულტურული შოკი დამოკიდებულია გარემოზე. ყოველ 

ახალ კულტურულ გარემოში ახალი შოკია. 

 

XII თემა 

კულტურის გავლენა ტურისტების ქცევაზე 

 

კულტურის გავლენა მომხმარებლის პერსონალურ მახასიათებლებზე 

გენდერი - გენდერული როლები განსხვავდება კულტურების მიხედვით. 

მაგალითად, არსებობს ქცევითი განსხვავებები მამაკაცებსა და ქალებს შორის, 

რომლებიც ასახავს მამაკაცებისა და ქალების  კულტურით განპირობებულ 

განსხვავებულ როლს. ზოგიერთ კულტურაში ტრადიციულ ღირებულებები 

მიუთითებს ქალების სახლში ყოფნისა და ბავშვების მოვლის  საჭიროებაზე. ამ 

კულტურებში ქალები დამოკიდებულნი არიან მამაკაცებზე.  ქალთა 

პასუხისმგებლობაა ოჯახისა და სახლის მოვლა, შესაბამისად, ისინი 

მოგზაურობის მხრივ გაცილებით შეზღუდულები არიან, ვიდრე მამაკაცები. 

მაგალითად, მექსიკულ - ამერიკულ ოჯახებში მამაკაცებს გაცილებით 

დომინანტური პოზიცია უკავიათ, ვიდრე ანგლო-ამერიკულ ოჯახებში. პირველ 

შემთხვევაში ქალის როლი არის იყო ცოლი და დედა და ტავი ოჯახს შესწირო. 

ქალისგან მოელიან ბავშვებზე ზრუნვას და ქმრის მორჩილებაში ყოფნას, ხოლო  

ანგოლო-ამერიკელი ქალები გაცილებით ავტონომიურები არიან. სხვა 

კულტურებში (მაგ. არაბულში) ქალები არ მონაწილეობენ მტელ რიგ აქტივობებში, 

როგორებიცაა სპორტი ან ინდივიდუალურად მოგზაურობა, რადგანაც ამ სახის 

აქტივობები მხოლოდ მამაკაცებისათვის მისაღებად ითვლება. დასავლურ 



კულტურებში (აშშ, ევროპა) კი ქალები დამოუკიდებლები არიან და ხშირად 

მოგზაურობენ როგორც დასვენების, ასევე საქმიანი მიზნებით.  

ცხოვრების სტილი - ცხოვრების სტილი გულსიხმობს ღირებულებებს, 

ინტერესებს, მოსაზრებებს, დამოკიდებულებებს და ქცევებს. ცხოვრების სტილი 

ასახავს ინდივიდის არჩევანს პროდუქტებსა და მომსახურებებზე, დანიშნულების 

ადგილებზე. 

მოგზაურობასთან დაკავშირებული ცხოვრების წესი განსხვავდება კულტურათა 

მიხედვით. ფემინისტურ კულტურაში ადამიანები უფრო მეტად არიან 

მიჯაჭვული საკუთარ სახლებზე,   ვიდრე მასკულანურ კულტურაში. 

ფემინისტური კულტურების წევრები უპირატესობას ანიჭებენ საკუთარი 

საცხოვრებელის ახლოს მოგზაურობას და ნაკლებ ფულს ხარჯავენ ღამისგასათევ 

ადგილებზე, ვიდრე მასკულანური კულტურის წევრებს, რომლებსაც გაცილებით 

შორ მანძილზე მოგზაურობა უყვართ.  

მოგზაურობასთან დაკავშირებული არჩევანი განსხვავდება კულტურების 

მიხედვით. მაგალითად, ამერიკელი კოლეჯის სტუდენტებს უფრო მეტად უყვართ 

მოგზაურობა მცირე ჯგუფებთან ერთად, ვიდრე იაპონელ სტუდენტებს, 

რომლებიც, თავის მხრივ, ინდივიდუალურ მოგზაურობას ანიჭებენ 

უპირატესობას.  ეროვნული კულტურა ასევე გავლენას ახდენს ტურისტების 

არჩევანზე დარჩენის ხანგრძლივობისა და დანახარჯების მიხედვით. მაგალიტად, 

იაპონელეი შედარებიტ ხანმოკლე მოგზაურობას ანიჭებენ უპირატესობას, ვიდრე 

ევროპელები. ამასთან, მათ ოლ ინკლუზივ მომსახურება ურჩევნიათ, ხოლო, 

მაგალითად გერმანელები ისეთ ადგილებს ანიჭებენ უპირატესობას, სადაც 

მრავალფეროვანი ტურისტული აქტივობებია.  

ეროვნული კულტურებს ასევე შეუძლიათ ახსნან განსხვავებები ტურისტების 

აქტივობებში. მაგალიტად, მუსულმანები და არაბები ნაკლებად აქტიურები და 

უფრო მეტად დასვენებაზე ორიენტირებულნი არიან, ვიდრე ევროპელები. 

რამდენადაც კულტურა მათ კარნახობს დაიცვან ქალები, ისინი უპირატესობას 

ანიჭებენ განცალკევებას რეკრეაციულ აქტივობებში. 



ეროვნული კულტურა ასევე განმარტავს განსხვავებას საყიდლებზე სიარულის 

პრაქტიკას შორის.  ინდივიდუალური კულტურის წევრები, როგორებიც არიან აშშ, 

კანადა, ავსტრალია, საყიდლებს უყურებენ როგროც  რეკრეაციულ საქმიანობას, 

ხოლო კოლექტივისტური კულტურის წევრებმა, როგორიცაა აზია, საყიდლებზე 

სიარული შესაძლოა აღიქვან, როგროც სოციალური საქმიანობა.  

პერსონალურობა - წარმოადგენს პიროვნების განსხვავებული თვისებებისა და 

მახასიათებლების ჯამს, როგორიცაა შესაძლებლობები, უნარები, მოტივები ან 

ღირებულებები. თითოეულ ადამიანს გააჩნია გარკვეული პიროვნულობა,  

რომელიც გავლენას ახდენს მის ქცევაზე. თუმცა, პიროვნულობა შეიძლება 

განსხვავდებოდეს კულტურების მიხედვით. კოლექტივისტურ კულტურებში 

(აზია, სამხრეთ ამერიკა, აფრიკა), რომლებშიც ადამიანები  ერთმანეთზე არიან 

დამოკიდებულები, მათი ქცევა სოციალურ კონტექსტზეა დამოკიდებულია. 

ადამიანი სოციელური ქსელისა და ურთიერთობების ნაწილს წარმოადგენს. მეორე 

მხრივ, ინდივიდუალისტურ კულტურებში, პიროვნების ქცევა დამოკიდებულია 

ამ პიროვნებაზე და მასზე გავლენას მისი პერსონალურობა ახდენს.  

 

კულტურის ზეგავლენა მომხმარებლის ფსიქოლოგიურ მახასიათებლებზე 

მოტივაცია და საჭიროებები - ეროვნულ კულტურები გავლენას ახდენს 

მოტივებისა და საჭიროებების მნიშვნელობის ხარისხზე. მაგალითად, 

მასკულანური კულტურების წარმომადგენლები, როგორც წესი, გაცილებით 

მოტივირებული არიან მატერიალური წარმატებით, თანამდებობითა და 

საზოგადოებრივი მდგომარეობით, ეგზოტიკური არდადეგებითა და 

ძვირადღირებული კურორტებით. ხოლო ინდივიდუალისტური კულტურების 

წარმოადმგენლები მოტივირებული არიან მოხერხებულობით, სიამოვნების 

ძიებით, მღელვარებით, გართობითა და თვითკმაყოფილებით. კოლექტივისტური 

კულტურის წარმომადგენლებისათვის მოტივაციას წარმოადგენს 

სოციალიზაციისა და ჯგუფური ღონისძიებები; კერძოდ, აქტივობები ბუნებაში. 

მაღალი ძალაუფლებრივი დისტანციის კულტურის წარმოამდგენლებისათვის 



მოტივაციას წარმაოდგენს საზოგადოებრივი იმიჯი და სტატუსი. ფემინისტური 

კულტურის წარმომადგენლები მოტივირებული არიან ოჯახური შვებულებით და 

მეგობრებთან ერთად გატარებული დროით. 

გარდა ამისა, თავად კულტურა სასიცოცხლოდ მნიშვნელოვან როლს თამაშობს 

საერთაშორისო ტურისტების მოტივირების საქმეში. მაგალითად, გამოვლინდა, 

რომ  კულტურა მოგზაურობის მნიშვნელოვან მიზეზს წარმოადგენს. 

ავსტრალიერლი ტურისტების დიდი რაოდენობა ცდილობს ცოდნის 

გაფართოებას სხვადასხვა კულტურების გაცნობით.     

აღქმა და იმიჯი - განსხვავებულ კულტურებს განსხვავებული აღქმა გააჩნიათ. 

ეროვნული კულტურა გავლენას ახდენს ადგილობრივების მიერ საერთაშორისო 

ტურისტების აღქმაზე. მაგალითად, იაპონელები აღიქმებიან როგორც ჯგუფური 

მოგზაურები, რომლებიც ყველას თავს უკრავენ, ხარჯავენ ბევრს და მუდმივად 

იღებენ სურათებს, რომლებიც უპირატესობას ანიჭებენ ხანმოკლე არდადეგებს 

რათა დიდხანს არ დაშორდნენ საკუთარ ოჯახს. 

ეროვნული კულტურები ასევე გავლენას ახდენს ტურისტების მიერ 

ადგილობრივი რეზიდენტების აღქმაზე. ტურისტებში მომსახურე პერსონალის 

აღქმა ყველაზე მნიშვნელოვან გავლენას ახდენს დანიშნულების ადგილისა და 

მისი რეზიდენტების აღქმაზე. თუმცა, მომსახურების ხარისხის აღქმა სხვადასხვა 

კულტურებში განსხვავებულია.  

ეროვნულ კულტურას მივყავართ განსხვავებულ აღქმამდე, თუ რას წარმოადგენს 

სტუმრის სათანადოდ მოპყრობას. მაგალითად, ჩინელების მიხედვით, 

მასპინძლები ყველგან უნდა გაყვნენ სტუმრებს; ეს, მათი აზრით, თავაზიან და 

მაღალი ხარისხის მომსახურებას წარმოადგენს. იაპონელი მასპინძლები წინასწარ 

ზრუნავენ მათი სტუმრების საქმეებზე და მათ მოთხოვნებს მოლოდინზე მეტად 

ასრულებენ. იაპონელებს სჯერათ, რომ მასპინძლებმა ყველაზე კარგად იციან, რა 

სჭირდებათ მათ სტუმრებს. თუმცა, დასავლელი ტურისტები ასეთ 

სტუმართმოყვარეობას აღიქვავენ, როგორც არასასიამოვნოს, მომაბეზრებელსა და 

ნაკლებად სანდოს. 



დამოკიდებულებები - ადამიანების დამოკიდებულებებზე გვლენას ახდენს მათი 

კულტურული ფასეულობები. დამოკიდებულებებს ემოციური (გრძნობები, 

ემოციები) და შემეცნებითი (ფუნქციები, ცოდნა, სწავლება) კომპონენტები გააჩნია. 

დასავლურ კულტურებში დამოკიდებულებები ეხმარება ცოდნის მიღებაში, 

საკუტარი გარემოს ორიგანიზებასა და არჩევანის ჩამოყალიბებაში. „სწორი― 

დამოკიდებულებები ადამიანებს წარმატების მიღწევაში, ცხოვრებით სიამოვნების 

მიღების გაზრდაში და ხარჯებისა და სირთულეების მინიმიზაციაში ეხმარება.  

დამოკიდებულებები ასევე განსხვავდება კულტურების მიხედვით. მაგალითად, 

მნიშვნელოვანი განსხვავებები არსებობს საკვების მიმართ დამოკიდებულებაში -  

ბრიტანელი და იაპონელი ტურისტებისთვის საკვები კარგი დასვენების ყველაზე 

მნიშვნელოვანი ნაწილია, ავსტრალიელებისათვის ის მესამე ადგილას დგას, 

ხოლო ფრანგებისათვის საერთოდ არაა მნიშვნელოვანი. კულტურა ასევე გავლენას 

ახდენს კვების ჩვევებზე. რობერტსონის (1987) თანახმად, ამერიკელები ჭამენ 

ხამანწკებს, მაგრამ არ ჭამენ  ლოკოკინებს; ფრანგები ჭამონ ლოკოკინებს, მაგრამ არ 

ჭამენ  კალიებს; ზულუები ჭამენ კალიებს, მაგრამ  არა თევზს; ებრაელები ჭამენ 

თევზს, მაგრამ არა ღორის ხორცს; ინდოელები ჭამენ ღორის ხორცს, მაგრამ არ 

ჭამენ ძროხისას; რუსები ჭამენ ძროხის ხორცს, მაგრამ არა გველებს; ჩინელები 

ჭამენ გველებს, მაგრამ არა ადამიანებს. 

ეროვნული კულტურის მიხედვით მნიშვნელოვანი განსხვავებები არსებობს 

წარმატებისადმმი დამოკიდებულებაშიც. მასკულანურ და ინდივიდუალისტურ 

კულტურებში (აშშ, დიდი ბრიტანეთი, გერმანია, ავსტრალია) წარმატებას 

მატერიალური სარგებლის კუთხით უყურებენ. კოლექტივისტური კულტურის 

წარმომადგენლებისათვის წარმატება უფრო მეტად ასოცირდება სტაბილურობასა 

და სოციალურ უსაფრთხოებასთან, ვიდრე მატერიალურ საკუთრებასთა. 

ფემინისტური კულტურის წარმოამდგენლებისთვის კი უფრო მეტად ცხოვრების 

ხარისხია მნიშვნელოვანი (ოჯახური შეკრებები, დროის ოჯახთან ერთად 

გატარება.  

 



კულტურის გავლენა გადაწყვეტილების მიღების პროცესზე 

საჭიროების შეცნობა - ადამიანთა საჭიროებები განსხვავდება კულტურების 

მიხედვით. სხვადასხვა კულტურის ადამიანებმა შესაძლებელია ერთიდაიგივე 

ნივთები იყიდონ და ერთიდაიგივე დანიშნულების ადგილებში იმოგზაურონ 

სხვადასხვა მიზეზების გამო. მაგალითად, ჩინელები და ამერიკელები ჰონგ-

კონგში სხვადასხვა მიზეზით ჩადიან. ჩინელები იქ ძირითადად ბიზნესისა და 

შეხვედრების მიზნით ჩადიან, ხოლო ამერიკელები დასვენებისა და არდადეგების 

გატარების მიზნით.  

მიუხედავად იმისა, რომ სხვადასხვა კულტურებში შესაძლებელია მსგავსი 

საჭიროებები არსებობდეს, ადამიანებისთვის ეს საჭიროებები მაინც 

განსხვავებულად მნიშვნელოვანი იქნება. მაგალითად, ინდივიდუალისტურ და 

კოლექტივისტურ კულტურებში კონფორმიზმის საჭიროება ერთ-ერთი ყველაზე 

მეტად განსხვავებულია. კოლექტივისტები გაცილებით მეტად არიან მიდრეკილნი 

თანხმობაში იყვნენ ჯგუფის ინტერესებთან და გაითვალისწინონ მათი ქცევის 

გავლენა სხვა ადამიანებზე. ინდივიდუალისტები მხოლოდ საკუთარი 

ინტერესებიდან და პიროვნული სარგებლიდან გამომდინარე იქცევიან. 

კონფუციანური კოლექტივისტური კულტურის წევრებმა უნდა დააკმაყოფილონ 

სხვების საზოგადოებრივი მოლოდინები. მათ შესაძლებელია სახე დაკარგონ თუ 

მათი ქცევა საზოგადოებისათვის მისაღებ მინიმალურ სტანდარტებს არ 

დააკმაყოფილებს. მაგალითად, საჩუქრების ჩუქების საჭიროება კორეასა და აშშ-ში 

განსხვევებულია. კორეეელები უფრო ხშირად ჩუქნიან საჩუქრებს ბევრ სხვადასხვა 

ვითარებებში და მათი საჩუქრებისათვის გათვლილი ბიუჯეტიც გაცილებით 

დიდია, ვიდრე ამერიკელების. კორეელების მოტივაციას წარმოადგენს ჯგუფის 

მოლოდინების დაკმაყოფილება და სახის შენარჩუნება, ხოლო ამერიკელებისა 

ალტრუიზმი (უანგარო სამსახური).  

გარდა ამისა, კოლექტივისტური საზოგადოების წევრები ყიდულობენ ნივთებს 

იმისათვის, რომ დაემსგავსონ იმ ჯგუფის წევრებს, რომლებსაც ისინი 

მიეკუთვნებიან. მათ არ სურთ ჯგუფისაგან გამორჩეულები იყვენენ. ხოლო 



ინდივიდუალისტური საზოგადოების წარმომადგენლებისათვის საყიდლები 

ჯგუფისაგან მათი დიფერენცირების მიზანს ემსახურება. ისინი ყიდულობენ 

იმისათვის, რომ დაიკმაყოფილონ პიროვნული მოთხოვნები და ხაზი გაუსვან მათ 

პიროვნულ მახასიათებლებს.  

ინფორმაციის მოძიება და საინფორმაციო წყაროების არჩევანი - ეროვნული 

კულტურა გავლენას ახდენს წყაროების გამოყენებაზე ინფორმაციის მოსაძიებლად  

გარე მოგზაურობის შესახებ. მაღალი ძალაუფლებრივი დისტანციისა და  

გაურკვევლობის თავიდან აცილების კულტურებში, მომხმარებელთა უმეტესობა 

ინფორმაციას პერსონალური წყაროებიდან იგებს. თუმცა, კვლევებმა აჩვენა, რომ 

ეს ყოველთვის ასე არ არის. მაგალითად, იაპონიის, სამხრეთ კორეისა და 

ავსტრალიის ტურისტები, რომლებიც აშშ-ში მიემგზავრებიან,  არჩევანს 

სხვადასხვა გარე საინფორმაციო წყაროებზე აკეთებენ. ბიზნეს მოგზაურები 

კოლექტივისტური იაპონიიდან და კორეიდან ტურისტულ კომპანიებს, 

კორპორაციულ სამოგზაურო  ოფისებსა და მეგობრებსა და ნათესავებს ენდობიან. 

ინდივიდუალისტური ავსტრალიის ბიზნეს მოგზაურებს ურჩევნიათ ინფორმაცია 

პირდაპირ  აეროპორტებიდან და სახელმწიფო / საქალაქო სამოგზაურო 

ოფისებისგან  მიიღონ. იაპონელები გაცილებით მეტად ენდობიან ბეჭდურ 

ინფორმაციას, ვიდრე მაგალითად გერმანელები, რომლებისთვისაც ოჯახის 

წევრებისა და მეგობრების რჩევა უფრო მნიშვნელოვანია.  

კულტურები გავლენას ახდენენ რეკლამის დამაჯერებლობაზეც. 

დაბალკონტექსტური ამერიკელი მომხმარებლებისათვის მიმზიდველია ისეთი 

სარეკლამო განცხადებები, სადაც კომუნიკაციის მაღალი დონეა. გარდა ამისა, აშშ-

ის ინდივიდუალისტი მომხმარებელბისათვის შესაძლებელია მიმზიდველი იყოს 

რეკლამები, რომლებიც ხაზს უსვავენ ინდივიდის სარგებელს, მაშინ როცა 

კოლექტივისტი მომხმარებლებისათვის, მაგალითად ჩინელებისათვის, 

შესაძლებელია მიმზიდველი იყოს ისეთი რეკლამები, რომლებშიც აქცენტი 

ოჯახურ და/ან ჯგუფურ სარგებელზეა გადატანილი.  



ახალი პროდუქტების ყიდვა - ახალი პროდუქტების მიღების ხარისხი 

კულტურებს შორის განსხვავებულია. ინდივიდუალისტურ კულტურებში ახალი 

იდეებთან და პროდუქტებთან ადაპტაცია და ახალ ადგილებზე მოგზაურობა 

გაცილებით სწრაფად ხდება, ვიდრე კოლექტივისტურ კულტურებში. 

ინდივიდუალისტურ კულტურებში ადამიანებს სურთ მეტი არჩევანი და ნოვაცია, 

შესაბამისად, ხშირად ხდება ახალი იდეების, პროდუქტებისა და აქტივობების 

ინიცირება და მათზე მოთხოვნა არსებობს. ამის მიზეზს წარმატებისა და 

მიღწევებისაკენ სწრაფვა წარმოადგენს. კოლექტივისტურ კულტურაში ახალი 

იდეებისა და პროდუქტების ადაპტირება ნელია. ხალხი სიფრთხილეს იჩენს 

ახალი იდეების, ახალ ადგილებში მოგზაურობისა და ახალ ადამიანებთან 

შეხვედრასთან დაკავშირებით.  

გადაწყვეტილება ყიდვის შესახებ - კულტურა აღიარებულია ძირითად მიზეზად, 

რის გამოც ადამიანები სხვადასხვა ქვეყანაში სხვადასხვა გადაწყვეტილებას 

იღებენ. ინდივიდუალისტები გადაწყვეტილებებს დაკუთარი ინტერესების 

შესაბამისად იღებენ, ხოლო კოლექტივისტები ხშირად სხვებს აძლევენ მათ 

მაგივრად გადაწყვეტილების მიღების უფლებას. ჩინელების შესყიდვებთან 

დაკავშირებული ქცევების კვლევებმა აჩვენა, რომ ჩინელების ფესვები ღრმადაა 

გადგმული კონფუციანიზმში და დიდ ყურადღებას აქცევენ მომჭირნეობას და 

შრომისმოყვარეობას. მომჭირნეობა ძალიან მნშვნელოვანია ჩინელებისათვის. 

მათთვის უფრო მნიშვნელოვანია „შავი დღისთვის გადანახვა―, ვიდრე 

„დღევანდელი დღით ცხოვრება― ან „დღეს ყიდვა და ხვალ გადახდა―. მათთვის 

ფულის სესხება სირცხვილად ითვლება, რადგანაც ეს ნიშნავს იცხოვრო 

შესაძლებლობებს მიღმა.  

 

 

 


